
  MƏSULIYYƏTDƏN IMTINA
Burada qeyd edilmiş fikirlər, nəticələr, qənaətlər və tövsiyələr heç də Birləşmiş Millətlər 
Təşkilatının Cinayətkarlıq və Ədalət Mühakiməsi Məsələləri üzrə Regionlararası Tədqiqat 
İnstitutunun (UNICRI), yaxud hər hansı digər milli, regional və ya beynəlxalq qurumun 
baxışlarını əks etdirmir. Bu sənədin dərci bu cür fikir və qənaətlərin UNICRI tərəfindən təsdiqi 
hesab edilmir. Bu nəşrdə istifadə olunan təyinatlar və materialların təqdimatı Birləşmiş 
Millətlər Təşkilatının Katibliyinin hər hansı ölkə, bölgə, şəhər və ya onun orqanlarının ərazisinin 
hüquqi statusu, yaxud onun hüdud və sərhədlərinin delimitasiyası ilə bağlı hər hansı fikrinin 
ifadə edilməsi halı hesab edilmir. Məlumat mənbəyini qeyd etmək şərtilə, bu nəşrə daxil  
edilən məzmundan sitat gətirilə və ya məzmun təkrar yayımlana bilər.

Nəşr Avropa İttifaqı tərəfindən maliyyələşdirilib. Onun məzmunu UNICRI-nin müstəsna 
öhdəliyidir və heç də Avropa İttifaqının baxışlarını əks etdirmir.

  TƏSDIQLƏR
Bu təlimat “Aktivlərin bərpası II prosesini təkmilləşdirmək üçün Şərq Tərəfdaşlığı ölkələrinə 
dəstək” layihəsi çərçivəsində Genişlənmə və Şərq Qonşuluğu üzrə Baş Direktorluq (DG ENEST) 
vasitəsilə Avropa İttifaqından alınmış kifayət qədər maliyyə dəstəyi sayəsində hazırlanmışdır. 
UNICRI dəstəkləri və yol göstərdikləri üçün Avropa İttifaqına, eləcə də Şərq Tərəfdaşlığı 
ölkələrinin milli orqanlarına minnətdarlığını bildirir.

Bu hesabat James Show-nun (UNICRI-nin böyük hüquq mütəxəssisi) ümumi rəhbərliyi  
ilə Giulia Traverso və Elsa Jarkhedian tərəfindən yazılmışdır. Redaktə dəstəkləri və  
töhfələrinə görə Yasmine Chennoukh və Aliaa Azzouqa-ya da xüsusi minnətdarlıq düşür.

Bu hesabat Marina Mazzini tərəfindən redaktə edilmişdir, qrafik dizayn isə Pierluigi  
Balducci-yə aiddir.

Tövsiyə edilən sitat: UNICRI, Müsadirə və konfiskasiya edilmiş aktivlərin sosial məqsədlə  
təkrar istifadəsi (Birləşmiş Millətlər Təşkilatının nəşri, 2025)

  AKRONIMLƏRIN VƏ ABREVIATURALARIN SIYAHISI

AAPSK Müsadirə və Konfiskasiya edilmiş Aktivlərin İdarə Edilməsi Agentliyi

AABE Agencia de Administración de Bienes del Estado 

AGRASC 
Agence de gestion et de recouvrement des avoirs saisis et  
confisqués 

ALAS Latın Amerikası Startap Birliyi

AMD Ermənistan dramı 

AMI Appels à manifestation d’intérêt 

ANABI Agenția Națională de Administrare a Bunurilor Indisponibilizate 

ANBSC 
Mütəşəkkil Cinayətkarlıq Fəaliyyətindən Müsadirə və Konfiskasiya 
Edilmiş Aktivlərin İdarəsi və Təyinatı üzrə Milli Agentlik 

ANEEJ Ətraf Mühit və İqtisadi Ədalət üçün Afrika Birliyi 

ARMA Aktivlərin Bərpası və İdarə Edilməsi Agentliyi 

ARIS Aktivlərin Bərpası üzrə Təşviq Sxemi 

AVAD Cinayət Qurbanlarına Yardım Assosiasiyası

BGA Bureau de gestion des avoirs 

CAB Cinayət Aktivləri Bürosu 

CAC Korrupsiya əleyhinə Komissiya  

CAUSE Milli Cinayət Agentliyi 

CBA Müsadirə Edilmiş Aktivlərin İdarəsi Ofisi 

CIAF Qeyri-qanuni Aktivlərin Müsadirəsi üzrə Komissiya 

COGAMI Qalisiya Əlillər Konfederasiyası 

COPOLAD Latın Amerikası, Karib hövzəsi və Avropa İttifaqı arasında Narkotiklə 
bağlı Siyasətlər üzrə Əməkdaşlıq Proqramı

CSAC Vətəndaş Cəmiyyəti Məşvərət Şurası 

CSO(s) Vətəndaş Cəmiyyəti Təşkilat(lar)ı 

DG ENEST Genişlənmə və Şərq Qonşuluğu üzrə Baş Direktorluq 

DINCOTE Museo de la Dirección Nacional Contra el Terrorismo 

EaP Şərq Tərəfdaşlığı  

ENGIM Ente Nazionale Giuseppini del Murialdo

EU Avropa İttifaqı  

EUR Avro  

FBiH Bosniya və Herseqovina Federasiyası 

FIC Maliyyə Kəşfiyyat Mərkəzi 

FIU Maliyyə Araşdırması Bölməsi 

GBP Böyük Britaniya funtu 

GFAR Aktivlərin Bərpası üzrə Qlobal Forum 

GI-TOC Transmilli Mütəşəkkil Cinayətkarlığa Qarşı Qlobal Təşəbbüs 

GMP Greater Manchester Polis İdarəsi 

ICTs İnformasiya və Kommunikasiya Texnologiyaları 

IDPs Məcburi Köçkünlər 

KES Keniya şillinqi 

KPKONPI Korrupsiyaya və Aktivlərin Qeyri-qanuni Müsadirəsinə qarşı 
Mübarizə üzrə Komissiya (Bolqarıstan) 

KZT Qazaxıstan təngəsi 

LARMO Liviya Aktivlərin Bərpası və İdarəetmə Ofisi 

LNS Laboratoire National de Santé 

LPRF Liviya Mərhələli Repatriasiya Fondu 

MANTRA Nigeriyada Bərpa Olunmuş Aktivlərin Şəffaflıq və Hesabatlılıq 
Vasitəsilə Monitorinqi 

MILDECA Narkotik Vasitələrə və Asılılıq Yaradan Davranışlara qarşı  
Mübarizə Missiyası 

MLA Qarşılıqlı Hüquqi Dəstək 

MoU Anlaşma Memorandumu 

MPS Metropoliten Polis Xidməti 

MPTF Birləşmiş Millətlər Təşkilatının Çoxməqsədli Əmanət Fondu 

NCA Milli Cinayət Agentliyi 

NCBF Məhkumluğa Əsaslanmayan Müsadirə 

NGO(s) Qeyri-hökumət Təşkilat(lar)ı 

NRA Milli Gəlir Agentliyi 

NURDOR Xərçəngdən Əziyyət Çəkən Uşaqların Valideynlərinin Milli Assosia-
siyası 

OABI Müsadirə Edilmiş Aktivlərin Administrasiyası Ofisi 

OHCHR Birləşmiş Millətlər Təşkilatının İnsan Hüquqları üzrə Ali Komissarlığı 

OSCE Avropada Təhlükəsizlik və Əməkdaşlıq Təşkilatı 

PCC Polis və Cinayət Komissarlığı 

POCA Cinayət Fəaliyyətləri ilə Əldə Edilmiş Aktivlərlə bağlı Qanun 

PRONABI Programa Nacional de Bienes Incautados 

SDC İsveçrə İnkişaf və Əməkdaşlıq Agentliyi 

SDG Dayanıqlı İnkişaf Məqsədi 

SIA Təhlükəsizlik Sənayesi İdarəsi 

SPMD Mülkiyyətin İdarəsi Orqanı 

ToR Texniki Tapşırıqlar 

TWIST Yeni Sosial Sahibkarlıq Modelinə Doğru 

UK Birləşmiş Krallıq  

UNCAC Birləşmiş Millətlər Təşkilatının Korrupsiyaya qarşı Konvensiyası 

UNICRI Birləşmiş Millətlər Təşkilatının Cinayətkarlıq və Ədalət Mühakiməsi 
Məsələləri üzrə Regionlararası Tədqiqat İnstitutu 

UNFPA Birləşmiş Millətlər Təşkilatının Əhali Fondu 

UNICEF Birləşmiş Millətlər Təşkilatının Uşaq Fondu 

UNODC Birləşmiş Millətlər Təşkilatının Narkotik və Cinayətlər Bürosu 

UNTOC Birləşmiş Millətlər Təşkilatının Transmilli Mütəşəkkil Cinayətkarlığa 
Qarşı Konvensiyası 

USD Birləşmiş Ştatlar Dolları  

US Birləşmiş Ştatlar  

WHO Ümumdünya Səhiyyə Təşkilatı 

GIRIŞ

Bu təlimat müsadirə və konfiskasiya edilmiş aktivlərin sosial məqsədlə təkrar istifadəsi 
üzrə bir sıra milli siyasət və təcrübələri özündə birləşdirərək, siyasi qərar qəbul edən orqan 
və icraçıların öz yurisdiksiyları daxilində daha effektiv şəkildə qəbul və tətbiq etməsi, ən 
əsası da bərpa edilmiş aktivlərin təsirə məruz qalmış vətəndaşlara yönləndirilməsinin təmin 
edilməsi üçün praktik modellər təklif edir. Bu təlimat açıq mənbə və mövcud məlumatlara 
əsaslanan araşdırma nəticəsində hazırlanmışdır və müəyyən ölkələrdə bərpa edilmiş aktivlərin 
sosial məqsədli təkrar istifadəsində iştirak edən rəsmilərlə aparılan birbaşa müzakirələrlə 
tamamlanmışdır. Bu hesabata daxil edilmiş ölkələrin siyahısı tam xarakter daşımır, bu təlimat 
isə aktivlərin bərpası və ya aktivlərin idarə edilməsi mexanizmlərinin səmərəliliyinin təhlili və 
ya qiymətləndirilməsi kimi xidmət etmək məqsədi daşımır. Bununla belə, bu hesabat xüsusən 
bərpa edilmiş aktivlərin sosial məqsədlə təkrar istifadəsi  ilə bağlı boşluqlar və zəif nöqtələr 
kimi əsas qiymətləndirici amilləri müəyyən etmək üçün faydalı bir vasitədir.

Bu təlimat Şərq Tərəfdaşlığındakı (EaP) rəsmilər üçün müsadirə və konfiskasiya edilmiş aktivlərin 
şəffaf şəkildə idarə edilməsi üçün ən yaxşı modellər, eləcə də bərpa edilmiş aktivlərin yüksək 
önəm daşıyan inkişaf ehtiyaclarına yönləndirilməsi ilə bağlı tövsiyələr dəsti kimi xidmət edir.

Sosial məqsədlə təkrar istifadə aktivlərin bərpası dövrəsinin vacib bir mərhələsidir (müvəqqəti 
olaraq müsadirə edilmiş aktivlər üzrə orta mərhələ və tam olaraq Dövlətin xeyrinə konfiskasiya 
edilmiş aktivlərin istifadəsinə qərar verən zaman yekun mərhələ). Bu, həmçinin onun əsas 
məqsədlərindən biridir: bərpa edilmiş aktivlərin səhiyyə, təhsil və/yaxud məşğuliyyət kimi 
sahələrdə ya təsirə məruz qalmış şəxslərə kömək etmək, ya da yüksək önəm daşıyan inkişaf 
ehtiyaclarını aradan qaldırmaq üçün likvidasiya edilməsini və/yaxud digər tərzdə effektiv 
şəkildə istifadə olunmasını (“optimallaşdırılmasını”) təmin etmək.1 

When implemented transparently, this process helps strengthen public confidence in the 
rule of law, even in communities historically affected by the presence of organized crime (for 
example, areas in Italy where the mafia has operated), or in communities which may have 
otherwise lost faith in the justice system.2 

Qeyri-qanuni yolla əldə ediliş aktivlərin bərpası və təkrar investisiyası birbaşa olaraq BMT-nin 
2030-cu ilə qədərki Gündəliyinin 16 saylı Dayanıqlı İnkişaf Məqsədinə (SDG) nail olunmasını 
dəstəkləyir; bu Gündəlik sülh, ədalət və güclü təşkilatları təşviq etmək məqsədi daşıyır. Xüsusən 
də, bu, SDG-nin 2030-cu ilə qədər “qeyri-qanuni maliyyə və silah axınlarını əhəmiyyətli dərəcədə 
azaltmaq, oğurlanmış aktivlərin bərpası və geri qaytarılmasını gücləndirmək və mütəşəkkil 
cinayətin bütün formalarına qarşı mübarizə aparmaq üçün” olan 16.4 saylı məqsədini və SDG-
nin “korrupsiya və rüşvətxorluğun bütün formalarının əhəmiyyətli dərəcədə azaldılmasını” 
hədəfləyən 16.5-ci məqsədini hədəf kimi müəyyən edir.3

Yuxarıdakılar aktivlərin bərpasının bərpaedici ölçüsünün önəmini qeyd edir. Bu, təhlükəsiz və 
cəzalandırma ilə bağlı dar baxış bucağından çıxaraq, təsirə məruz qalmış şəxsləri və icmaları 
diqqət mərkəzinə gətirir. Bu, zərərin aradan qaldırıldığı və ümumi müsbət nəticələrin təmin 
edildiyi bərpaedici bir prosesdir. Bu yanaşma ciddi və mütəşəkkil cinayətə qarşı mübarizədə 
inteqrasiya edilmiş, sektorlararası strategiyalar tələb edir.4  Bərpa edilmiş aktivlərin sosial 
məqsədlə təkrar istifadəsi həm də icmalara və vətəndaşlara cinayətə qarşı mübarizənin  
tək məqsədinin cinayət törətmiş şəxslərə qarşı hökm çıxarılması olmadığını, bunun həm  
də haqlı olaraq onların gəlirlərini və aktivlərini götürüb, cəmiyyətin ümumi faydası üçün  
effektiv istifadəyə verilməsi məqsədi daşıdığını güclü şəkildə xatırladır. 

Bərpa edilmiş aktivlərin şəffaf idarəsi və istifadəsinin vacibliyi ilə bağlı əsas beynəlxalq 
istinadlar5

Birləşmiş Millətlər  
Təşkilatının Korrupsiyaya 
qarşı Konvensiyası (UNCAC)

UNCAC “sosial təkrar istifadə” terminindən açıq şəkildə istifadə etməsə də, 
xüsusən 57-ci Maddənin V Fəslində bunun vacibliyini izah edir. Məsələn, beş  
saylı paraqraf Dövlət Tərəflərini bərpa edilmiş aktivlərin yekun utilizasiyası  
ilə bağlı razılaşmaları nəzərdən keçirməyə dəvət edir.

Ümumilikdə UNCAC bərpa edilmiş aktivlərin korrupsiya əleyhinə prinsiplərin 
icra edilməsi, vurulan zərərlərin bərpası və inkişaf məqsədlərinə nail olunması 
(məsələn, sosial məqsədli təkrar istifadə vasitəsilə) üçün birbaşa istifadə  
edilməli olduğunu vurğulayır.

Aktivlərin Bərpası üzrə  
Qlobal Forum (GFAR),  
Korrupsiya Hallarında  
Konfiskasiya Edilmiş 
Oğurlanmış Aktivlərin 
İstifadəsi və Ötürülməsi  
üzrə Prinsiplər

5 (beş) saylı prinsip “Mümkün olan hallarda və müəyyən edilmiş təsirə  
məruz qalan şəxslərə xələl gəlməsinə icazə vermədən, rüşvətxor  
rəsmilərdən alınaraq bərpa edilən oğurlanmış aktivlər həmin korrupsiya 
hərəkətinin təsirinə məruz qalmış millətlərin xalqlarına fayda verməlidir”  
fikrini qeyd edir.”

10 (on) saylı prinsip mülki cəmiyyətin xüsusən zərərin fəsadlarının aradan 
qaldırılması üçün yolları müəyyən etməyə verilən töhfəyə münasibətdə 
qaytarma prosesində iştirakının vacibliyini vurğulayır.

Birləşmiş Millətlər Təşkilatının 
İnsan Hüquqları üzrə Ali 
Komissarlığı (OHCHR),  
İnsan Hüquqları və Aktivlərin 
Bərpası ilə bağlı Tövsiyə  
Edilən Prinsiplər

7 (yeddi) saylı prinsip “Aktivləri qəbul edən dövlətlərin qaytarılmış aktivləri 
cavabdeh, şəffaf və iştirakçı tərzdə bölüşdürməli olduğunu” qeyd edir.

8 (səkkiz) saylı prinsip “Aktivləri qəbul edən dövlətlərin aktivlərdən insan 
hüquqlarının təmin edilməsinə töhfə verən tərzdə istifadə etməli olduğunu” 
qeyd edir.

Avropa İttifaqı  
– 2014/42/EU saylı Direktiv 
(Aktivlərin Bərpası)

10 (3) saylı maddə Üzv Dövlətləri konfiskasiya edilmiş aktivlərin ictimai  
maraq və sosial məqsədlər üçün istifadə edilməsini təmin etməyə dəvət edir.

Avropa İttifaqı 
– (EU) 2024/1260 Direktiv

Giriş  (38) vurğulayır ki, konfiskasiya  edilmiş əmlakın sosial məqsədlə təkrar 
istifadəsi mütəşəkkil cinayətkarlığın təsirinə məruz qalmış icmalarda ədalət 
və dözümlülüyü təşviq edir. Bu, Üzv Dövlətləri bu cür əmlakdan onu ya ədalət, 
hüquq mühafizə və icmanın faydası üşün Dövlət mülkiyyəti kimi saxlamaqla,  
ya da milli büdcə müstəqilliyinə hörmətlə yanaşaraq onu sosial layihələr üçün 
yerli orqanlara ötürməklə ictimaiyyətin marağı və ya sosial məqsədlər üçün 
istifadə etməyə həvəsləndirir.

Avropa Şurası  
– Müsadirə edilmiş  
aktivlərin idarə edilməsi  
ilə bağlı qaydalar

Qaydalar konfiskasiya edilmiş aktivlərin “sosial məqsədlə təkrar istifadəsi” 
konseptini təşviq edir. Buraya konfiskasiya edilmiş əmlakın ictimai qurumlara 
çevrilməsi kimi birbaşa sosial məqsədli təkrar istifadə və aktivlərin satışından 
əldə edilən gəlirlərin sosial proqramları, cinayətin qarşısının alınması 
təşəbbüslərini və ya cəmiyyət üçün inkişaf layihələrini maliyyələşdirdiyi dolayı 
sosial məqsədli təkrar istifadə daxildir.

https://www.unodc.org/documents/treaties/UNCAC/Publications/Convention/08-50026_E.pdf
https://star.worldbank.org/sites/star/files/the-gfar-principles.pdf
https://www.ohchr.org/sites/default/files/2022-03/OHCHR-RecommendedPrinciplesHumanRightsAssetRecovery_0.pdf

Bu təlimatda həm də uğurlu modellərin istifadəsi ilə bərpa edilmiş aktivlərin qaytarılması 
və/yaxud alınması məqsədilə ölkələr üçün əlçatan olan müxtəlif modellər qeyd edilir. Əsas 
diqqət şəffaflığın təmin edilməsinə yönəldilir. Məsələn, buna bərpa edilmiş və yenidən istifadə 
edilən vəsaitlərin bölüşdürülməsinə nəzarət işinə Qeyri-hökumət Təşkilatlarının (NGOs) cəlb 
edilməsi, eləcə də bərpa edilmiş aktivlərin yerli icmalar, cinayət qurbanları və ya digər əsas 
ehtiyaclar üçün ən yaxşı şəkildə optimallaşdırılma tərzi ilə bağlı onların fikirlərini almaqla  
nail olmaq olar.

Bundan əlavə, hazırda bəzi ölkələr aktivlərin yanlış istifadəsi və ya yenidən mənimsənilməsi 
halları ilə bağlı narahatlıqlar səbəbindən onların qaytarılmasına istəksiz yanaşa bilərlər.6   
Bunu aradan qaldırmaq üçün bəzən tələb göndərən və tələb göndərilən yurisdiksiyalar 
arasında bütün tərəflərin hüquqlarını nəzər alan müqavilələr və ya Anlaşma Memorandumu 
(MoU) kimi rəsmi anlaşmalar imzalanır. Bu vasitələr qaytarılan aktivlərin qaytarılması,  
idarə edilməsi və nəzarətli şəkildə istifadəsini tənzimləyən şərtləri müəyyən edir.

Müsadirə və konfiskasiya edilmiş aktivlərin səmərəli və effektiv idarəsi və istifadəsi üçün 
sistemlərin qurulması tullantıların minimallaşdırılmasına da töhfə verir. Bu, xüsusən də xarab 
olan, yeyilmə hallarına məruz qala bilən, yaxud xüsusi qulluq tələb edən (məsələn, heyvanlar, 
nəqliyyat vasitələri və ya qida məhsulları), eləcə də Dövlətin idarə etməsi üçün istisadi 
baxımdan ağır olan və operativ və ya düzgün şəkildə idarə edilməsə, dəyərini itirə biləcək  
və ya istifadəsiz vəziyyətə gələ biləcək aktivlərlə işləyən zaman müvafiq olur.

Dövlətin oğurlanmış aktivlərinin vətəndaşlara qaytarılmasını, yaxud mütəşəkkil cinayət 
fəaliyyətindən əldə edilmiş gəlirlərin bərpa edilərək müsbət məqsədlə istifadəyə verilməsini 
təmin etmək ictimaiyyətin konkret icma və ya ölkəyə, eləcə də ədalət və qanunun aliliyinə 
olan inamını bərpa etməyə töhfə verir. Bunlar Birləşmiş Millətlər Təşkilatının Cinayətkarlıq  
və Ədalət Mühakiməsi Məsələləri üzrə Regionlararası Tədqiqat İnstitutunun (UNICRI) 
aktivlərin bərpası proqramının əsas məqsədləridir. 

UNICRI-nin aktivlərin bərpası üzrə mütəxəssisləri uzun müddətdir ki, ölkələrin bərpa edilmiş 
aktivlərin şəffaf idarə və istifadəsi üçün effektiv mexanizmlər qurmasını tövsiyə edirlər. 
Təşkilat həm də beynəlxalq qaydalar və bütün dünyadakı yaxşı təcrübələri nəzərə  
alaraq, hər hansı bərpa edilmiş aktivin, doğrudan da, sosial məqsədli təkrar istifadəyə 
yönləndirilməsini təmin etmək üçün qanunvericiliyin hazırlanması ilə bağlı texniki və  
peşəkar hüquqi məsləhət təmin edir.

Buraya bərpa edilmiş aktivlərin müəyyən faizinin səhiyyə və ya təhsil kimi yüksək önəm 
daşıyan inkişaf sektorlarına yönləndirilməsini tələb edən qanunvericilik daxil ola bilər. Yaxşı 
nümunələrə bərpa edilmiş aktivlərin tibb bacılarının, həkimlərin, müəllimlərin, polislərin və 
hakimlərin maaşlarını artırmağa; xəstəxana və məktəblərin tikilməsinə və işsizliyi azaltmaq 
üçün təşəbbüslərin maliyyələşdirilməsinə yönləndirilməsi daxildir.7 

Bu tədbirlər vasitəsilə Dövlətlər mütəşəkkil cinayətkarlığın təsirlərini aradan qaldırmağa cəhd 
edə, eyni zamanda da fərdləri birbaşa icmalara və ailələrə təsir edən mütəşəkkil cinayətkarlıq 
fəaliyyətində iştiraka cəlb edən iqtisadi və digər stimullara qarşı mübarizə apara bilərlər. 

https://unicri.org/topics/asset_recovery

ALBANİYA
Albaniya bərpa edilmiş aktivlərin icmalara xidmət 
etmək məqsədilə yönləndirilməsi ilə bağlı ən əyani 
nümunələrdən birini təklif edir. Son illərdə ölkə 
düzgün qanuni islahatlar, təşkilati liderlik və vətəndaş 
cəmiyyətindən gələn dəstək sayəsində cinayət 
yolu ilə əldə edilmiş gəlirləri cəmiyyət üçün maddi 
faydalara çevirməyin mümkünlüyünü göstərmişdir.Milli 
qanunverilik və Avropa İttifaqından (EU) gələn dəstək 
vasitəsilə Albaniya sosial məqsədli təkrar istifadəni 
praktik fəaliyyətə çevirməyə nail olmuş və digər ölkələr 
üçün həm effektiv, həm də təkrarlana bilən bir model 
nümayiş etdirmişdir.

Qanuni çərçivə və təşkilati 
mexanizm
Albaniyanın sosial məqsədli təkrar istifadə 
təcrübələrinin qanuni əsası 10192/2009 saylı Mafiyaya 
qarşı mübarizə qanunu ilə qoyulmuşdur, bu qanun 
Cinayətlərin Qarşısının Alınması üçün Xüsusi Fond 
yaratmışdır.8   Qanunun 37-ci maddəsində qeyd 
edilir ki, konfiskasiya edilmiş aktivlərdən əldə edilən 
gəlirlər mütəşəkkil cinayətkarlıq qurbanlarına yardım 
və məhdud üstünlüklərə malik qruplara dəstək də 
daxil olmaqla, hüquqi təhsil və sosial təşəbbüslərə 
yönləndirilir və o, uyğun benefisiarlar arasında  
yerli hökumət orqanlarını və qeyri-kommersiya 
təşkilatlarını müəyyən edir.9 

Müsadirə və Konfiskasiya Edilmiş Aktivlərin İdarəsi 
üzrə Agentlik (AAPSK) bu aktivlərin idarə edilməsi 
üzrə cavabdehdir və yerli qurumlar və vətəndaş 
cəmiyyəti təşkilatları (CSO) ilə yaxından əməkdaşlıq 
edərək onların paylanmasında mərkəzi rol oynayır.10 
Albaniya modelinə əsasən AAPSK konfiskasiya 
edilmiş əmlakı istifadə müqavilələri vasitəsilə ictimai 
təşkilatlara və layihə çərçivələri vasitəsilə CSO-lara 
təhkim edə bilər. Bu çərçivə NGO-ların müsadirə 
edilmiş aktivləri sosial müəssisələrə və ya ictimaiyyətin 
istifadəsi üçün yerlərə çevirməsinə imkan verərək, 
aktivlərin bərpasının faydalarının yerli əhaliyə çatmasını 
təmin edir.11   2016-cı ildən bəri 1,8 milyon avrodan artıq  
vəsait ayırmış EU maliyyələşdirmə dəstəyi bu səyləri 
bir az gücləndirmiş və uzunmüddətli dayanıqlılığa töhfə 
vermişdir.12

Nümunə hallar
Sosial eksperiment üçün istifadə edilən 
konfiskasiya olunmuş aktivlər (CAUSE, 
2018–2020)
Aİ tərəfindən maliyyələşdirilən və Partners Albania for 
Change and Development tərəfindən Project Ahead 
və Comitato Don Peppe Diana ilə əməkdaşlıqda, AAPSK 
ilə birgə həyata keçirilən CAUSE təşəbbüsü müsadirə 
olunmuş əmlakların sosial məqsədlərə xidmət etmək 
üçün necə yenidən istifadə oluna biləcəyini nümayiş 
etdirdi. Önəmli nümunələrə aşağıdakılar daxildir: 13

	 KeBuono! Sosial Xəmir - Daha yaxşı cəmiyyət 
üçün inqrediyentlər kimi qanunilik, inklüzivlik 
və maariflənmə (Fier): Bu layihə peşə hazırlığı və 
sosial inklüzivlik sahəsində ixtisaslaşmış İtaliya NGO 
təşkilatı Ente Nazionale Giuseppini del Murialdo 
(ENGIM) tərəfindən sosial cəhətdən kənarda 
qalmış gənclər və ailələri dəstəkləyən yerli NGO 
Qendra Sociale Murialdo əməkdaşlıqla həyata 
keçirilmişdir. Əvvəllər gecə klubu kimi istifadə 
edilmiş bina insan alverçisindən konfiskasiya 
edilərək, sosial məqsədlərlə renovasiya olunmuşdur. 
Xəmir məhsulları hazırlamaqla yanaşı, KeBuono! 
uşaqlar, gənclər və valideynlər üçün qanuniliyə 
və zorakılıqdan kənarlaşmaya diqqət yetirən 
fəaliyyətlər təklif etməklə icma mərkəzi kimi 
fəaliyyət göstərir.

	 Layihə keçmiş məhkumlar və həbsdə olan şəxslərin 
ailələri də daxil olmaqla, gənclərə peşə təhsili vermiş, 
eləcə də həssas təbəqədən olan qadınlar və qızları 
işlə təmin etmişdir, əməkdaşlarının təxminən 75%-i 
isə cinayətin təsirinə məruz qalmış və ya bu risklə 
üzləşən şəxslərdən təşkil olunmuşdur. Doqquz yerli 
məktəb ilə təşkil edilmiş fəaliyyətlərdə 700-dən artıq 
uşaq iştirak etmişdir, romani xalqlarının mədəniyyəti, 
narkotik maddələrin istifadəsinin qarşısının alınması, 
əlilliyi olan şəxslərin icmaya daxil edilməsi və cinsi 
zorakılıq ilə bağlı dörd maarifləndirmə kampaniyası 
keçirilmişdir. Şirniyyat mağazası AAPSK vasitəsilə 
imzalanmış beş illik istifadə müqaviləsinə əsasən 
işləməyə davam edir və sosial müəssisə və icmanın 
iştirakı üçün yer olmağa davam edir.14

	 KinFolk Coffee Library (Durrës): 
2019-2020-ci illərdə əvvəllər mütəşəkkil cinayət 
ilə əlaqələndirilən barın məqsədi dəyişdirilərək 
gənclər üçün mədəniyyət və təhsil mərkəzinə 
çevrilmişdir. Fondacioni Arsimor Shqiptar tərəfindən 
rəhbərlik edilən layihənin məqsədi inklüziv, icma 
əsaslı proqramlaşdırma vasitəsilə yetkinlik yaşına 
çatmayanlar arasında cinayətkarlıq hallarını 
azaltmaq olmuşdur. Fəaliyyətlərə dil və şahmat 
kursları, kitab oxumaq üçün kafelər, aktyorluq 
dərsləri və mövsümi məktəblər daxil edilmişdir.  
İcra müddəti ərzində təşəbbüs gəncləri işə 
götürmüş və 150-dən çox yerli gənc və onların 
ailəsini cəlb etmişdir. Layihə öyrənmə və qarşılıqlı 
əlaqə üçün təhlükəsiz bir yer təmin edərək aktivlərin 
bərpası ilə gənclərə dəstək verilməsi arasındakı 
müsbət əlaqəni gücləndirmişdir.15

	 Social Crafting Garage (Saranda): 
A building confiscated from an organized crime 
network was converted into a training and 
employment centre for women affected by 
organized crime. Layihə miqrasiya və reinteqrasiya 
məsələlərinə fokuslanan Albaniya NGO tərəfindən 
həyata keçirilmişdir və çimərlik daşlarının yerli 
folkloru əks etdirən dekorativ və mədəni əşyalara 
çevrilməsini təşviq etmişdir. Daş sənətkarlığı ilə bağlı 
peşə təliminin ardınca insan alveri, cinsi istismar və 
məişət zorakılığı kimi mütəşəkkil cinayət hallarına 
məruz qalmış və ya bu risk altında olan qadınlar və 
qızlar təşəbbüs vasitəsilə təmin edilən peşə təhsili 
təlimləri sayəsində işlə təmin olunmuşdur. İqtisadi 
imkanlar yaratmaqla yanaşı, Social Crafting Garage 
festivallar və sərgilərə ev sahibliyi etməklə, eləcə də 

insan alveri cinayətindən xilas olan şəxslərin sosial 
və iqtisadi reinteqrasiyasını dəstəkləmək üçün 
təhlükəsiz bir yer təklif etməklə, daha geniş sosial 
mərkəz kimi xidmət etməyi hədəfləyir.16 

Yeni Sosial Sahibkarlıq Modelinə  
Doğru (TWIST, 2022–2025)
CAUSE-un uğurunu davam etdirən TWIST layihəsi 
EU tərəfindən maliyyələşdirilən, eləcə də AAPSK 
ilə əməkdaşlıq edərək İtaliya və Albaniya CSO-
larının (Libera və Partners Albania daxil olmaqla) 
konsorsiumu vasitəsilə həyata keçirilən üç illik bir 
təşəbbüsdür. TWIST CSO-ların qərar qəbulu, sosial 
sahibkarlığın təşviq edilməsi və yerli tərəfdaşlıqların 
artırılmasında iştirakını gücləndirməklə konfiskasiya 
edilmiş aktivlərin sosial məqsədli təkrar istifadəsinin 
institusionallaşdırılmasına yardım etmişdir. TWIST 

xüsusən sosial cəhətdən kənarda qalmış qruplar və 
mütəşəkkil cinayətkarlığın təsirinə məruz qalan və 
ya bu risklə üzləşən şəxslər daxil olmaqla, Albaniya 
vətəndaşlarını praktik, icma səviyyəli addımlar 
vasitəsilə cəlb edir. Subqrantlar adətən təxminən  
12 ay davam edir, büdcə isə 11.700 AVRO ilə 65.000 
AVRO arasında dəyişir.17 

Aşağıdakı nümunələr bu baxışın necə həyata 
keçirildiyini göstərir:

	 New Art and Activism Center (Durrës):  
CSO Durresi Aktiv tərəfindən əsası qoyulan bu 
mədəniyyət mərkəzi əvvəllər cinayətkar qrupa 
məxsus olan 67 m²-lik mənzildə yerləşir.  
Hazırda sərgilər, seminarlar və ictimai tədbirlər 
vasitəsilə bədii yaradıcılıq və vətəndaşların iştirakını 
təşviq edir, eyni zamanda yerli sənətkarların 

özlərinin rəssamlıq, heykəltəraşlıq və ənənəvi  
sənət növləri üzrə işlərini nümayiş etdirməsi  
üçün bir platforma təklif edir. Mərkəz təkcə qalereya 
kimi yox, həm də icma yaratma təşəbbüsü kimi 
xidmət göstərərək gənc sənətkarları təşkilatlar  
və ictimaiyyət ilə birləşdirir.18

	 Tirana Green Living 2 (Kulinariya üzrə təhsil 
mərkəzi): Bu qurum xidmətlər təklif etməklə 
və mütəşəkkil cinayətkarlıq qrupları tərəfindən 
istismar riski altında olan həssas qruplar və şəxslər 
üçün iş imkanları yaratmaqla sahibkarlıq fəaliyyətini 
gücləndirməyi hədəfləyir.19

	 Roskovec ArtCream: Bu layihə məişət zorakılığının 
təsirinə məruz qalmış qadınları dayanıqlı dolanışıq 
vasitəsi modeli kimi sənətkarlıqla məşğul olmağa 
cəlb edir.20

Bu layihələr ümumilikdə TWIST-in əvvəllər cinayət 
fəaliyyəti ilə əlaqələndirilən resurslarının sosial 
məqsədli təkrar istifadəsi vasitəsilə daha inklüziv, 
dayanıqlı və ədalətli cəmiyyət yaratmaqla bağlı  
əsas məqsədini gücləndirir.

İnnovativ təkrar istifadə nümunələri

	 Səyyar kitabxanalar: Təkcə 2021-ci ildə 
Albaniyada cinayətkarlardan narkotik vasitələr  
və insan alveri üçün istifadə edilən müxtəlif 
nəqliyyat vasitələri konfiskasiya edilmişdir.21  
Cinayət aktivlərinin sosial məqsədli təkrar 
istifadəsini təşviq etmək üçün daha geniş 
regional səylərin bir hissəsi kimi və uzaq 
icmalardakı kəndlərə təhsil təmin etmək 
ehtiyacına cavab olaraq, bu nəqliyyat 
vasitələrinin əksəriyyəti adətən uşaqların köməyi 
ilə yenidən dizayn edilmiş və hazırda Dibra və 
Şkodra kimi kənd ərazilərində xidmət edən 
səyyar kitabxanalara çevrilmişdir. GIZ, AAPSK  
və yerli bələdiyyələrlə tərəfdaşlıq vasitəsilə  
icra edilən bu layihə zərərverici vasitələri  
təhsil üçün alətlərə çevirməyə kömək edir.22 

	 Toka Jonë (“Torpağımız”) təsərrrüfat 

layihəsi (Şijak): AAPSK ilə əməkdaşlıq vasitəsilə 
EU tərəfindən maliyyələşdirilən “Torpağımız” 
təşəbbüsünün bir hissəsi kimi Albaniya NGO-
su Adad Malore Şijakda konfiskasiya olunmuş 
təsərrüfat torpaqlarında icma əsaslı layihə həyata 
keçirir.23  “Sosial, Sağlam və Dayanıqlı Təsərrüfat” 
adlandırılan təşəbbüsün məqsədi sitrus meyvələrinin 
yetişdirilməsi ilə bağlı texniki biliyin artırılmasına 
xüsusi diqqət yetirməklə, kənd təsərrüfatında 
sosial-iqtisadi inkişaf vasitəsilə yerli gənclər və icma 
üzvlərinə dəstək verməkdir.24  Sitrus bağının təşkil 
edilməsi ilə bağlı ən yaxşı təcrübələr üzrə təlim 
sessiyaları keçirilir, bu sessiyalarda əkin şərtləri, 
vaxtı və müasir kənd təsərrüfatı texnikaları kimi 
mövzulara toxunulur. Bağ məqsədi dəyişdirilmiş 
kənd təsərrüfatı üçün yaxşı bir nümunə kimi xidmət 
edir və Durrës rayonu və ondan kənarda peşə təhsili 
vasitəsi kimi fəaliyyət göstərir. Təsərrüfat həm də 
sosial məqsədli təkrar istifadə lahiyələrinin yerli 
iqtisadi inkişafa necə töhfə verə biləcəyini göstərir.

Müşahidələr
Albaniyanın bərpa edilmiş aktivlərin sosial məqsədlə 
təkrar istifadə təcrübəsi digər ölkələrdən olan siyasi 
qərar qəbul edən orqan və icraçılar üçün faydalı ola 
biləcək mükəmməl nümunələr təmin edir. Albaniyanın 
yanaşması bir-birilə əlaqəli üç elementə əsaslanır: 
aydın hüquqi mandat, ixtisaslaşmış təşkilati orqan 
və vətəndaş cəmiyyəti ilə güclü tərəfdaşlıqlar. 
Ölkənin yanaşması konfiskasiya olunmuş əmlakların 
necə həssas qruplar üçün birbaşa faydaları olan 
mümkün, yerli təşəbbüslərə çevrilə biləcəyini göstərir. 
Mülki cəmiyyətin bu aktivlərin idarə edilməsi və 
monitorinqində iştirakı şəffaflıq və dayanıqlılıq təmin 
etməkdə vacib rol oynamışdır; icma təşkilatları ilə 
konsultasiya edilərək onlar cəlb ediləndə bu cür 
proqramlar və layihələrin adətən daha dayanıqlı olması 
sübut edilir. Bundan əlavə, Albaniya modeli aktivlərin 
bərpasını iş yerlərinin təmin edilməsi, təhsil və sosial 
birlik ilə əlaqələndirməklə daha geniş inkişaf məqsədləri 
ilə yaxından uyğunlaşdığını sübut edib.

Anqola və İsveçrə cinayət istintaqlarının ardınca 
İsveçrə hesablarında dondurulmuş Anqola aktivlərinin 
restitusiyası üçün əməkdaşlıq çərçivəsi yaradıb. 
Bu razılaşmalar bərpa edilmiş vəsaitləri humanitar 
və inkişaf layihələrinə yönləndirərək, Anqolanın 
münaqişədən sonrakı bərpası və uzunmüddətli iqtisadi 
inkişafı üçün önəmli olan sektorları hədəfləmişdir.25

Qanuni və təşkilati çərçivə
2005-ci ilin sonlarında İsveçrə və Anqola təxminən  
21 milyon ABŞ dollarının restitusiyası üçün müqavilə 
imzalamışdır. Bu, Luandadakı İsveçrə Səfirliyi və 
İsveçrə İnkişaf və Əməkdaşlıq Agentliyi (SDC) 
tərəfindən birlikdə idarə olunan İsveçrə Anqola 
Sosial və  Humanitar Proqramının yaradılması ilə 
nəticələnmişdir.26  Müqaviləyə əsasən bərpa edilmiş 
vəsaitlər təhsil, mina təmizlənməsi, xəstəxana 
infrastrukturu, peşə təlimi, su təchizatı və yerli 
potensialın gücləndirilməsi məqsədilə məcburi 
köçkünlərin reinteqrasiyası kimi əsas sektorlardakı 
humanitar layihələr üçün nəzərdə tutulmuşdur.27

Bundan əlavə, müqavilə iki ölkə arasında yenilənmiş 
əməkdaşlıqda dönüm nöqtəsi kimi qeydə alınmışdır  
və İsveçrə 2009-cu ildə Luandada öz səfirliyini  
yenidən açmışdır.28

2012-ci ildə daha 39,5 milyon CHF-nin (İsveçrə frankı) 
(təxminən  43  milyon USD) qaytarılması üçün ikinci 
restitusiya müqaviləsi imzalanmışdır.29  Birinci 
müqavilədə olduğu kimi burada da vəsaitlər eksklüziv 
olaraq birbaşa Anqolaya fayda verəcək inkişaf layihələri 
üçün istifadə olunmalı idi.30

Nümunə hallar
	 2005-ci il restitusiya proqramı – İsveçrə və 

Anqolanın sosial və humanitar proqramı: 
Vəsaitlər xəstəxana infrastrukturunun, peşə təlimi 
təşəbbüslərinin, su təchizatının yaxşılaşdırılması və 
məcburi köçkünlər üçün icma əsaslı reinteqrasiya 
proqramlarının işlənib-hazırlanması da daxil 
olmaqla, münaqişədən sonrakı Anqoladakı  
önəmli humanitar layihələri dəstəkləmişdir.31

	 2012-ci il restitusiya proqramı - Təhsil sektoruna 
qoyulan investisiyalar:  İkinci restitusiya 
müqaviləsinə əsasən vəsaitlər əsasən təhsil sektoru 
təşəbbüslərinə ayrılmışdır. Buraya kənd təsərrüfatı 
məktəbinin tikilməsi və texniki kollecin bərpası 
işləri daxil olmuşdur. Bu layihələr həm də peşə və 
kənd təsərrüfatı təhsilini gücləndirməklə Anqola 
iqtisadiyyatının inkişafı və şaxələndirilməsinə töhfə 
vermək üçün nəzərdə tutulmuşdur.32 

Müşahidələr
Anqola ilə İsveçrə arasında imzalanmış restitusiya 
müqavilələri aktivlərin bərpasının necə münaqişə 
sonrası məzmunda hədəflənmiş sosial-iqtisadi 
məqsədlərlə əlaqələndirilə biləcəyi ilə bağlı bir 
nümunə təmin edir.

SDC33-nin nəzarəti ilə birgə idarə olunan icra 
mexanizmlərindən istifadə şəffaflığa töhfə vermiş 
və vəsaitlərin razılaşdırılmış inkişaf sahələrinə 
yönləndirilməsini təmin etmişdir.

İkinci restitusiyada peşə və kənd təsərrüfatı  
təhsilinə diqqət ayrılması iqtisadi şaxələndirmə  
üzrə uzunmüddətli strategiyalara uyğun gəlir,  
birinci müqaviləyə əsasən icra edilən humanitar 
layihələr isə Anqolanın müharibədən sonrakı 
bərpasındakı önəmli ehtiyacları aradan qaldırmışdır.

ANQOLA ARGENTİNA
Argentina tədricən mütəşəkkil cinayətkarlıq 
fəaliyyətlərindən konfiskasiya edilmiş aktivlərin, eləcə 
də tam istifadə olunmayan dövlətə məxsus əmlakın 
bərpası və sosial məqsədli təkrar istifadəsi üçün 
model işləyib-hazırlayır. Ölkə hələ də sosial məqsədli 
təkrar istifadəni tənzimləyən konkret milli qanuna 
malik olmasa da, vətəndaş cəmiyyəti tərəfindən 
rəhbərlik edilən təşəbbüslər, təşkilati islahatlar və 
pilot layihələr vasitəsilə proses getdikcə sürətlənir. 
Bu səylər şəffaflığı artırmaq, reinteqrasiyanı təşviq 
etmək və qeyri-qanuni və ya tam istifadə olunmayan 
resursların ictimaiyyətin faydası üçün yönləndirilməsi 
məqsədi daşıyan daha geniş strategiyanın bir hissəsini 
təşkil edir.

Qanuni və təşkilati çərçivə
Argentina hələ xüsusi olaraq konfiskasiya olunmuş 
aktivlərin sosial məqsədlə yenidən istifadəsinə 
icazə verən ayrıca bir milli qanuna malik deyil. Buna 
baxmyaraq, həm dövlət təşkilatları, həm də vətəndaş 
cəmiyyəti vasitəsilə irəliləyiş əldə edilir.34

2012-ci ildə əsası qoyulmuş Agencia de Administración 
de Bienes del Estado (AABE) təşkilatı artıq dövlət 
təşkilatları tərəfindən istifadə edilməyən torpaq və 
binalar kimi dövlətə məxsus aktivlərin idarə edilməsinə 
görə məsuliyyət daşıyır. AABE əvvəlcə cinayət 
proseduraları vasitəsilə konfiskasiya edilmiş aktivləri 
idarə etmək məqsədilə tərtib edilməsə də, Dövlətə 
təhvil verilməsi zamanı məhkəmə tədbirlərinə tabe 
olan müəyyən aktivlər üzrə öhdəliyi öz üzərinə götürüb. 
Bu hallarda AABE öz “asignación de uso” (istifadə 
təyinatı) səlahiyyətlərinə əsasən əmlakları ictimai  
və ya sosial istifadə üçün təyin edə bilər.35 

2021-ci ildə başladılan Bien Restituido təşəbbüsü 
mütəşəkkil cinayətkarlıq fəaliyyətlərindən 
konfiskasiya edilmiş aktivlərin sosial məqsədlə 
təkrar istifadəsini təşviq etmək üçün qurulmuş və 
beləcə bununla bağlı ayrıca dövlət siyasətinə olan 
ehtiyac boşluğunu doldurmuşdur. Libera (İtaliya) və 
Asociación Civil por la Igualdad y la Justicia (ACIJ), 

Fundación Multipolar və América Latina Alternativa 
Social (ALAS) tərkibinə daxil olan Circolo Giuridico di 
Argentina kimi yerli tərəfdaşlar tərəfindən rəhbərlik 
edilən və Argentinadakı Avropa İttifaqı Nümayəndəliyi 
tərəfindən maliyyələşdirilən təşəbbüs qanuni 
islahatlar tətbiq etməyi, maariflənmə dərəcəsini 
artırmağı və NGO-lar ilə ədliyyə sistemi iştirakçıları 
arasında əlaqələr yaratmağı məqsəd kimi müəyyən 
etmişdir.36

2022-ci ilin dekabrında çoxsaylı sponsorluq ilə 
konfiskasiya olunmuş aktivlərin sosial məqsədli təkrar 
istifadəsinə icazə verən qanun layihəsi Konqresdə 
təqdim olunmuşdur. Bu, irəliyə doğru atılmış 
əhəmiyyətli bir addım olsa da, bu hesabatın layihəsi 
hazırlanan zaman təklif çoxsaylı siyasi və qanunverici 
çətinliklər səbəbindən irəliləyə bilməmişdir.37 

Argentina həm də beynəlxalq əməkdaşlıq səylərində 
aktiv şəkildə iştirak edir. O, Latın Amerikası, Karib 
hövzəsi və Avropa İttifaqı arasında Narkotiklə bağlı 
Siyasətlər üzrə Əməkdaşlıq Proqramının (COPOLAD III) 
konfiskasiya olunmuş aktivlərin sosial məqsədlə  
təkrar istifadəsi ilə bağlı regional mübadilələrdə  
iştirak edir və Libera tərəfindən dəstəklənən vətəndaş 
cəmiyyəti şəbəkəsi olan Latın Amerikası Startap 
Birliyində (ALAS) fəaldır. Bu fəaliyyət yaxşı təcrübələrin 
regional mübadiləsini və qlobal standartlarla  
uyğunluğu təşviq edir.38

Nümunə hallar
Bien Restituido göstərib ki, konfiskasiya olunmuş 
aktivlərin sosial məqsədlə təkrar istifadəsinə 
kiçikmiqyaslı, icma əsaslı layihələrlə nail olmaq olar.39

	 Terzo Tiempo Bakery – Rosario: Mütəşəkkil 
cinayətkarlıq fəaliyyətindən konfiskasiya edilmiş 
çatdırılma furqonu əvvəllər həbsdə olmuş şəxslərin 
reinteqrasiyasını dəstəkləyən kooperativ təşkilat 
olan Terzo Tiempo Bakery-nin istifadəsinə 
verilmişdir. Maliyyələşdirmə həm də sənaye 
sobasının alınmasına şərait yaratmış, beləcə 
əməliyyatların genişləndirilməsinə kömək etmişdir.

	 Casita Azul – Mar del Plata: Əvvəllər insan alveri 
üçün istifadə edilmiş əmlak İnsan Alverinə qarşı 
Dəyirmi Masa Şəbəkəsində iştirak edən yerli 
assosiasiyaların balansına transfer edilmişdir.  
Əmlak cinsi zorakılıq və insan alverinin qurbanına 
çevrilmiş qadınlar üçün memorial məkana və  
dəstək mərkəzinə çevrilmişdir.

	 San Cayetano Textile Cooperative – 
Buenos-Ayres: Narkotik vasitə istifadəsinə  
görə reabilitasiya prosesində olan pasiyentlər  
və evsiz şəxslərlə işləyən bu kooperativ təşkilat  
əllə aksesuarların hazırlanması üçün konfiskasiya 
edilmiş parçadan istifadə edir. Tələbat o qədər 
yüksəkdir ki, artıq Kooperativ təşkilat öz işini 
genişləndirmək üçün adekvat infrastruktura  
malik daimi bir yerə giriş imkanı axtarır.

	 Playroom for Children – Villa 21-24, Buenos-
Ayres: Narkotik maddə qaçaqmalçısından 
konfiskasiya edilmiş bir mənzil curas villeros (küçə 
keşişləri) hərəkatı ilə əlaqələndirilən keşiş Don 
Facundonun kilsə məhəlləsinə verilmişdir. Bu mənzil 
yerli uşaqlar üçün oyun otağına çevrilmiş və zorakılıq 
və narkotik maddə istifadəsinin ağır təsirlərinə 
məruz qalan icmada təhlükəsiz bir yer təmin 
etmişdir.

Bu səylərdən əlavə, AABE çox istifadə edilməyən  
dövlət əmlaklarını sosial məqsədlərlə istifadə üçün 
yenidən müəyyənləşdirmişdir.40

	 Villa 31 (Barrio 31), Buenos-Ayres: Aünvanında 
AABE uşaqlar və gənclər üçün qayğı mərkəzini 
genişləndirmək məqsədilə Parroquia Cristo Obrero-
ya verilmiş 490,68 m²-lik əmlak və 1800-dən artıq 

şagirdə xidmət göstərən Instituto de Enseñanza 
Filii Dei təşkilatını təkmilləşdirmək üçün Fundación 
Hogares Argentinos fonduna verilən 8042 m²-lik 
əmlak da daxil olmaqla, reurbanizasiya planının 
bir hissəsi kimi az istifadə olunan dövlət əmlakının 
sosial və təhsil məqsədləri ilə istifadəsinə icazə 
vermişdir.41

AABE tərəfindən yenidən təyin edilmiş bəzi əmlakları 
cinayət proseduraları ilə aydın şəkildə əlaqələndirmək 
mümkün olmaya bilər, buna baxmyaraq, bu nümunələr 
sosial inklüzivlik və ictimai dəyəri təkmilləşdirmək 
üçün aktivlərin təkrar istifadə potensialını əks etdirir. 
Aktivlərin cinayət və ya əlaqədar proseduralarda 
müsadirə və ya konfiskasiya olunması hallarında onlar 
həm də ədliyyə sisteminin vahid tərzdə işlədiyini 
ictimaiyyətə nümayiş etdirmək imkanları təmin edir.

Müşahidələr
Argentinanın təcrübəsi tətbiq edilən qanunvericilik 
olmadığı zaman cinayətkar fəaliyyətlə əldə edilən 
aktivlərin sosial məqsədlə təkrar istifadəsini təşviq 
etməyin çətinliklərini əks etdirir. Buna baxmayaraq, 
Bien Restituido təşəbbüsü vətəndaş cəmiyyətinin necə 
işlək pilot layihələrin işlənib-hazırlanması, potensialın 
artırılması və dəyişikliklərin təşviq edilməsində başlıca 
rol oynaya biləcəyini nümayiş etdirir.

 

ERMƏNİSTAN
Ermənistan yüksək dəyərə malik bərpa edilmiş aktivin 
necə şəffaf şəkildə idarə edilə biləcəyinin və həm yerli, 
həm də milli inkişaf prioritetlərinə fayda verən bir 
tərzdə yenidən adaptasiya edilə biləcəyinin müvafiq 
nümunəsini təmin edir. Ölkə hələ konfiskasiya olunmuş 
aktivlərin sosial məqsədlə təkrar istifadəsi üzrə 
ixtisaslaşmış hüquqi çərçivəyə malik olmasa da, “Golden 
Palace Hotel” nümunəsi bərpa edilmiş aktivlərin hərrac 
mexanizmləri, vətəndaş cəmiyyəti ilə konsultasiya və 
təkrar investisiya həvəsləndirmələri vasitəsilə ictimai 
məqsədləri dəstəkləmək üçün necə istifadə edilə 
biləcəyini göstərir.

Nümunə hal:  
Golden Palace Hotel
2019-cu ildə Saxkadzorda yerləşən təxminən 15 milyon 
USD dəyərə malik lüks əmlakolan Golden Palace Hotel 
hoteli həmin vaxt çirkli pulların yuyulması iddiasına 
görə istintaqa cəlb edilmiş keçmiş Ermənistan Gömrük 
Komitəsinin sədrinin ailəsi tərəfindən könüllü şəkildə 

Dövlətin hesabına transfer edilmişdir.42  Nəticədə 
hotel Ermənistan Dövlət Mülkiyyətinin İdarə Edilməsi 
Komitəsi tərəfindən dövlət hərracına çıxarılmış və bir 
neçə mərhələdən sonra 2022-ci ilin fevralında 5 milyard 
AMD-ya (təxminın 10 milyon USD) yerli bir şirkətə 
satılmışdır.43  Satış razılaşmasının bir hissəsi olaraq alıcı 
hotel obyektlərini təkmilləşdirmək və müasirləşdirmək 
üçün beş il ərzində əlavə 4,5 milyard AMD (təxminən 
9 milyon USD) investisiya qoymağı öhdəsinə 
götürmüşdür, öhdəliklərin yerinə yetirilməyəcəyi  
halda cəza müddəaları nəzərdə tutulmuşdur.44

Son satış qiyməti (5 milyard AMD) əmlakın dəyərinin 
ilkin təxmini qiymətindən aşağı olsa da, bu investisiya 
öhdəliklərinin daxil edilməsi, eləcə də gəlirlərin 30%-
nin Saxkadzor icması üçün ayrılması dövlətə dəyən 
potensial zərərlə bağlı narahatlıqları balanslaşdırmağa 
kömək edib, eyni zamanda bərpa edilən dəyərin həmin 
hissəsinin aktivin yerləşdiyi bölgəyə birbaşa fayda 
verməsini təmin edib.45 

Sosial təsir üçün adaptasiya 
İqtisadi inkişaf məqsədindən əlavə, hotel iki vacib 
fövqəladə hal zamanı istifadə edilmişdir:

	 Mart-may 2020-ci il: Golden Palace Hotel COVID-19 
pandemiyasının ilkin mərhələsi ərzində hökumət 
tərəfindən təyin edilmiş təcrid mərkəzi kimi 
xidmət etmişdir. Ermənistanda ilk təsdiqlənmiş 
COVID-19 xəstələrinin yaxın təmasda olduğu 
şəxslər kimi müəyyən edilmiş otuzdan artıq şəxs 
milli təcrid strategiyasının bir hissəsi kimi hoteldə 
yerləşdirilmişdir.46

	 2021-ci ilin sonlarından sonra: Golden Palace Hotel 
müvəqqəti olaraq 44 günlük müharibənin təsirinə 
məruz qlamış Arsax (Dağlıq Qarabağ) ərazisindən 
köçkün düşmüş əhalinin qalması üçün istifadə 
edilmişdir. Bu fəaliyyət Ermənistan Hökuməti və yerli 
orqanlar tərəfindən NGO-larla əməkdaşlıq edərək 
başladılmışdır.47 Bu qərarlar ianələr və gündəlik 
yeməklər və vacib dəstək kimi xidmətlər təmin 
etmiş NGO-larla birlikdə alınmışdır.48 

 

 

Müşahidələr
Golden Palace nümunəsi könüllü şəkildə Dövlətin 
balansına transfer edilmiş bərpa edilmiş aktivlərin aydın 
istifadə şərtləri, ictimai baxış və faydaların geniş şəkildə 
paylaşılması mexanizmləri ilə birlikdə istifadə edildiyi 
zaman milli inkişaf strategiyalarına necə inteqrasiya 
edilə biləcəyini göstərir. Buna baxmayaraq, nəzərə almaq 
lazımdır ki, yuxarıda qeyd edilən nümunə kimi hallarda 
iştirak edən qurumlar, indiki halda hoteli alan şirkət, 
tərəfindən davam edən uyğunluğun təmin edilməsi 
üçün monitorinq və hesabat sistemi qurulmalıdır. 
Şəffaflığı gücləndirmək və ictimai etibar yaratmaq üçün 
tender prosesləri üzrə yoxlama sistemi və daha aydın 
iştirak meyarlarının təqdim edilməsini də nəzərdən 
keçirmək olar. Bu cür tədbirlər prosesin etibarlılığını 
gücləndirməyə, əvvəllər hüquqi və maliyyə problemləri  
(yaxud daha pis halda cinayət və ya rüşvətxor dövlət 
rəsmiləri ilə əlaqəsi olan) olan şirkətlərin uyğunluğu 
barədə narahatlıqları aradan qaldırmağa kömək edə 
bilərdi.49

Nümunə xüsusən gələcək qanunvericilik və təşkilati 
potensialın artırılması ilə dəstəklənərsə, Ermənistanda 
sosial məqsədlə təkrar istifadə ilə bağlı daha sistemli 
siyasət çərçivəsinin işlənib-hazırlanması üçün zəmin kimi 
xidmət edə bilər.

BOSNİYA VƏ HERSEQOVİNA
Bosniya və Herseqovona Federasiyası (FBiH) 
konfiskasiya olunmuş aktivlərin təkcə cinayət məqsədli 
istifadədən çıxarılmasını deyil, həm də bu aktivlərin 
sosial məqsədlərlə istifadəyə yönləndirilməsini təmin 
etmək üçün mexanizmlər işləyib-hazırlamışdır. Bosniya 
və Herseqovina Federasiyasının Müsadirə Edilmiş 
Əmlakın İdarəsi Agentliyi vasitəsilə konfiskasiya edilmiş 
nəqliyyat vasitələri, biznes müəssisələri və daşınmaz 
əmlakın ictimai təşkilatlara verilməsi və birbaşa 
qaçqınların və fəlakətlərin təsirinə məruz qalmış 
əhalinin yaşayış yeri ilə təmin edilməsi kimi vacib sosial 
ehtiyacları qarşılamaq üçün istifadə edilməsi müəyyən 
edilmişdir.

Qanuni çərçivə və təşkilati 
mexanizm
Sistem Cinayət törədilməsi vasitəsilə qeyri-qanuni 
şəkildə əldə edilmiş əmlakın konfiskasiyası ilə bağlı 
qanuna əsaslanır (Official Gazette FBiH No. 71/14). 
Konfiskasiya olunmuş aktivlər ilk növbədə dövlət 
hərracında təklif edilməli, Official Gazette qəzetində  
və bütün ölkə ərazisində oxunan ən azı iki gündəlik 
qəzetdə elan edilməlidir. Əmlak ilk hərracda satılmazsa, 
ikinci hərrac azaldılmış başlanğıc qiyməti ilə başlaya 
bilər, amma qiymətləndirilmiş dəyərin 50%-dən aşağı 
qiymət qoymaq olmaz.

Əgər bu hərracların keçirilməsindən bir il keçməsinə 
baxmayaraq, əmlak hələ də satılmazsa, qanun əmlakın 
əsasən Federasiya büdcəsindən maliyyələşdirilən, 
humanitar məqsədlər üçün ayrılmış bir təşkilata ianə 
edilməsinə, yaxud lazım gələrsə, məhv edilməsinə  
icazə verir.50

Cinayət törədilməsi vasitəsilə qeyri-qanuni şəkildə əldə 
edilmiş əmlakın konfiskasiyası ilə bağlı qanuna əsasən 
yaradılmış Bosniya və Herseqovina Federasiyasının 
Müsadirə Edilmiş Əmlakın İdarəsi Agentliyinə konfiskasiya 
olunmuş aktivləri müvəqqəti və ya həmişəlik idarə 
etmək səlahiyyəti verilir. Onun öhdəliklərinə bu cür 
əmlakı saxlamaq, mühafizə etmək, satmaq və ya icarəyə 
vermək, eləcə də qeydləri saxlamaq daxildir. Həmçinin 
məhkəmə qərarına əsasən belə əmr çıxarılarsa, müsadirə 

edilmiş şirkətlərin utilizasiyasına qədər onların müvəqqəti 
idarəetməsinə nəzarət edə bilər. Konfiskasiya olunmuş 
aktivlərin satışından əldə edilən gəlirlər Federasiyanın 
büdcəsinə transfer edilir, açıq şəkildə qərar verildiyi 
hallarda daimi olaraq konfiskasiya olunmuş pul aktivləri 
Hökumətin qərarlarına əsasən Agentlik tərəfindən 
idarə edilən xüsusi məqsədli hesablarda saxlana bilər.51 
Konfiskasiya olunmuş əmlakın ianələri (və məhv edilməsi 
ilə bağlı) ilə bağlı qərarlar əsasən Agentliyin təkliflərinə 
əsasən FBiH Hökuməti tərəfindən qəbul edilir.52

Nümunə hallar
	 Polis Akademiyası üçün Opel Insignia: Əvvəllər 

narkotik qaçaqmalçılığında istifadə edilmiş nəqliyyat 
vasitəsi iki uğursuz dövlət hərracından sonra 
Sarayevodakı Polis Akademiyasında təlim məqsədilə 
istifadə üçün Daxili Federal Nazirliyə ianə edilmişdir.

	 Mülki Mühafizə üçün Mercedes Atego: 
Konfiskasiya olunmuş yük maşını iki uğursuz 
hərracdan sonra Mülki Mühafizə üzrə Federal 
Administrasiyaya ianə edilmişdir. Həmin vaxtdan bəri 
yük maşını 2023-cü ildə Türkiyədə baş vermiş zəlzələ 
zamanı dəstək də daxil olmaqla, humanitar yardım 
əməliyyatlarında istifadə edilmişdir. 
 
 
 
 
 
 
 
 
 
 
 
 
 
 
 
 
 © Seized Property Management Agency of Federation of Bosnia 

	 Ukraynalı qaçqınlar üçün Hotel Walter: Hotel 
Walter hotelinin sahibi olan Emiran d.o.o. şirkətinin 
səhmləri Ali Məhkəmənin qərarından sonra 
konfiskasiya olunmuş və Federasiyanın əmlakına 
çevrilmişdir. Agentlik tərəfindən idarə edilən 
hotel qaçqınların yaşayış yeri ilə təmin edilməsi 
üçün əlçatan vəziyyətə gətirilmiş və 80-ə qədər 
çarpayı təmin edilmişdir. Xərclər Agentliyin 
xüsusi məqsədli hesabına əmanət edilən 
daimi konfiskasiya olunmuş vəsaitlər hesabına 
qarşılanmışdır.

	 Torpaq sürüşməsi qurbanlarının yaşayış yeri 
ilə təmin edilməsi (2024):  
Torpaq sürüşməsi hadisəsinə cavab tədbiri kimi 
Bosniya və Herseqovina Federasiyasının Müsadirə 
Edilmiş Əmlakın İdarəsi Agentliyi idarəetməsi 
altında olan 11 yaşayış məntəqəsini istifadəyə 
vermişdir. Stari Qrad bələdiyyəsi bu mənzilləri 
Agentlikdən güzəştli qiymətlə icarəyə götürərək, 
təsirə məruz qalmış vətəndaşların hər hansı 

yaşayış yeri xərci olmadan yerləşdirilməsini təmin 
etmişdir.

Müşahidələr
Bosniya və Herseqovina konfiskasiya edilmiş aktivlərin 
ictimai fayda məqsədilə yönləndirilməsinə imkan 
verən işlək çərçivə hazırlamışdır, praktik nümunələr 
isə onların təşkilati dəstək və vacib sosial ehtiyaclar 
üçün istifadəsini nümayiş etdirmişdir. Hazırkı ana qədər 
tətbiq hallarına əsasən dövlət təşkilatları daxil olsa da, 
gələcəkdə icma səviyyəli təsiri artırmaq üçün CSO-larla 
əməkdaşlığı genişləndirmək imkanları ola bilər. Şəffaflıq 
və hesabat təcrübələri inkişaf etməyə davam etdikcə 
bunlar müsbət təcrübələri nümayiş etdirmək və 
sistemə olan etibarı gücləndirmək üçün faydalı vasitə 
təmin edə bilər.

© Seized Property Management Agency of Federation of Bosnia and Herzegovina

BOLQARISTAN
Bolqarıstan həm milli qanunvericilik, həm də 
konfiskasiya olunmuş aktivlərin sosial məqsədlə təkrar 
istifadəsi ilə bağlı konkret hallara malik bir neçə EU 
üzv dövlətindən biridir.53  Ölkə konfiskasiya olunmuş 
əmlakın birbaşa təhkimi ilə sosial məqsədlər üçün 
gəlirlərin bir hissəsinin ayrılmasını birləşdirərək sosial 
məqsədli təkrar istifadə üçün hibrid bir model işləyib-
hazırlamışdır. 

Hüquqi çərçivə və təşkilati 
mexanizm
Bolqarıstanın korrupsiyaya qarşı mübarizə və qeyri-
qanuni yolla əldə edilmiş əmlakın müsadirəsi ilə 
bağlı qanunu konfiskasiya olunmuş aktivlərin sosial 
məqsədlə təkrar istifadəsi üçün formal bir mexanizm 
təmin edir.  168(5) saylı maddəyə əsasən Dövlətin 
xeyrinə konfiskasiya olunmuş əmlakın dəyərinin ən azı 
30%-i sosial məqsədlər üçün ayrılmalıdır, ətraflı şərtlər 
və prosedura isə Nazirlər Şurasının qərarı ilə müəyyən 
edilməlidir.54 

Hüquqi çərçivə konfiskasiya olunmuş əmlakın büdcə 
təşkilatları və bələdiyyələrin qanunla müəyyən 

edilmiş funksiyalarının yerinə yetirilməsi üçün 
onlar tərəfindən istifadə və idarə məqsədilə təmin 
edilməsinə icazə verir. Daşınar əmlak üçün qanun girov 
mərhələsi ərzində saxlanma üçün, konfiskasiyadan 
sonra Təşkilatdaxili Şura və Nazirlər Şurası tərəfindən 
qərar verilmiş tərzdə idarəsi və satışı üçün səriştəli 
təşkilatlara təhvil verilməsini təmin edir.55

Konfiskasiya olunmuş aktivlərin sosial məqsədlə 
təkrar istifadəsi üçün hüquqi çərçivənin tətbiqi 
Korrupsiyaya qarşı Mübarizə və Qeyri-qanuni Yolla 
Əldə Edilmiş Aktivlərin Müsadirəsi üzrə Komissiya 
(KPKONPI) tərəfindən idarə edilir və Nazirlər Şurası 
tərəfindən verilən qərarlarla yekunlaşdırılır. 2023-
cü ildəki təşkilati islahatdan sonra keçmiş KPKONPI 
Korrupsiyaya qarşı Mübarizə Komissiyası (CAC) və 
Qeyri-qanuni Yolla Əldə Edilmiş Aktivlərin Müsadirəsi 
üzrə Komissiya (CIAF) kimi rekonstruksiya edilmişdir. 
CIAF müsadirə proseduralarını icra etsə də, təkrar 
istifadə və ya satış ilə bağlı konfiskasiyadan sonrakı 
qərarlar Milli Gəlir Agentliyinin (NRA) icrası ilə 
Şöbələrarası Şura və Nazirlər Şurası tərəfindən  
qəbul edilir.56

Sosial məzmun və çətinliklər
Bolqarıstan çox vaxt sosial cəhətdən kənarda qalan 
və ya üstünlükləri olmayan, uşaqların təhsil imkanı 
olmayan və ya cəmiyyətə inteqrasiya üçün məhdud 
imkanları olan romani xalqı da daxil olmaqla, bir neçə 
etnik qrupa malik olmaqla xarakterizə edilir.57  Bu 
məzmunda sosial məqsədlə təkrar istifadə olunan 
aktivlər sosial inklüzivliyin və ictimai məhsullara 
bərabər səviyyəli əlçatanlığın təmin edilməsi üçün 
maddi bir alət təklif edir.

Nümunə hallar
	 Qonaq evinin istifadəsinin dəyişdirilməsi 

(Qradek, Sliven əyaləti): Konfiskasiya olunmuş 
qonaq evi və restoran kompleksinin istifadəsi 
dəyişdirilərək yerli polis şöbəsinə çevrilmişdir. Əmlak 
məhkəmə qərarından sonra müsadirə edilmiş və 
daha sonra Nazirlər Şurasının qərarı ilə Daxili İşlər 
nazirliyinin balansına transfer edilmişdir.  
Bu təşəbbüs konfiskasiya olunmuş aktivlərin necə 
yerli idarəetməni gücləndirmək və mütəşəkkil 
cinayətkarlıq fəaliyyətinin birbaşa təsirinə məruz 
qalmış icmalara xidmət etmək üçün yönləndirilə 
biləcəyini nümayiş etdirir.58

	 Qeydiyyat ofisinin yaradılması (Nessebar, 
Burqas əyaləti): Əvvəllər məhkum edilmiş narkotik 
qaçaqmalçısı tərəfindən istifadə olunan yaşayış 
məqsədli əmlak 2010-cu ilə aid məhkəmə qərarına 

əsasən Dövlət tərəfindən müsadirə edilmişdir. Üç 
uğursuz dövlət hərracından sonra NRA əmlakın 
hüquqi statusunda dəyişiklik olmasını tələb etmişdir. 
2016-cı ildə bina ictimai dövlət əmlakı kimi müəyyən 
edilmiş və Qeydiyyat Agentliyinin balansına transfer 
edilmişdir. İndi o, yerli inzibati ofis kimi fəaliyyət 
göstərir.59

Müşahidələr
Bolqarıstanın konfiskasiya olunmuş aktivlərin dəyərinin 
30%-nin sosial məqsədlər üçün ayrılması ilə bağlı  
hüquqi tələbi onu EU-da sosial məqsədli təkrar istifadə 
üçün ən qabaqcıl çərçivələrdən biri halına gətirir. Ölkə 
həm birbaşa, həm də dolayı təkrar istifadəyə icazə verir 
və prosesə nəzarət etmək üçün rəsmi orqanlar fəaliyyət 
göstərir. Əksər qeydiyyata alınmış hallar icma əsaslı 
və ya vətəndaş cəmiyyəti tərəfindən rəhbərlik edilən 
təşəbbüslərdən daha çox təşkilati təkrar istifadəni əks 
etdirir.

30%-lik həddin necə qarşılanması ilə bağlı ictimai 
hesabatvermənin gücləndirilməsi və yerli iştirak üçün 
imkanların aydınlaşdırılması Bolqarıstanın aktivlərin 
bərpası rejiminin uzunmüddətli təsirini artıra bilər. 
İcma əsaslı təşkilatlar ilə sıx əməkdaşlıq etmək bərpa 
edilmiş aktivlərin “icma tərəfindən müəyyən edilmiş” 
ehtiyaclara deyil, dövlət təşkilatlarına yönləndiriləcəyi 
ilə bağlı inancın da qarşısını almağa kömək edə bilər.

KANADA
Kanada cinayət fəaliyyəti ilə əlaqələndirilən 
aktivlərin müsadirəsi və təkrar istifadəsi ilə bağlı 
mərkəzləşdirilməmiş, amma güclü bir sistem işləyib-
hazırlamışdır. Vahid milli orqanın olmamasına 
baxmayaraq, ölkənin aktivlərin bərpası üzrə sistemi 
əyalətlər üzrə mülki müsadirə rejimlərinə əsasən işləyir, 
bu isə qeyri-qanuni fəaliyyətlə əlaqəsi olması şübhəsi 
olan əmlakın məhkumluğa əsaslanmayan müsadirəsini 
(NCBF) mümkün edir.60 Gəlirlər xüsusən cinayətlərin 
qarşısının alınması, təsirə məruz qalmış şəxslərə dəstək 
verilməsi və cəmiyyətin təhlükəsizliyini hədəfləyən 
və ictimaiyyətin marağında olan təşəbbüslərə təkrar 
investisiya edilir.

Hüquqi və təşkilati çərçivə - 
Milli hallar üçün
Mülki müsadirə Ontarionun mülki hüquqi vasitələr 
haqqında qanunu (2001) ilə başlamışdır və Baş 
Prokurorluğun cinayət hökmləri olmayan hallarda belə 
cinayət gəlirləri və ya vasitəsi olmaq şübhəsi daşıyan 
aktivlərə qarşı mülki proseduraların başlatmasına 
imkan verir.61 

Britaniya Kolumbiyası, Alberta, Saskaçevan, Manitoba, 
Yeni Şotlandiya, Kvebek və Nyu-Brunsvik kimi digər 
əyalətlər oxşar rejimləri qəbul ediblər, hər biri müvafiq 
nazirlik və ya mülki müsadirə ofisi vasitəsilə idarə 
edilir. Bu nəşrin ilkin versiyası hazırlanan zaman yalnız 
Şahzadə Eduard Adası, Nyufaundlend və Labrador 
mülki müsadirə rejimini müəyyən edən qanunvericiliyi 
təqdim etməmişdir.62 

Nümunə hallar  
- Əyalət sistemi
Bu əyalət orqanları polis63 ilə birlikdə işləyir və 
mülki müsadirə prosesinin aktivlərin izlənilməsi 
və müsadirəsindən tutmuş likvidasiya və təkrar 
investisiyaya qədər hər bir mərhələsi üçün məsuliyyət 
daşıyır. Bərpa edildikdən sonra gəlirlər Ontario Baş 
Prokurorluq Nazirliyi və ya Britaniya Kolumbiyasının 
Mülki Müsadirə İdarəsi kimi əyalət orqanları 
tərəfindən idarə olunur və hədəflənmiş sosial və 

ictimai təhlükəsizlik təşəbbüslərini dəstəkləmək üçün 
rəqabətcil qrantlar vasitəsilə NGO-lar, bələdiyyələr və 
yerli icmalara paylanır.

	 2021-ci ildə Ontario 1,5 milyon nağd Kanada dollarını 
və Mülki hüquqi vasitələr üzrə qrant proqramı 
vasitəsilə cinayət fəaliyyətlərindən müsadirə 
edilmiş gəlirləri təkrar investisiya etmişdir və 
cinayət qurbanlarına kömək etməyə, eləcə də yaxın 
münasibətlərdə, ailə daxilində və qruplaşmalarla 
bağlı zorakılığın qarşısını almağa fokuslanan 18 icma 
əsaslı layihəni dəstəkləmişdir.64 

	 2025-ci ildə Britaniya Kolumbiyası Hökuməti əyalət 
daxilindəki 166 icma əsaslı layihəni dəstəkləmək 
üçün mülki müsadirə vasitəsilə əldə edilmiş 
7,5 milyon Kanada dolları ayırmışdır. İctimai 
Təhlükəsizlik və Baş Prokurorluq Nazirliyinin 
nəzdində fəaliyyət göstərən Mülki Müsadirə İdarəsi 
tərəfindən rəhbərlik edilən maliyyələşdirmə ictimai 
sağlamlığı yaxşılaşdırmaq, cinayət qurbanlarını 
dəstəkləmək və zorakılığın qarşısını almağı 
hədəfləyən bir sıra təşəbbüsləri dəstəkləyir.65  

 
 
 
 
 
 
 
 
 
 
 
 
 
 

  2025-ci ildə Saskaçevan  əyaləti polis 
xidmətlərini, əyalət üzrə Təsirə Məruz Qalan 
Şəxslər Fondunu66 və icma əsaslı təhlükəsizlik 
təşəbbüslərini dəstəkləmək üçün Cinayətlə Əlaqəli 
Əmlakın Müsadirəsi Fondundan 1 milyon Kanada 

Benefisiarlardan biri Şimali Okanaqan Gənclər və Ailə Xidmətləri 
Cəmiyyəti olmuşdur. © Liam Verster

dollarından çox vəsait ayırmışdır. Həmin məbləğin 
564.000 Kanada dollarından çoxu əyalətdəki 
polis agentliklərinə yönləndirilib, oxşar məbləğ isə 
qanunvericiliyə uyğun olaraq Təsirə Məruz Qalan 
Şəxslər Fonduna əmanət kimi yatırılmışdır.67 

Siyasətdəki boşluq
Beynəlxalq yaxşı təcrübə konfiskasiya olunmuş 
aktivlərin sosial məqsədli təkrar istifadəsində şəffaf 
və cavabdeh qərar qəbulunun, eləcə də aydın seçim 
meyarlarının, xarici auditlərin və ictimai hesabatların 
vacibliyini vurğulayır. Bəzi Kanada əyalətləri qrant 
alanların siyahısını dərc etsə də, bu standartlara 
uyğunluğu təmin edən heç bir milli çərçivə yoxdur.68

Federal tənzimləyici orqan və ya vahid siyasət 
mandatı olmadığına görə əyalətlər arasında təcrübə 
və standartlar bir-birindən əhəmiyyətli dərəcədə 
fərqlənir.

Qanuni və təşkilati çərçivə – 
Beynəlxalq nümunələr
Xaricdə qeyri-qanuni vəsaitlər saxlandığı zaman 
Kanada onların geri qaytarılmasını aşağıdakı yollarla 
təmin edə bilər:

	 Araşdırmalar, müsadirələr və konfiskasiyalarda 
formal əməkdaşlığa imkan verən Cinayət 
Məsələlərində Qarşılıqlı Hüquqi Yardım Qanununa 
əsasən Qarşılıqlı Hüquqi Yardım Razılaşmaları 
(MLATs).69

	 Dövlət tərəflərinin konfiskasiya əmrlərinin icrasını 
təmin etməsinə və korrupsiya ilə bağlı hallarda 
qarşılıqlı hüquqi yardım təmin etməsinə icazə verən 
Birləşmiş Millətlər Təşkilatının Korrupsiyaya 
qarşı Konvensiyası (UNCAC) (Maddə 54).70

Federal Aktiv İdarəsi və Sosial 
Məqsədli Təkrar İstifadə
Kanadada konfiskasiya olunmuş aktivlərdən əldə 
edilən gəlirlər əməliyyat xərclərini satış gəlirləri 
vasitəsilə təmin edən və Müsadirə edilmiş əmlakın 
idarə edilməsi qanununa əsasən fəaliyyət göstərən 
Müsadirə Edilmiş Əmlakın İdarə Edilməsi üzrə Federal 
Direktorluq (SPMD) tərəfindən mərkəzdən idarə 
edilir. Xalis gəlirlər yerli və ya beynəlxalq tərəfdaşlar 
ilə paylaşıla bilər, amma onların sosial məqsədli 
təkrar istifsdəsinə icazə verən, yaxud onları konkret 
ictimai məqsədlər üçün ayıran heç bir tənzimləyici 
tələb yoxdur.

Müəyyən edilmiş aktivlərin bərpası fonduna malik 
olan ölkələrdən fərqli olaraq, Kanada bərpa edilmiş 
aktivlərin necə paylanacağı ilə bağlı qərarvermə 
səlahiyyətinə malikdir. Onlar daxili siyasət və 
hökumətlərarası müqavilələrdən asılı olaraq, təsirə 
məruz qalan şəxslərin kompensasiyasını, hüquq 
mühafizə orqanlarını dəstəkləyə, yaxud Müsadirə 
edilmiş əmlak gəlirləri hesabına köçürülə bilər.71

Müşahidələr
Kanada müsadirə edilmiş aktivlərin cinayətin qarşısının 
alınması, təsirə məruz qalmış şəxslərə dəstək və 
icmanın təhlükəsizliyi təşəbbüslərinə təkrar investisiya 
kimi qoyulduğu əyalət səviyyəsində işlək mülki 
müsadirə sistemi qurmuşdur. Bu mexanizmlər şəffafdır, 
qranta əsaslanır və əyalət qanunları ilə tənzimlənir. 
Beynəlxalq səviyyədə Kanada aktivlərin bərpası 
səylərində aktiv şəkildə iştirak edir və bərpa edilmiş 
aktivlərin qaytarılması və məsuliyyətli istifadəsini təşviq 
edən UNCAC kimi çərçivələri dəstəkləyir.

FRANSA
Fransa konfiskasiya olunmuş aktivləri Ədliyyə Nazirliyi 
və Büdcə Nazirliyinin nəzdində 2011-ci ildə yaradılmış 
Müsadirə və Konfiskasiya Olunmuş Aktivlərin Bərpası 
və İdarəsi üzrə Agentlik (Agence de gestion et de 
recouvrement des avoirs saisis et confisqués, AGRASC) 
vasitəsilə idarə edir. Əsasən daşınmaz əmlakın dövlət 
hərracları vasitəsilə satılması daxil olmaqla, aktivlərin 
satışı əsas utilizasiya üsulu olaraq qalsa da, AGRASC 
konfiskasiya olunmuş daşınmaz əmlakın cəmiyyətin 
faydalanması üçün transfer olunmasına icazə verən 
sosial məqsədli təkrar istifadə mexanizmlərini tədricən 
işləyib-hazırlamışdır.72  Bu yanaşmanın miqyası məhdud 
olsa da, pilot layihələr və mülki cəmiyyətə edilən açıq 
çağırışlar vasitəsilə genişlənir.

Hüquqi və təşkilati çərçivə
AGRASC daşınmaz əmlak, nəqliyyat vasitələri, nağd 
pul, maliyyə məhsulları və biznes müəssisələri 
daxil olmaqla, cinayət proseduralarında müsadirə 
edilmiş aktivlərin idarə edilməsi, satılması, hərraca 
qoyulması və ya digər şəkildə utilizasiya edilməsi üçün 
cavabdehdir.73  Hakimlər və ya istintaqçılar qiymət 
düşüşünün qarşısını almaq üçün əmlakın üzərinə  
həbs qoyulmazdan əvvəl satışa icazə verə bilərlər.

Tarixən konfiskasiya olunmuş aktivlərdən gələn gəlirlər 
əsasən Dövlət büdcəsinə yönləndirilmişdir. Narkotik 
qaçaqmalçılığı ilə əlaqələndirilən konkret konfiskasiya 
hallarında gəlirlərin bir hissəsi Narkotik Maddələr 
və Asılılıq Yaradan Davranışlara qarşı Mübarizə üzrə 
Nazirliklərarası Missiyaya (MILDECA) ayrılır, digər 
tərəfdən Fransa Cinayət Prosedurası Məcəlləsinin  
706-164 saylı Maddəsinə əsasən gəlirlər təsirə məruz 
qalan şəxslərə kompensasiya vermək məqsədilə 
istifadə oluna bilər.  2021-ci ildən bəri hüquqi çərçivə 
müəyyən konfiskasiya olunmuş daşınmaz əmlakın 
Dövlət sahibkarlığında qalmasına və NGO-lara, fondlara 
və ya ictimai orqanlara sosial məqsədlərlə pulsuz 
şəkildə icarəyə verilməsinə icazə vermişdir.74

Prosesə assosiasiyalar, fondlar və sosial mənzil 
təşkilatlarının cəmiyyətin ehtiyaclarına xidmət 

etmək üçün konfiskasiya olunmuş əmlakı qəbul 
etmək məqsədilə müraciət edə biləcəkləri hökumət 
platformalarında dərc edilmiş marağın ifadə edilməsi 
üçün ictimai çağırışlar (Appels à manifestation 
d’intérêt, AMI) daxildir. Meyarlara təklif edilən 
istifadənin, maliyyə dayanıqlılığının və əmlakı effektiv 
şəkildə idarə etmək imkanının sosial təsirini ölçmək 
daxildir.75

Nümunə hallar
	 Marseldəki Villa – İnsan alverinin qurbanları 

üçün yaşayış yerinin təmin edilməsi: 2023-cü ildə 
Marsel Cinayət Məhkəməsi şəhərin şimal bölgəsində 
böyükmiqyaslı kokain qaçaqmalçılığı ilə məşğul 
olduğuna görə əvvəllər məhkum olunmuş şəxsə 
məxsus lüks villanın konfiskasiyasını əmr etmişdir. 
AGRASC tərəfindən idarə edilən əmlak hərracda 
satılmamışdır, amma əvəzində məişət zorakılığı və 
digər cinayətlərin qurbanı olan qadınlarla işləyən 
iki yerli NGO olan Cinayət Qurbanlarına Yardım 
Assosiasiyası (Association d’aide aux victimes 
d’actes de délinquance, AVAD) və La Caravelle-in 
sosial məqsədlə yenidən istifadəsi üçün ayrılmışdır.76  
Hazırda villa cinayət və məişət zorakılığının qadın 
qurbanları üçün etibarlı sığınacaq kimi fəaliyyət 
göstərir.

	 Sen-Deni – İcma üzrə sosial mərkəz (Davam edir) 
– 2024-cü ildə AGRASC Sen-Denidə konfiskasiya 
olunmuş əmlakın sosial məqsədlə təkrar istifadəsi 
üçün marağın ifadə edilməsi ictimai çağırışı 
başlatmışdır (appel à manifestation d’intérêt, AMI). 
Bina cinsi istismara görə məhkum edilmiş şəxsdən 
müsadirə edilib.77  Əmlakın Jorbalan Sığınacaq 
Assosiasiyasına (Association Foyer Jorbalan, AFJ) 
təhkim edilməsinə qərar verilmişdir, assosiasiya insan 
alveri şəbəkəsi qurbanlarına mühafizə təmin edir.

	 Albi və Joué les Tours – Sosial layihələrə açıq 
çağırışlar: Digər ən son AMI-lara Albi və Joué 
les Tours-da olan əmlaklar daxildir. Bu çağırışlar 
NGO-ları, fondları və ya ictimai orqanları həssas 

qruplar üçün əmlakların pulsuz transferi ilə sosial 
inklüzivlik təşəbbüsləri, peşə təlimi proqramları, 
mədəni fəaliyyətlər və ya xidmətlər kimi sosial 
baxımdan faydalı layihələr təklif etməyə dəvət edib. 
Müraciət edənlər layihənin sosial təsirini, maliyyə 
və əməliyyat dayanıqlılığını, eləcə də əmlakı idarə 
etmək qabiliyyətlərini nümayiş etdirməlidirlər. Albi 
nümunəsində təhkim edilmə yenilənə bilən üç illik 
müddət üçündür. Buna baxmayaraq, müraciət edən 
tərəf bərpa işlərini öhdəsinə götürən sosial mənzil 
təşkilatıdırsa, müddət 99 ilə qədər uzadılaraq, daha 
çox davam edə bilər. Oxşar şərtlər Joué les Tours 
ərazisində də tətbiq edilir və əmlakı ictimai fayda 
üçün düzgün şəkildə saxlamaq öhdəliyini də  
ehtiva edir.

Digər nümunələrə aşağıdakılar 
daxildir:78

	 2021 – Paris: Çirkli pulların yuyulması fəaliyyəti 
ilə məşğul olan italyan mütəşəkkil cinayətkarlıq 
fəaliyyətindən mənzil konfiskasiya olunmuşdur. 
İnsan alverinə qarşı işləyən NGO olan Yuva 
Assosiasiyasına (Amicale du Nid) on illər ərzində 
istismara məruz qaldıqdan sonra həyatını yenidən 
quran və insan alverinin qurbanı olan qadınlara 
sığınacaq təmin etmək məqsədilə ayrılıb.

	 2022 – Qvadelupa: Villa konfiskasiya olunmuş 
məişət zorakılığı törədən şəxslərə sığınacaq vermək 
və reabilitasiya etmək üçün Məhkəmə Nəzarəti və 
İstintaq Xidmətinə (Service de contrôle judiciaire  
et d’enquêtes, SCJE) təhkim edilmişdir.

© Agence de gestion et de recouvrement des avoirs saisis et confisqués (AGRASC) 

	 2022 – Herol: Studio mənzil konfiskasiya olunmuş 
və Ukraynadan qaçqın düşmüş şəxslərin müvəqqəti 
yerləşdirilməsi üçün L’Adages - La Maison du 
Logement Yaşayış Mərkəzinə təhkim edilmişdir.

	 2023 – Kudekerk-Branş: Bina konfiskasiya olunmuş 
və həssas şəxslər üçün sosial sığınacaq kimi 
Foncière Habitat et Humanisme təşkilatına təhkim 
edilmişdir. 75 illik müddətə verilmişdir.

	 2024 – Sent-Etyen: Mənzil cinsi istismar məqsədilə 
istifadə edildikdən sonra konfiskasiya olunmuş və 
mənzil təminatı, eləcə də çətin vəziyyətlərdə olan 
insanlara dəstək üzrə ixtisaslaşmış Association 
Renaître ictimai operatoruna təhkim edilmişdir. 
Təşkilat artıq Sent-Etyen regionunda 150 mənzil 
təminatını idarə edir.

	 İyun 2024-cü il – Brittani: Ev konfiskasiya 
olunmuş və həssas əhali üçün mənzil təminatı 
dəstəyi məqsədilə Solidaires pour l’habitat (Soliha) 
Assosiasiyasına təhkim edilmişdir. 25 illik müddətə 
təhkim edilmişdir.

Müşahidələr 
Fransanın sosial məqsədli təkrar istifadə ilə bağlı 
son zamanlara aid təcrübəsi konfiskasiya olunmuş 
aktivlərin bərpaedici, sosial cəhətdən faydalı məqsədlərə 
yönləndirilməsi üzrə artmaqda olan öhdəliyi nümayiş 
etdirir. Bundan əlavə, pilot nümunələr hədəflənmiş 
təhkim olunma hallarının həssas əhalini necə dəstəkləyə 
biləcəyini göstərir. Bu təşəbbüslər dövlət təşkilatları 
və sübut edilmiş əməliyyat potensialına malik NGO-
lar arasındakı tərəfdaşlıqlara əsaslanır. İstifadə halları, 
təhlükəsiz yaşayış məkanları, icma mənzilləri və digər 
sosial xidmətlər bu modelin həm vacib mühafizə 
ehtiyacları, həm də uzunmüddətli sosial inklüzivlik kimi 
məsələlərə toxunmaq potensialını nümayiş etdirir. 
Maraqların ifadəsi üçün şəffaf çağırışlar və aydın seçim 
və əmlaka texniki qulluq tələbləri ilə dəstəklənən sosial 
məqsədli təkrar istifadə proqramının davamlı olaraq 
genişlənməsi ictimai etimadı gücləndirə və konfiskasiya 
olunmuş aktivlərin sosial dəyərini maksimallaşdıra bilər.

HONDURAS
Honduras müsadirə və konfiskasiya olunmuş əmlakın 
idarə edilməsi, qorunması və utilizasiyası üçün 
cavabdeh təşkilat olan Müsadirə Olunmuş Aktivlərin 
İdarəsi Ofisi (OABI) vasitəsilə aktivlərin bərpası 
sahəsində irəliləyiş əldə edib. Ölkə zəif ictimai 
təşkilatlar və kök salmış mütəşəkkil cinayətkarlıq 
fəaliyyətləri ilə, xüsusən də narkotik qaçaqmalçılığı 
və qruplaşmalarla bağlı zorakılıq halları ilə əlaqədar 
olaraq davamlı şəkildə çətinliklərlə üzləşir.79   
Buna baxmayaraq, Honduras tərəfindən yaradılmış 
aktivlərin idarə edilməsi üzrə hüquqi çərçivə qeyri-
qanuni şəbəkələrə qarşı mübarizə işində vacib bir  
rol oynayır.

Hüquqi və təşkilati çərçivə
2015-ci ildə qüvvəyə minmiş Ley Especial contra 
el Lavado de Activos (Çirkli pulların yuyulmasına 
qarşı xüsusi qanun) qanununun 88-ci Maddəsi OABI 
tərəfindən idarə olunan aktivlərin paylanmasını 
müəyyən edir:80

  Əsas diqqət istintaq qurumlarına verilməklə, 
45%-i təhlükəsizlik və ədliyyə sektoruna təhkim 
olunmalıdır;

  45%-i cinayət hallarının qarşısının alınması 
proqramına təhkim olunmalıdır; və

  10%-i OABI büdcəsinə təhkim olunmalıdır.

Nümunə hal:
Joya Grande zooparkı
Honduras hüquq mühafizə orqanları xüsusən narkotik 
qaçaqmalçılığı olmaqla, cinayətlə əlaqələndirilən bır 
sıra aktivləri müsadirə etmişdir.81

Böyük səs-küy yaradan nümunələrdən biri 2013-
cü ildə Los Cachiros kimi tanınan məşhur narkotik 
qaçaqmalçılığı qrupundan müsadirə edilmiş Joya 
Grande zooparkıdır. Müsadirənin ardınca zoopark 
qəsdən ictimaiyyətə açıq saxlanaraq, baytarlar da 
daxil olmaqla, müxtəlif şəxslər üçün iş yeri təmin 

etmiş və təxminən 60 müxtəlif növə aid yüzlərlə 
heyvana sığınacaq olmuşdur.82 Amma bir müddət 
sonra zoopark diqqətdən kənarda qalmış  
və nəticədə bağlanmışdır. Vəziyyətin pisləşməsi  
əsasən maliyyələşmə çatışmazlığı, əməkhaqqı ilə  
bağlı münaqişələr və idarəetmə problemlərinin  
daxil olduğu müxtəlif səbəblərdən qaynaqlanmışdır. 
Bundan əlavə, zoopark ilkin olaraq mütəxəssis olmayan 
şəxslər tərəfindən dizayn edilmiş və tikilmişdir, bu 
isə o deməkdir ki, onun uzunmüddətli təhlükəsizlik 
və əməliyyat satandartlarına uyğun gəlməsini təmin 
etmək üçün əhəmiyyətli investisiyaların qoyulması 
lazım gəlmişdir.83

OABI nümayəndəsi bildirib ki, “yalnız çirkli pulların 
yuyulması və cinayət təşkilatlarının əyləncəsi üçün 
yaradılan konfiskasiya olunmuş biznes müəssisəsini 
işlətmək çox mürəkkəbdir, çünki bu biznes 
müəssisələrinin özünü maliyyələşdirmə qabiliyyəti 
yoxdur.”84 Hazırda bağlı olan zooparkda heyvanların 
əziyyət çəkməməsini təmin etmək üçün yalnız 
könüllülər fəaliyyət göstərir.

Müşahidələr 
Bu konkret sahəni bərpa etmək üçün hələ də potensial 
olsa da, Joya Grande zooparkı böyük bir simvol olaraq 
qalır: əvvəllər cinayət təşkilatının var-dövlət və 
gücünü təmsil edən şeylərin daha böyük cəmiyyət 
üçün resursa çevrilməsi imkanı. Təəssüf ki, adekvat 
planlaşdırma, maliyyələşdirmə və heyət olmadan bu 
potensialı reallaşdırmaq mümkün olmur. CSO-ların, 
eləcə də müəyyən qədər özəl sektorun daha çox iştirakı 
dayanıqlılığı dəstəkləyə bilərdi.

İTALİYA
İqtisadi baxımdan mafiya qəsb, narkotik qaçaqmalçılığı, 
qeyri-qanuni qumar oyunları və qanuni biznes 
müəssisələrinin infiltrasiyası vasitəsilə İtaliyaya 
milyardlarla avro ziyan vurub. Tikinti, kənd təsərrüfarı 
və hətta bərpa edilə bilən enerji sektorları mafiya 
nəzarəti altında ləkələnmişdir. Bu sistem pulun cinayət 
şəbəkələrinə axmasını davam etdirir, azad rəqabəti 
boğaraq aradan çıxarır, investisiyaların qarşısını alır 
və müəyyən İtaliya regionlarını iqtisadi baxımdan 
Avropanın qalan hissəsindən geridə saxlayır. Siyasi 
baxımdan mafiya uzun illər ərzində siyasətə nüfuz 
etmək, mühafizə üçün səsvermə və təsir gücündən 
istifadə edərək korrupsiya və zəif idarəetmədən 
yararlanmışdır, hazırda isə bu qruplarla seçilmiş 
rəsmilər arasındakı əlaqələri aşkar etmək üçün 
araşdırmalar davam edir.

Yuxarıdakıları nəzərə alaraq, İtaliya dünyadakı mafiya 
əleyhinə ən güclü hüquqi çərçivələrdən birini işləyib-
hazırlamışdır. 1980 və 1990-cı illərdə baş tutlmuş 
müxtəlif qətllər dönüm nöqtəsinə çevrilərək vətəndaş 
cəmiyyətini fəallaşdırmış və daha ciddi istintaqlar, 
aktivlərin konfiskasiyası və cinayət barədə xəbər 
verənlərin mühafizəsinə icazə verən islahatlar 
aparılmasına təkan vermişdir. Həmin vaxtdan 
bəri konfiskasiya olunmuş mafiya əmlakları icma 
mərkəzləri, təsərrüfat və məktəb kimi istifadə üçün 
təhkim edilərək cinayət simvollarını cəmiyyət üçün 
resurslara çevirmişdir. Bu, əsaslı bir mədəni dəyişiklik 
olmuşdur. İtaliyanın mafiyaya qarşı mübarizəsinin ən 
diqqətəçarpan üsullarından biri aktivlərin konfiskasiyası 
vasitəsilə olmuşdur. Bu strategiya mafiyanı onları ən 
çox incidəcək yerdən vurur: var-dövlət və bununla 
birlikdə əldə edilən nüfuz. Bu aktivləri onlardan almaqla 
İtaliya Dövləti cinayətkarların maliyyə bazasını və sosial 
nüfuzunu zəiflədir.

Bu dəyişikliyin iki təsiri var. İqtisadi baxımdan bu 
fəaliyyət mafiyanın çirkli pulların yuyulması işlərini 
pozur və onları öz gəlirlərini gizlətmək üçün daim 
yeni yollar axtarmağa vadar edir. Simvolik olaraq 
bu, onların yenilməzliklə bağlı nüfuzuna zərər vurur. 
Əvvəllər “toxunulmaz” hesab edilərək qorxu yaradan 

bir ev Dövlətin mövcudluğunun və cəmiyyətin 
qorxu qarşısında əyilməkdən imtina etməsinin 
aydın göstəricisinə çevrilir. Siciliya, Kalabriya və 
Kampaniyadakı bir sıra icmalarda mafiyaya məxsus 
var-dövlərin ictimaiyyətin faydası üçün paylanması 
mənəvi bir bərpa işi kimi görünür.

Hüquqi və təşkilati çərçivə
	 Rognoni-La Torre qanunu (Qanun 646, 1982-ci 

il):85 digər qanunlarla yanaşı, bu qanun da mafiya 
üzvlüyünü cinayət hesab etmiş (416-bis maddəsinə 
əsasən), mafiya ilə əlaqələndirilən aktivlərin 
konfiskasiyasının məcburi vəziyyətə gətirmiş 
və şübhəli mafiya üzvlərindən qeyri-müvafiq 
və ya qeyri-qanuni şəkildə əldə edilmiş əmlakın 
müsadirəsinə icazə vermişdir. Sonrakı fərmanlar 
məhkəmə inzibatçılarının müsadirədən yekun 
təhkimə qədər aktivlərə nəzarət etməsini təmin 
etmişdir. İlk dəfə olaraq konfiskasiya olunmuş 
daşınmaz əmlak təşkilati istifadə üçün dövlətin 
əmlakı kimi qala, yaxud ictimai orqanlara transfer 
oluna bilərdi, şirkət aktivləri isə istehsal və işləri 
qoruyub saxlamaq üçün ictimai qurumlara ötürülə, 
Prefektin təklifinə əsasən Maliyyə Nazirinin yekun 
qərarlarına əsasən satıla və likvidasiya oluna bilərdi.

	 Qanun 109, 1996-cı il:86 bu qanun mütəşəkkil 
cinayətə qarşı mübarizədə ictimaiyyətin fikrinin 
daxil edilməsini təqdim edərək, yerli orqanlara 
verilən konfiskasiya olunmuş aktivlərin təkcə 
təşkilati deyil, sosial məqsədlər üçün də istifadə 
edilə bilməsini təmin etmiş və onların cinayətkarlara 
qaytarılmasının qarşısını almış, eləcə də qanunilik və 
ləyaqəti açıq şəkildə bərpa etmişdir. Bir neçə ardıcıl 
islahat vasitəsilə, eləcə də konfiskasiya olunmuş 
aktivlərin artan sayı və mürəkkəbliyinə görə tək bir 
mərkəzləşmiş qurum yaradılmışdır.

	 Qanun 50, 2010-cu il:87 mütəşəkkil cinayətkarlıq 
fəaliyyətindən müsadirə və konfiskasiya olunmuş 
aktivlərin idarəsi və təyinatı üzrə Milli Agentlik 
(Agenzia nazionale per l’amministrazione e la 
destinazione dei beni sequestrati e confiscati alla 

criminalità organizzata - ANBSC) yaradılmışdır.88  
Daxili İşlər Nazirliyinin nəzarətində bu agentlik 
məhkəmə orqanları ilə birlikdə daşınmaz əmlakın, 
daşınar aktivlərin və mütəşəkkil cinayətkarkıq 
fəaliyyətindən olan biznes müəssisələrinin 
müsadirəsi və yenidən təhkim olunması ilə bağlı 
bütün prosesi idarə edərək, onların sosial və 
təşkilatı istifadə məqsədilə icmalara qaytarılmasını 
təmin edir. ANBSC-nin baş ofisi Romada yerləşir və 
yerli regional ofislərə də malikdir, agentlik məhkəmə 
orqanlarını dəstəkləyir, problemləri həll edir və 
konfiskasiyadan yekun təyinata qədər aktivlərə 
birbaşa nəzarət edir.

Agentliyin missiyası mafiyalardan konfiskasiya olunmuş 
aktivləri mütəşəkkil cinayətkarlıq fəaliyyətinin təsirinə 
məruz qalmış icmalara qaytarmaqdır. Müsadirədən 
konfiskasiyaya qədər “məhkəmə” prosesi ərzində 
o, aktivlərin idarə edilməsi və onların müvəqqəti 
təyinatının asanlaşdırılmasında Ədliyyə Orqanını 
dəstəkləyir. Onun işi “inzibati” mərhələdə də davam 
edir və konfiskasiyadan yekun təhkimə qədər aktivlərə 
nəzarət edir. Təhkimdən sonra belə, Agentlik effektiv 
sosial və hüquqi reinteqrasiyanı təmin etmək üçün 
onların düzgün istifadəsinə nəzarət edir və sui-istifadə 
hallarında təhkim olunanları ləğv edə bilər. İştirak 
edən tərəfləri koordinasiya etməklə, Agentlik Dövlət 
təşkilatlarının iştirakını gücləndirmək, qanuniliyi təşviq 
etmək və konfiskasiya olunmuş əmlakların sosial 
dəyərini maksimallaşdırmaqda vacib bir rol oynayır.

Daşınmaz əmlakın təyinatı
Mafiyaya qarşı mübarizə məcəlləsinin 48-ci Maddəsinin 
üçüncü paraqrafı konfiskasiya olunmuş daşınmaz 
əmlakın təyinatını tənzimləyir89. Aktivlər ədalət, ictimai 
nizam-intizam və ya hökumətin məqsədləri üçün Dövlət 
tərəfindən saxlanıla; iqtisadi məqsədlər üçün Agentlik 
tərəfindən istifadə edilə; təşkilatı, sosial və ya iqtisadi 
məqsədlər üçün yerli orqanların balansına transfer oluna; 
sosial istifadə üçün pulsuz şəkildə üçüncü tərəf sektor 
qurumlarına təhkim oluna; yaxud əmlakın təsirə məruz 
qalmış cəmiyyətə qaytarılmasını prioritet kimi müəyyən 
etməklə, son çarə olaraq satıla bilər.

Nümunə hallar
	 Suvignano əmlakı: Suvignano əmlakı sosial 

və ətraf mühit dəyərinin yaradıldığı yer olan 
qanunilik üçün vacib bir qələbə hesab edilir. Bu, 
mərkəzi şimali İtaliya regionunda indiyə qədər 
aparılmış ən böyük konfiskasiyadır. Suvignano 
Kənd Təsərrüfatı Şirkəti Siciliya mafiyası ilə 
əlaqələndirilən tikinti sahibkarından 1996-cı 
ildə müsadirə edilmiş və 2007-ci ildə verilən 
yekun məhkəmə qərarına əsasən konfiskasiya 
olunmuşdur. 2018-ci ildə ANBSC onun səhmləri 
və aktivlərini biomüxtəlifliyin qorunması və 
kənd təsərrüfatı ilə bağlı araşdırmalar kimi 
ictimaiyyətin marağında olan fəaliyyətləri təşviq 
etmək tapşırığı verilmiş Kənd Təsərrüfarı və Meşə 
İrsi üzrə Toskana Regional Agentliyinin balansına 
transfer etmişdir. Bu, Mafiyaya qarşı mübarizə 
məcəlləsinin 48-ci Maddəsinin 8-ci paraqrafının ilk 
dəfə tətbiq olunması halı olmuşdur, bu maddəyə 
əsasən müəssisə satılmaqdansa, konsessiya yolu 
ilə təhkim edilmişdir.

	 Hazırda əmlakda bərk buğda, arpa və yulaf becərilir, 
eləcə də donuz, qoyun və at kimi heyvanlar 
saxlanılır. İki bina aqroturizm obyektinə çevrilmişdir 
və təxminən 40 çarpayı və üzmə hovuzları təklif 
edir. Suvignana əmlakı yüzlərlə gənc könüllünü 
demokratiya, qanunilik və işləmək hüququ kimi 
mədəni və təhsil fəaliyyətlərinə cəlb edən illik 
təşəbbüslərə ev sahibliyi edir. 2023-cü ildə orta 
məktəb şagirdləri İtaliyada qeyri-qanuni işə 
götürmə və istismar problemini aradan qaldırmaqla 
bağlı seminarda iştirak etmişdir.90 

	 Digər təşəbbüslərə konfiskasiya olunmuş aktivlərin 
sosial və təşkilati məqsədlə təkrar istifadəsi üzrə 
ərazi idarəetməsinin Toskana modeli ilə bağlı 
müzakirələr və dəyirmi masalar daxildir, burada yerli 
orqanlar, region və vətəndaş cəmiyyəti təşkilatları 
arasındakı əməkdaşlığın təcrübədə necə fəaliyyət 
göstərməsi vurğulanır.91 Bundan əlavə, əmlaka 
“Qanunilik Yolu” da daxil edilmişdir ki, bu da Suvignano 
tarixi, mafiyaya qarşı mübarizə mədəniyyəti və 

meşə təsərrüfatı fəaliyyətlərini vurğulayan simvolik 
işarələrlə qeyd edilmiş əmlakda bir saatlıq bələdçili 
turdur. Bu, “Maariflənmə və Məsuliyyət Yolu” kimi 
nəzərdə tutulub: əlavə onlayn resurslar üçün Brayl 
əlifbası və QR kodlarla verilmiş işarələrə malik  
inklüziv və multimedia formasında hazırlanmışdır.  
Bu yerə baş çəkmək həm mənalı, həm də vacibdir.  
Bir vaxtlar bu gözəl yerin mafiyanın əllərində 
olduğunu və bu cür halların bir də heç vaxt baş 
verməməsini təmin etmək öhdəliyini təmsil etdiyini 
unutmamaq vacibdir. Bu konfiskasiya olunmuş 
əmlakın daxili öhdəliklərindən biri məhsuldar 
iqtisadi fəaliyyətləri təşviq edən layihələr işləyib-
hazırlamaqdır, çünki iqtisadi dayanıqlılıq qanuniliyin 
təməl daşıdır.

	 Əmlak həm də “Qanunilik Zalına” malikdir, bu yer 
simvolik olaraq əmlakın müsadirə edildiyi mafiya 
başçısının iqamətgahı olmuş yerdə yerləşir və 
Ciovanni Falkoneyə həsr edilmişdir. Suvignano 
İtaliyada mütəşəkkil cinayətkarlıq qurbanlarının 
ifadələrinə də ev sahibliyi edir və onlara mütəşəkkil 
cinayətkarlığa qarşı mübarizədə öz hekayələri və 
təcrübələrini paylaşmaq üçün imkan təmin edir.92 
Əmlak həm də bərpa edilmiş köhnə bir kilsə və 
önəmli tarixi və memarlıq abidəsi hesab edilən “ov 
evi”ni özündə birləşdirir: bu, əsilzadə Siena ailələri 
tərəfindən tikilmiş 19-cu əsrə aid dördmərtəbəli 
bir villadır və hazırda təcili olaraq bərpa işlərinin 
aparılmasına ehtiyac var.

	 Bununla bağlı olaraq menecerlər Avropa Struktur və 
İnvestisiya Fondları (ESIF), eləcə də İnkişaf və Birlik 
Fonduna (FSC) maliyyələşdirmə üçün müraciət ediblər. 
Bu resurslar mülki məqsədlə təkrar istifadə üçün 
konfiskasiya olunmuş əmlakların renovasiyasından 
tutmuş təşkilatı potensialın gücləndirilməsi, hüquqi 
təhsilin dəstəklənməsi və sosial inklüzivliyin təşviq 
edilməsinə qədər layihələri dəstəkləyir. Bu cür 
fondlardan istifadə etmək imkanı güclü təkan verə, 
istehsal zəncirlərini genişləndirə və iş imkanları 
yarada bilər. Buna baxmayaraq, hökumətin 61/2020 
saylı Qərarına əsasən (Birlik Siyasətləri vasitəsilə 

Konfiskasiya Olunmuş Aktivlərin Təkmilləşdirilməsi 
üzrə Milli Strategiya - Cənubi İtaliyada Nümunəvi 
Konfiskasiya Olunmuş Aktivlərin Təkmilləşdirilməsi 
və FSC 2014–2020 Resurslarının Təhkim Olunması 
üçün Plan) maliyyələşdirmə hazırda Cənubi 
İtaliyadakı nümunə aktivlərlə məhdudlaşır. Bu 
müddəanın düzəldilməsi Dövlətin mafiyaya qarşı 
mübarizəsi prosesində aktivləri əldə etməsinin 
güclü simvoluna çevrilmiş Suvignano əmlakı halı 
da daxil olmaqla, ölkədəki əmlaklara dəstəyin 
artırılmasını mümkün vəziyyətə gətirərdi.

	 Hüquq Arenası: Roma yaxınlığında yerləşən və 
1800 kvadrat metr sahəyə malik olan bina 2016-cı 
ildə başlayan müsadirə proseduralarından sonra 
2018-ci ildə Mafiyaya qarşı mübarizə məcəlləsinə 
əsasən çirkli pulların yuyulması fəaliyyəti ilə məşğul 
olan və romalı mafiya ailələri ilə əlaqəli şəxslərdən 
konfiskasiya olunmuşdur. Artıq müsadirə prosesi 
zamanı “İstedad və Qətiyyət: Qanuniliklə İnkişaf” 
adlı sosial inklüzivlik layihəsini icra etmək üçün 
məhkəmə, Region və Asilo Savoia NGO-su arasında 
anlaşma memorandumu imzalanmışdır. Renovasiya 
işlərindən sonra bina 2019-cu ildə “Gym of Legality” 
adı ilə açılmışdır. Əmlakın konfiskasiyasından 
sonra idarəçilik ANBSC-ya keçmiş, 2023-cü ildə isə 
yekun təhkim üçün Roma Bələdiyyəsinin balansına 
transfer edilmişdir.İdman zalı yerli icmaya, döyüş 
sənətləri, rəqs və fitnes də daxil olmaqla, idman 
və sosial fəaliyyətlər təmin edən startap kimi 
fəaliyyət göstərir.93 

	 Açılmasının beşinci il dönümündə eyni layihənin 
tərkib hissəsi olaraq və Roma Məhkəməsinin 
icazəsi ilə əmlakın sosial istiqamətli idman 
fəaliyyətləri üçün davamlı istifadəsini təmin etmək 
məqsədilə 20 illik yenilənə bilən icarə müqaviləsi 
imzalanmışdır. İdman zalı bölgənin yenidən 
canlanması üçün simvolik bir mərkəzə çevrilmiş, həm 
də gənc atletlər üçün iş imkanları yaratmış, eləcə də 
onların instruktor və şəxsi təlimçi kimi bacarıqlarını 
təkmilləşdirmişdir. Sosial qarşılıqlı əlaqələrin 
gücləndirilməsi, eləcə də sağlamlıq və rifahın təşviq 

edilməsindən əlavə, onun idman fəaliyyətləri kollektiv 
inkişaf üçün bir vasitə kimi xidmət edir və cəmiyyət 
qarşısında məsuliyyət hissi formalaşdırır. İdman 
zalı həm də çətinlik çəkən əhali qruplarına pulsuz 
proqramlar təmin edir və hamı üçün uyğun qiymətlərlə 
yüksək keyfiyyətli xidmətlər təklif edir,94 65 və ya 
daha yuxarı yaşda olan şəxslər, böyük ailələr və yeni 
ana olmuş qadınlar kimi hədəflənmiş qruplar üçün 
xüsusi güzəştlər nəzərdə tutur.95   Qurulduğu vaxtdan 
bəri 7000-dən çox şəxs üzvlük üçün abunə olmuşdur, 
bunların çoxu həmin abunəliyi pulsuz əldə etmişdir. 
Qeyd etmək lazımdır ki, idman zalı Carabinieri İdman 
Mərkəzi ilə unikal milli müqaviləyə əsasən uşaqlar 
üçün pulsuz döyüş sənəti dərsləri təklif edir. Digər 
əhəmiyyətli pulsuz təşəbbüslərə psixiatrik pasiyentlər 
üçün xüsusi hazırlanmış yüngül gimnastika, eləcə də 
yaxınlıqdakı Save the Children Punto Luce mərkəzində 
uşaqlar üçün müntəzəm fəaliyyətlər daxildir.96 

 

 

 

 

 

 

 

 

Müşahidələr
Mütəşəkkil cinayətə qarşı qanunvericilik dəyişən 
cinayət dinamikasına uyğunlaşmaq üçün daim 
inkişaf etməyə davam edir, konfiskasiya olunmuş 
əmlakın idarəsi və təhkim olunması isə davam 
etməkdə olan adaptasiyanı əks etdirir. Əsas 
məqsəd müsadirə və effektiv istifadə arasındakı 
vaxtı minimallaşdırmaqdır, bu isə bazar dinamikası 
daxilində işləməli olan şirkətlər üçün xüsusilə 
vacibdir. Təhkim prosesinin sürətləndirilməsi və 
aktivlərin düşünülmüş şəkildə təyin edilməsinin 
təmini prosesində irəliləyiş əldə edilmişdir, amma 
yenə də çətinliklər var: bürokratik gecikmələr 
çox vaxt konfiskasiya olunmuş əmlakların təhvili 
prosesinin sürətini aşağı salır və bəzi icmalar 
repressiya qorxusu ilə onlardan istifadə etməyə 
tərəddüd edirlər. 

İtaliya modeli öz miqyasına, mürəkləbliyinə, eləcə 
də sosial və təşkilati məqsədli təkrar istifadəyə 
verdiyi önəmə görə beynəlxalq diqqəti cəəlb etməyə 
davam edir, digər ölkələr potensial adaptasiya üçün 
məlumat almağa çalışırlar. Konfiskasiya olunmuş 
aktivlərin effektiv şəkildə idarə olunması milli 
səmərəliliyi nümayiş etdirir, həm də təşkilatlar və 
vətəndaş cəmiyyətinin davamlı əməkdaşlığından 
asılıdır.

İRLANDİYA
İrlandiyada ilkin olaraq Cinayət Aktivləri Bürosu (CAB) 
tərəfindən müsadirə edilən bərpa edilmiş qeyri-qanuni 
vəsaitlər adətən sosial məqsədlər üçün birbaşa təkrar 
istifadə əvəzinə dövlət büdcəsinə qaytarılır. Son illərdə 
cinayətdən əldə edilən gəlirlərin icmalara fayda vermək 
məqsədilə istifadəsini təmin etmək üçün siyasət 
dəyişikliyi olmuşdur.97

Hüquqi və təşkilati çərçivə
Hökumət 2025-ci il iyul ayının 8-də 2025-ci il 
Cinayətdən əldə edilən gəlirlər və əlaqədar məsələlər 
qanununu təsdiq etmiş və təqdimat üçün onu dərc 
etmişdir. Hazırda bu qanun layihəsi qəbul olunmaq üçün 
Oireachtas-da (İrlandiyanın milli parlamenti) müzakirə 
olunur. Qanun İrlandiyanın mülki aktivlərin müsadirəsi 
qanunlarında ciddi islahat olduğunu göstərir.Bu, 
Dövlətin cinayət fəaliyyəti ilə əlaqəsi olmasından 
şübhələnilən aktivləri müəyyən etmək, dondurmaq 
və konfiskasiya etmək üçün qüvvələrini gücləndirir 
və Nazir cinayət yolu ilə əldə edilmiş gəlirlərin İcma 
Təhlükəsizlik Fondu vasitəsilə icma təşəbbüslərinə 
yönləndirilməli olduğunu vurğulamışdır.98 

İrlandiyanın İcma Təhlükəsizliyi üzrə Milli İdarə 
tərəfindən idarə olunan İcma Təhlükəsizliyi 
Fondu cinayət şəbəkələrindən müsadirə edilmiş 
vəsaitlərin ictimai təhlükəsizliyi, rifahı və imkanları 
yaxşılaşdırmaq üçün təkrar investisiya olunmasını 
təmin edir. Təşəbbüslərə anti-sosial davranış, narkotik 
maddələrlə bağlı problemlər, məişət zorakılığı və 
gənclər arasında cinayətlərə qarşı mübarizə layihələri 
daxildir. Dörd il əvvəl qurulma tarixindən bəri Fond 
icma əsaslı layihələrə 7 milyon avrodan çox investisiya 
qoymuşdur.99

Nümunə hallar
2024-cü ildə irland qruplaşmalarından bərpa edilmiş 
3 milyon avrodan çox vəsait Limerik, Kork və Dublin 
daxil olmaqla, ölkə daxilindəki 33 yerli icma layihəsinə 
təhkim olunmuşdur. 

Bu layihələrə cinayətlərin qarşısını almaq məqsədilə 
sakinlər və biznes müəssisələri ilə işləmək üçün 
ictimai təhlükəsizlik nəzarətçilərini işə götürmək, 
eləcə də elektron skuterlər, elektron velosipedlər və 
motosikletlər ilə əlaqələndirilən anti-sosial davranışa 
yönəlmiş səkkiz həftəlik təlim proqramının təmin 
edilməsi daxil olmuşdur.100 

Başqa bir nümunəyə bacarıqlara əsaslanan təlim 
keçirmək üçün skeytpark kimi obyektlərdən istifadə 
edərək narazı gəncləri cəlb etmək məqsədilə açıq havada 
təlim instruktorlarının işə götürülməsi olmuşdur.101

Müşahidələr
İrlandiyanın təkmilləşən yanaşması bərpa edilmiş 
cinayət yolu ilə əldə olunan gəlirlərin icmanın 
təhlükəsizliyi və inkişafını dəstəkləmək üçün 
istifadə olunmasını təmin etmək məqsədilə 
artmaqda olan öhdəliyi nümayiş etdirir. İcma 
Təhlükəsizlik Fondu aktivlərin bərpasını maddi 
yerli faydalar ilə əlaqələndirmək üçün praktiki 
bir mexanizm təmin edir. Cinayət Gəlirləri və 
Oxşar Məsələlər üzrə Qanun (2025-ci il) tətbiq 
ediləndə konfiskasiya olunmuş aktivlərin təkrar 
istifadəsinə ictimaiyyətin inamını gücləndirmək 
üçün layihələrin seçilməsi, monitorinqi və təsirlərin 
qiymətləndirilməsində şəffaflığın qorunub 
saxlanması vacib olacaq.

QAZAXISTAN
Qazaxıstanda 2023-cü il qanununa əsaəsn qaytarılan 
aktivlər sosial ehtiyaclara yönləndirilir.102  2023-cü ildə 
Hökumət bərpa edilmiş aktivlərin Qazaxıstan xalqının 
maraqlarına xidmət etməsini təmin edən  Qeyri-qanuni 
yolla əldə edilmiş aktivlərin dövlətə qaytarılması 
haqqında yeni qanun qəbul etmişdir.103  Fəsil Beş, 32 və 
33-cü Maddələrə əsasən bu resurslara nəzarət etmək 
üçün Dövlət Fondu və İdarəetmə Şirkəti yaradılmışdır. 
Fond böyük əhali kütləsinin faydalanması üçün sosial  
və iqtisadi təşəbbüsləri dəstəkləyir.104

Hüquqi və təşkilati çərçivə
Qazaxıstanın aktivlərin bərpası səyləri qeyri-qanuni 
yolla əldə edilmiş aktivlərin qaytarılması üzrə 
2023-cü ildə qəbul edilmiş qanuna əsasən idarə 
edilir. Qanun qeyri-qanuni aktivlərin izlənilməsi, 
qaytarılması və istifadəsini tənzimləyir, eləcə də 
şəffaflıq və cavabdehliyi təmin etmək üçün mühafizə 
vasitələri təqdim edir. Əsas funksiyalardan biri bərpa 
edilmiş vəsaitlərin ictimaiyyətin marağında olan 
layihələrə yönləndirilməsi üçün Dövlət İdarəetmə 
Şirkəti tərəfindən idarə olunan Dövlət Fondunun 
yaradılmasıdır. Çərçivə hökumətin “bütün qaytarılmış 
vəsaitlər Qazaxıstan xalqının faydalanmasına xidmət 
etməlidir” prinsipinə uyğun gəlir.105

Nümunə hallar
2025-ci ilin ortalarına aid rəsmi buraxılışlara əsasən 
qaytarılmış aktivlərdən maliyyələşdirilən 406 sosial 
infrastruktur layihəsi üçün maliyyələşdirmə artıq 
təsdiqlənmişdir, 333 digər layihənin də təsdiqlənməsi 
gözlənilir; sonrakı yeniləmələr təsdiqlənmiş təhkimi 
təxminən 318 milyard KZT etmişdir. Əsas təşəbbüslərə 
aşağıdakılar daxildir:

	 Ölkə ərazisində təxminən 55.000 şagirdin 
faydalandığı 43 yeni məktəbin tikintisi 
rüşvətxor rəsmilərdən bərpa edilmiş aktivlərlə 
maliyyələşdirilmişdir.106

	 Yeddi məktəb (biri musiqi məktəbi olmaqla), 
iki idman kompleksi, iki bağça, bir çoxfunksiyalı 
xəstəxana, bir hostel və bir regional təcili yardım 

mərkəzi də daxil olmaqla 16 sosial baxımdan 
önəmli obyektin tikintisi. 107

	 Konfiskasiya olunmuş aktivlərlə Arnasayda 
tikilən tibbi klinikanın 2025-ci ilin iyununda açılması. 
Müasir texniki cihazlar ilə təchiz edilmiş klinika 45-ə 
qədər pasiyenti yerləşdirə və kənd ərazisindəki 
2000-dən çox sakinə xidmət göstərə bilər.108

	 Astanadakı keçmiş lüks yaşayış yeri uşaqlar 
üçün psixoloji və pedaqoji mərkəzə çevrilmişdir, 
böyük bir əmlak isə aşağı gəlirli ailələrdən olan 
uşaqlar üçün pulsuz yay düşərgəsinə renovasiya 
edilmişdir. Düşərgə hər il 7000-dən çox uşağa 
xidmət göstərməklə, hər sessiyada 1400-ə qədər 
uşaq qəbul edə bilər.109

	 Astanada əzələ-skelet sistemi problemlər olan 
uşaqlar üçün bərpa mərkəzi, eləcə də Almatıda 
xüsusi ehtiyacları olan təxminən 400 şəxsin 
dəstəklənməsini hədəf kimi müəyyən etmiş peşə 
təlimi mərkəzinin yaradılmasının daxil olduğu iki 
flaqman layihə Baş Nazirin ofisi tərəfindən təsdiq 
edilmişdir.110

Qeyri-qanuni Aktivlərin 
Beynəlxalq Səviyyədə Bərpası
Beynəlxalq səviyyədə bərpa baxımından İsveçrə 
2007 və 2012-ci illərdə qeyri-qanuni yolla əldə edilmiş 
aktivlərlə əlaqələndirilən 160 milyon dollardan çox 
vəsaiti Qazaxıstana qaytarmışdır.

© The Astana Times

2007-ci ildə İsveçrə Cenevrədə dondurulmuş 
rüşvətxorluqla bağlı vəsaitlərdən ibarət təxminən 
115 milyon ABŞ dolları məbləğində ilkin vəsaiti 
qaytarmışdır. Tamlıq və ictimaiyyətin faydalanmasını 
təmin etmək üçün İsveçrə, Qazaxıstan və Dünya Bankı 
arasında üçtərəfli müqavilə imzalanmış, Birləşmiş 
Ştatlar isə nəzarət prosesinə cəlb edilmişdir.

Müqavilə hökumətin birtərəfli nəzarəti və ya təsirindən 
azad bir qurum olan BOTA Fondunun yaradılması ilə 
nəticələnmişdir.111

Vəsaitlər Fonda hissəli şəkildə transfer edilmişdir, 
bu prosesə isə qəyyumlar şurası tərəfindən nəzarət 
olunmuşdur. Yanlış idarəetmə ilə bağlı şübhəli hallar 
olan zaman ödənişlər İsveçrənin tələbi ilə dayandıra 
bilərdi.

Müqavilə həm də iki dəstəkləyici tədbirin yaradılmasını 
təmin etmişdir:

  Maliyyə planlaşdırılması və idarəetməsini 
qiymətləndirmək və təkmilləşdirmək üçün beş 
il ərzində Dünya Bankının dəstəyi ilə Qazaxıstan 
tərəfindən icra edilən İctimai Maliyyə İdarəetməsinə 
Baxış Proqramı; və

  Qazaxıstanın təbii ehtiyatlar sektorunda şəffaflığı 
gücləndirmək üçün Dünya Bankı tərəfindən 
də dəstəklənən Mədən Sənayesində Şəffaflıq 
Təşəbbüsü Proqramının həyata keçirməsi.

BOTA Fondu çətin vəziyyətdə olan gənclər üçün 
aşağıdakılar da daxil olmaqla, proqramlara diqqət 
ayırmışdır:112

  	� Əmək bazarına daxil olmağı asanlaşdırmaq 
üçün gənclər üçün şagirdlik kurslarının 
subsidiyalaşdırılması;

  	� Aşağı gəlirli ailələrdən olan gənclərə təqaüdlərin və 
şərti nağd pul transferlərinin təmin edilməsi; və

  	� Yerli və beynəlxalq NGO-lara qrantların verilməsi. 

Ayrıca bir müqavilə vasitəsilə Dünya Bamkı satınalma, 
maliyyə idarəetməsi, qrant sistemləri və strateji 
planlaşdırma kimi sahələrdə BOTA-ya texniki yardım 
təmin etmişdir. Nəticədə BOTA təhsil, sağlamlıq və 
sosial xidmətlərdən yararlanmaq imkanını artırmaq, 
eləcə də yerli təşkilati potensialı gücləndirməklə 
208.000-dən çox şəxsə fayda təmin etmişdir.113

Uğurlarına baxmayaraq, Fond əsaslı yanaşmanın 
inzibati baxımdan mürəkkəb olması müəyyən 
edilmişdir.

Nəticədə 2012-ci ildə İsveçrə Dünya Bankına əlavə 48 
milyon ABŞ dollarının qaytarılması və istifadəsini idarə 
etməyi tapşırmışdır. Bu vəsaitlər başqa bir çirkli pulların 
yuyulması halından qaynaqlanmışdı və razılaşma 
müqaviləsinin bir hissəsi olaraq geri qaytarılmışdır. 
Bərpa edilmiş aktivlər xəstəxanalar və məktəblər də 
daxil olmaqla, ictimati binalarda enerji səmərələliyini 
təkmilləşdirmək kimi təşəbbüslər üçün nəzərdə 
tutulub.114

Müşahidələr
Qazaxıstan bərpa edilmiş aktivlərin cəmiyyətə necə təkrar 
investisiya oluna biləcəyinin güclü bir nümunəsidir. Ölkə 
fond tərəfindən rəhbərlik edilən və beynəlxalq səviyyədə 
nəzarət olunan modellərdən istifadə etmişdir. Hər iki 
yanaşmada Qazaxıstan dövlət təşkilatlarına qaytarılmış 
aktivlər üzrəində birbaşa nəzarət hüququ verilməmişdir. 
Əvəzində vəsaitlər ya müstəqil bir fond, ya da Dünya 
Bankı tərəfindən idarə edilərək, beynəlxalq nəzarət və 
cavabdehlik təmin edilmişdir. 

LİVİYA
Liviya əsasən xarici yurisdiksiyalarda yerləşən və sabiq 
lider Muəmmər Qəddafi və onun yaxın tərəfdaşları 
ilə əlaqələndirilən əhəmiyyətli dərəcədə böyük 
həcmdə olan oğurlanmış aktivlərə malik unikal bir 
ölkə nümunəsidir. Hazırkı hesablamalar Liviyanın 
60 milyard ABŞ dollarından çox oğurlanmış aktivi 
xarici yurisdiksiyalarda yerləşdiyini göstərir. Buna 
baxmayaraq, Liviyanın davamlı siyasi parçalanması və 
təşkilatı baxımdan qeyri-sabitliyi, eləcə də beynəlxalq 
sanksiyaların olması bu aktivlərin təhlükəsiz və effektiv 
şəkildə qaytarılması ilə bağlı ciddi problemlər yaradır.

Hüquqi və təşkilati çərçivə
Bu çətinlikləri aradan qaldırmaq üçün Liviya 2019-cu 
ildə 1496 saylı Qərar vasitəsilə Liviya Aktivlərin Bərpası 
və İdarə Edilməsi Ofisini (LARMO) yaratmışdır.115   
LARMO oğurlanmış aktivlərin izlənilməsi, bərpası və 
idarə edilməsi işi məşğul olan milli bir qurumdur.  
Aktivlərin həssas bir mühitə birbaşa qaytarılması ilə 
bağlı riskləri nəzərə alaraq, LARMO EU və UNICRI-nin 
dəstəyi ilə Liviya Mərhələli Repatriasiya Fondunun 
(LPRF) layihəsini hazırlayır. LPRF bərpa edilmiş 
aktivlərin həm qəbulu, həm də mühafizəsi üçün etibarlı 
və şəffaf bir platforma təmin etməyi hədəfləyir, bu 
aktivlərlə Liviya xalqının faydalanması üçün iqtisadi  
və sosial layihələr maliyyələşdirilə bilər.

Paylamanın (paylamaların) məqsədi:
	 LARMO-nun işini dəstəkləmək üçün məhdud  

məbləğ ayrıla bilər; və

	 Ölkənin müəyyən edilmiş prioritet ehtiyaclarına 
əsasən Liviya sosial, iqtisadi və humanitar 
layihələrinə dəstək.

Fondun strukturu:
	 Qərarvermə orqanı olan “Şura”, veto hüququ olan 

Sədr, eləcə də Liviyanın şərq, cənub və qərbindən 
olan nümayəndələr, Birləşmiş Millətlər Təşkilatı  
və ya digər beynəlxalq təşkilat rəsmisi;

	 Liviya sosial, iqtisadi və humanitar layihələrinin 
maliyyələşdirilməsi üçün paylama müraciətlərini 

qəbul etmək və nəzərdən keçirmək, eləcə də bu cür 
müraciətlər ilə bağlı Şuraya tövsiyələr vermək işi ilə 
məşğul olan “Komitə”.

İlkin versiyada olan LPRF-ə müəyyən edilmiş 
qiymətləndirmələr və əlaqəli meyarlar, monitorinq və 
hesabat sistemlərinə əsasən maliyyələşdirmə üçün 
müraciətlər üzrə proses və məzmun, eləcə də iştirak 
edən qurumlar və şəxslərin təyini və rolu ilə bağlı  
daha ətraflı məlumat daxildir.

Nümunə hal: Mədəni aktivlərin 
bərpası
Mədəni aktivlərin bərpası və qaytarılması maddi 
dəyəri aşan simvolik, mədəni və sosial dəyər 
daşıyır. Bu, sosial məqsədli təkrar istifadə konsepti 
ilə birbaşa şəkildə uyğun olmasa da, mədəni irsin 
bərpası cəmiyyətin mənəvi bərpası və kimliyi üçün 
onun fiziki rifahı üçün xəstəxana tikmək qədər 
önəmli ola bilər.

Bu, ləyaqət hissini bərpa edir, mədəni davamlılığı 
təmin edir və ümumi məxsusluq hissini gücləndirir, 
bu cür təməllərin üstündə dayanıqlı, inklüziv inkişaf 
formalaşdırıla bilər.

2018-ci ildə Liviya mədəni əmlakın qaytarılması 
sahəsində əməkdaşlıqla bağlı Birləşmiş Ştatlar ilə 
Anlaşma Memorandumu imzalamışdır.116  
Anlaşma Memorandumunun əsas məqsədi oğurlanmış 
Liviya mədəniyyət nümunələrinin qaytarılması olsa 
da, bu, həm də daha böyük faydalar təmin edir. Qeyd 
etmək lazımdır ki, Birləşmiş Ştatlar 1970-ci il UNESCO 
Konvensiyasına əsasən mədəni irsin qorunmasına 
kömək etmək üçün Liviya hökumətinə texniki yardımın 
təmin edilməsi üzrə öhdəlik götürmüşdür.117

Buna uğurlu nümunə kimi 2022-ci ilin əvvəllərində 
Birləşmiş Ştatların 500.000 ABŞ dollarından daha 
çox dəyəri olan Liviya mədəniyyət nümunələrinin 
qaytarılmasını elan etməsini göstərmək olar. 
E.ə. 300-400-cü illərə aid olan “Saqqallı kişi” və 
“Örtülü qadın başı” əsərləri 1980-ci və 1990-cı 
illərdə Kirenaikadan qarət edilmişdir. Manhetten 

Bölgə Prokurorunun Ofisi, onun Antik Əşyaların 
Qaçaqmalçılığı Bölməsi və ABŞ Daxili Təhlükəsizıik 
Araşdırmaları İdarəsi tərəfindən aparılan istintaqa 
əsasən əsərlər UNICRI-nin dəstəyi ilə uğurla Liviyaya 
qaytarılmışdır.118 

2022-ci ilin mart ayında Tripolidə baş tutan 
repatriasiya mərasimi qeyri-qanuni yolla əldə 
edilmiş mədəni aktivlərin repatriasiyası barədə 
maariflənmə aparmaq və onları nəzərə çatdırmaq 
üçün müsbət bir imkan təqdim etmişdir. Bu, həm 
də antik əşyaların qaçaqmalçılığına qarşı beynəlxalq 
mübarizənin vacibliyini vurğulamışdır. Heykəllər 
indi bu paylaşılan əvəzolunmaz mədəni irsdən 
yararlanmaq imkanı əldə edən geniş ictimaiyyətin 
faydalanması üçün Liviya Milli Muzeyində göstərilir. 
 
 
 
 
 

Müşahidələr
Liviyadakı nümunə münaqişənin təsirinə məruz 
qalmış mühitlərdə aktivlərin bərpası prosesinin həm 
potensialını, həm də mürəkkəbliyini nümayiş etdirir və 
aktivlərin bərpası təcrübəsinin milli barışıq üçün necə 
dəyərli bir alət kimi xidmət edə biləcəyini vurğulayır.

LPRF-in işlənib-hazırlanması faktiki repatriasiyanın 
baş tutmasından əvvəl belə, qaytarılmış aktivlərin 
şəffaf və məsuliyyətli istifadəsini təmin etmək üçün 
proaktiv bir cəhddən xəbər verir. Bu həm də beynəlxalq 
tərəfdaşların cəlb edilməsinin, eləcə də milli inklüzivlik 
və ictimaiyyətin etibarını əks etdirən şəffaf paylama 
çərçivələrinin tərtib olunmasının vacibliyini vurğulayır. 
Eyni zamanda ölkənin mədəni irsi bərpa etməkdə 
iştirakı aktivlərin sosial məqsədlə təkrar istifadəsinin 
maliyyə mülahizələrindən kənara çıxaraq milli kimliyi 
gücləndirə biləcəyini göstərir.

LÜKSEMBURQ
Lüksemburq fiziki aktivin özünün sosial məqsədə 
yönləndirilməsindənsə, konfiskasiya olunmuş aktivlərin 
satıldığı və gəlirlərin sosial və ya ictimai baxımdan 
maraq doğuran layihələrə yönləndirildiyi dolayı sosial 
məqsədli təkrar istifadə modelinə əsasən konfiskasiya 
olunmuş aktivlərin gəlirlərini ictimaiyyətin faydalana 
biləcəyi layihələrə yönləndirən bir çərçivə işləyib-
hazırlamışdır. Bu yanaşma EU-nun cinayət yolu ilə əldə 
edilmiş gəlirlərin cəmiyyətə təkrar investisiya olunması 
üçün istifadəsini təmin etmək məqsədilə Üzv Dövlətləri 
həvəsləndirən konfiskasiya və aktivlərin bərpası 
siyasətinə uyğun gəlir.119

Hüquqi və təşkilati çərçivə
Lüksemburqun sistemi 1992-ci ildə Fonds de 
lutte contre le trafic de stupéfiants (Narkotik 
Qaçaqmalçılığına qarşı Mübarizə Fondu) yaradılması 
ilə başlamışdır, bu isə narkotik qaçaqmalçılığından 
konfiskasiya olunmuş gəlirləri qabaqlayıcı tədbirlərin 
görülməsi, bərpa və digər cinayətlə bağlı tədbirlər üçün 
ayırmışdır.120  2010-cu ildə fondun miqyası böyümüş və 
çirkli pulların yuyulması və digər ciddi cinayət hallarını 
əhatə etmək üçün adı Fonds de lutte contre certaines 
formes de criminalité (Müəyyən Cinayət Formalarına 
qarşı Mübarizə Fondu) ilə dəyişdirilmişdir. 
Fond Maliyyə Nazirliyinin tabeliyində olan hüquqi şəxs 
statusuna malik ictimai qurum formasına malikdir, bu 
isə o deməkdir ki, fond öz büdcəsi olan və öz adından 
çıxış etmək qabiliyyətinə malik müstəqil ictimai hüquqi 
qurumdur.121  

Fond və Bureau de gestion des avoirs (BGA) fərqli 
mandatlara malik ayrıca qurumlardır: Fond pul ayırır, 
BGA isə aktivlərin idarəsini və likvidasiyasını təşkil edir.

22 iyun 2022-ci il tarixli Qanun Ədliyyə Nazirliyinin 
nəzdində BGA-nı yaratmışdır. Bu, daşınmaz əmlak, 
nəqliyyat vasitələri, qiymətli əşyalar, bank hesabları, 
kriptovalyutalar və nağd vəsaitlər da daxil olmaqla, 
müsadirə və konfiskasiya olunmuş aktivlərin fiziki və 
maliyyə baxımından idarə edilməsi üçün məsuliyyət 
daşıyan bir orqandır.

BGA aktivlərin dəyərini mühafizə edir, onların satışını  
və ya məhv edilməsini təşkil edir, eləcə də gəlirləri 
Fond və ya Dövlət xəzinəsinə transfer edir.122 Fond 
cinayətlərin qarşısının alınması, hüquq mühafizə  
və bərpa layihələri üçün nəzərdə tutulan resurslara 
malik ayrıca ictimai bir qurumdur və bu Fond vasitəsilə 
NGO-lar və digər təşkilatlar sosial məqsədli təkrar 
istifadə məqsədləri üçün maliyyələşdirmə qəbul 
edirlər.123  Müqayisədə Dövlət Xəzinəsi (Trésorerie de 
l’État) vəsaitlərin digər dövlət gəlirləri ilə birləşdirildiyi 
və infrastruktur, səhiyyə, təhsil, sosial rifah, müdafiə  
və ya ümumi administrasiya kimi hər hansı ictimai 
xidmət və ya prioritet üçün xərclənə biləcək ümumi 
hökumət büdcəsi üzrə məsuliyyət daşıyır.124

Nümunə hallar
	 Stëmm vun der Strooss – “Sanem Caddy” 

layihəsi: Fond 2023-cü ildə artıq qalan ərzaqları 
ehtiyac içində olan insanlar üçün yeməklərə emal 
edən, eyni zamanda da sosial baxımdan çətinliklərlə 
üzləşən şəxslər üçün iş imkanları təmin edən bu 
təşəbbüsə 400.000 avro vəsait müəyyən edib və 
ayırıb.125

	 Jugend an Drogenhëllef – “Les Niches” nəzarət 
olunan evlər:  2023-cü ildə narkotik asılılığından 
xilas olmaq üçün müalicə olan insanlara müvəqqəti 
yaşayış yeri dəstəyi vermək məqsədilə 115.700 avro 
ayrılmışdır, bu vəsait kirayə depoziti təmin etmiş və 
onların sabit yaşayış yeri əldə etməsinə kömək üçün 
zəmanət kimi çıxış etmişdir.126

	 Laboratoire National de Santé (LNS) – Narkotik 
maddə istifadəsinin yoxlanması və çirkab 
suların təhlili: LNS müxtəlif şəxslərin təhlükəli 
əlavələr və ya çirkləndiricilərlə bağlı maddələr üzrə 
yoxlamadan keçməsinə icazə verən səyyar narkotik 
maddə istifadəsinin yoxlanılması xidmətlərini təmin 
etmək, eləcə də icma səviyyəli narkotik maddə 
istifadəsi trendlərini izləmək üçün çirkab su təhlilinin 
aparılması üçün maliyyələşdirmə almışdır.127

	 Administration des Douanes et Accises – Xüsusi 
məqsədli nəqliyyat vasitəsi: Gömrük orqanları 
xüsusi əməliyyatlar üçün nəqliyyat vasitəsi əldə 
etmək məqsədilə maliyyələşdirmə almışdır.128

Müşahidələr
Lüksemburqun çərçivəsi konfiskasiya olunmuş aktivləri 
idarə və likvidasiya edən BGA və nəticədə əldə edilən 
gəlirləri təhkim edən Fond arasında öhdəliklərin aydın 

bölgüsünü müəyyən edir. Bu ayırma məsuliyyəti artırır 
və hər bir orqanın öz əsas mandatına fokuslanmasına 
icazə verir.

Fondun hədəflənmiş qrantları konfiskasiya olunmuş 
aktivlərin dəyərinin sosial təşəbbüslərə təkrar 
investisiya olunmasını təmin edərək qabaqlayıcı 
tədbirlərin görülməsi, bərpa və hüquq mühafizə 
təşəbbüsləri üzrə olan dayanıqlı öhdəliyi əks etdirir.

MOLDOVA
Moldova Respublikası (bundan sonra “Moldova”) 
şəffaflıq və sosial təsirə əsaslanan ikitərəfli aktiv 
qaytarılması əməkdaşlığının maraqlı bir nümunəsini 
təmin edir. Konfiskasiya olunmuş əmlakın yekun 
utilizasiyasına dair ayrı-ayrı müqavilələri təşviq 
edən UNCAC-ın 57(5) saylı Maddəsinə əsasən 2021-
ci ildə Moldova və Birləşmiş Krallıq (UK) oğurlanmış 
Dövlət fondlarının geri qaytarılmasını yönləndirəcək 
Anlaşma Memorandumu imzalamışlar.129  Müqavilə 
həm cavabdehliyi, həm də bərpa edilmiş aktivlərin 
sosial baxımdan faydalı proqramlara təkrar 
investisiyasını vurğulayır.

Hüquqi və təşkilati çərçivə
Birləşmiş Krallıq və Moldova arasındakı MoU 
konfiskasiya olunmuş aktivlərdə olan 458.068 GBP 
vəsaitin qayatılacağı və yenidən yönləndiriləcəyi 
şərtləri müəyyən edir. Bu vəsaitlər 2019-ci ildə 
Birləşmiş Krallıq məhkəmə qərarından sonra 
Moldovanın sabiq baş naziri Vladimir Filatın oğlu  
Luca Filatdan müsadirə edilmişdir.130  
 Hökm Birləşmiş Krallıq Milli Cinayət Agentliyinin 
(NCA) araşdırmasına və Luca Filatın aktivlərin qanuni 
mənbəyini göstərə bilməməsinə əsaslanmışdır. 
Məhkəmə ehtimalların üstünlüyü prinsipinə əsasən 
vəsaitlərin onun atasının Moldovadakı cinayətkar 
əməllərindən qaynaqlandığı qənaətinə gəlmişdir.

MoU geri qaytarılan vəsaitlərin həm monitorinqi, 
həm də ödənilməsi ilə bağlı konkret tədbirlər 
müəyyən etmişdir. MoU xüsusilə geri qaytarılan 
vəsaitlərin Moldova Respublikasında ciddi əlilliyi 
olan şəxslərin faydalana biləcəyi sosial yardımı 
dəstəkləmək üçün istifadə olunmasını tələb 
etmişdir.131  
Müqavilə həm də sabiq Baş nazir Filat ilə əlaqəsi olan 
hüquqi şəxslər də daxil olmaqla, əsas korrupsiyada 
iştirak etmiş şəxslərə hər hansı birbaşa və ya dolayı 

fayda verilməsini qadağan etmişdir. Bu müddəa 
repatriasiya olunmuş aktivlərin istifadəsi ilə bağlı 
aydın sərhədlər müəyyən etmiş, eləcə də ictimai 
rəyin yaxşılaşdırılmasına və ədalətlilik prinsipi ilə 
daha geniş anlayış yaratmağa töhfə vermişdir.132

Nümunə hallar
Konfiskasiya olunmuş 458.068 GBP Moldovada 
560-dan çox tam ştatlı şəxsi köməkçinin işə 
götürülməsinə ayrılmışdır. Bu köməkçilər şəxsi 
gigiyena köməkçisi, ev işlərinin idarə olunması və 
gündəlik tapşırıqlarda kömək kimi xidmətlər təmin 
etməklə, dörd ay müddətində ciddi əlillikləri olan 
şəxsləri dəstəkləmişdir. Şəffaflıq və hesabatlılığı 
təmin etmək üçün MoU Keystone Moldva adlı 
yerli CSO-nu şəffaflıq və hesabatlılığın daha da 
yaxşılaşdırılması məqsədilə müstəqil monitorinq 
aparmaq üçün təyin etmişdir. Müqavilə bu cür 
hesabatvermənin aralıq monitorinq hesabatları, 
eləcə də yekun hesabat vasitəsilə yerinə yetirilməsi 

üzrə aydın qaydalar müəyyən etmişdir.133

Müşahidələr 
Bu MoU bərpa edilmiş aktivlərin necə istifadə və 
idarə ediləcəyi ilə bağlı dəqiq və şəffaf prosedura 
və qaydaları müəyyən edərək Moldova Dövlətinin 
etibarlılığını artıran sərhədlərarası əməkdaşlıq üzrə 
müsbət bir nümunə olmuşdur. Bu, digər şeylərlə 
yanaşı, konkret tapşırıqlar üçün hansı qurumun 
cavabdeh olduğunu şəffaf şəkildə vurğulayaraq, 
eləcə də ictimaiyyətin bu cür aktivlərin necə 
likvidasiya olunacağı və paylanacağı ilə bağlı 
məlumatlara asan girişinə icazə verərək icra edilir. 
CSO tərəfindən oynanılan bu müstəqil monitorinq 
rolu həm də vətəndaş cəmiyyətinin iştirakının 
hesabatlılıq və ictimai etimadı necə gücləndirə 
biləcəyini göstərir.

YENİ ZELANDİYA
Yeni Zelandiya zərərlərin azaldılması və cəmiyyətinin 
dayanıqlılığı kimi məqamları güclü şəkildə vurğulayaraq, 
Cinayət Gəlirləri Fondu vasitəsilə konfiskasiya olunmuş 
cinayət aktivlərinin təkrar investisiyana hədəflənmiş bir 
yanaşma işləyib-hazırlamışdır. Fiziki aktivlərin birbaşa 
təkrar istifadəsi üzrə bir sistem yaratmaqdansa, Yeni 
Zelandiya ciddi və mütəşəkkil cinayətkarlığın əsas 
səbəbləri və nəticələrini aradan qaldıran strateji, sübuta 
əsaslanan layihələri maliyyələşdirmək üçün likvidasiya 
olunmuş gəlirlərin yönləndirilməsinə fokuslanır.

Hüquqi və təşkilati çərçivə
Cinayət Gəlirləri (Bərpa) Qanununa əsasən müsadirə 
edilmiş aktivləri paylamaq üçün 2009-cu ildə 
yaradılmış Cinayət Gəlirləri Fondu Ədliyyə Nazirliyi 
nəzdindəki Ədliyyə Sektoru Direktorluğu tərəfindən 
idarə edilir və onun fəaliyyət göstəricisinə Ədliyyə 
Katibliyi və Ədliyyə Nazirliyi tərəfindən nəzarət 
edilir.134  Məqsəd zorakı cinayətlərin sayını azaltmağı 
hədəfləyən genişçeşidli hədəflənmiş layihələr üçün 
konfiskasiya olunmuş vəsaitlərdən istifadə etməkdir. 
Xüsusilə müdaxilələr narkotiklərlə bağlı dəyən zərər, 
pərakəndə cinayət (zorakı cinayətlərin qarşısını alma 
vasitəsi kimi) və mütəşəkkil cinayət, o cümlədən, çirkli 
pulların yuyulması və terrorizmin maliyyələşdirilməsi 
problemlərini aradan qaldırmalıdır.135 Fondun Texniki 
Tapşırıqları (ToR) rol və öhdəlikləri, maliyyələşdirmə 
meyarları və uyğunluğu, o cümlədən hər altı aydan 
bir fəaliyyət göstəricisi və gedişat hesabatları 
təqdim etmək kimi hesabat tələblərini müəyyən 
edir.136  Mənbələr göstərir ki, aktivlərin konfiskasiyası 
vasitəsilə cinayətdən əldə edilən gəlirlər 2021-ci ildə 
icma proqramlarına təxminən 30 milyon ABŞ dollarının 
maliyyələşdirilməsinə töhfə verib.137

Nümunə hallar
	 Metamfetamin Zərərinin Azaldılması – Bay 

of Plenty: Səhiyyə Nazirliyi tərəfindən rəhbərlik 
edilən və Bay of Plenty ərazisi üçün Cinayət Gəlirləri 
Fondu vasitəsilə 4 milyon ABŞ dollarından çox 
büdcə ilə maliyyələşdirilən bu təşəbbüs kliniki və 
bərpaedici müalicəni birləşdirən icma əsaslı və vahid 

bir yanaşma tətbiq etmişdir.138  Proqramın məqsədi 
metamfetamin istehlakı nəticəsində dəyən zərəri 
əhəmiyyətli dərəcədə azaltmaq, eləcə də qabaqlayıcı 
tədbirlərə diqqətin artırılması üçün yerli polis ilə 
işləmək olmuşdur. Ətraflı şəkildə desək, proqram 
24/7 əlçatan olan psixoloqlar və tibbi peşəkarlara 
malik kiçik səhiyyə obyektinin renovasiyasına yardım 
etmişdir.139

	 Risk altında olan gənclər üçün sörf terapiyası: 
2022-ci ildə Yeni Zelandiya polisi “Daha çox sörf 
terapiyası proqramı üçün yaşayın” təşəbbüsünü 
tətbiq etmək üçün Fond vasitəsilə 1 milyon ABŞ 
dollarından çox vəsait almışdır.140  Proqram gənclərin 
sörfinq ilə zehni, fiziki və sosial rifahı təkmilləşdirmək 
üçün struturlaşdırılmış terapevtik fəaliyyətlərin 
kombinasiyası vasitəsilə xoş və ruhlandırıcı bir 
təcrübə təklif edərək ənənəvi dəstək ilə bağlı 
maneələrin öhdəsindən gəlməsinə kömək edir.141  
Təşəbbüs həm də gənc kişilərin müsbət həyat yolu 
müəyyən etməsinə və ədalət mühakiməsinə cəlb 
edilmə və ya narkotik maddə istifadəsi risklərini 
azaltmasına dəstək vermək üçün psixoloji məsləhət, 
eləcə də praktiki həyat yolu bacarıqları, mentorluq  
və mədəni sessiyalar təklif edir.142

Müşahidələr
Yeni Zelandiyanın təcrübəsi mərkəzləşdirilmiş 
vəsaitlərin konfiskasiya olunmuş cinayət gəlirlərini 
icma tərəfindən idarə olunan inkişaf tədbirlərinə 
necə effektiv şəkildə yönləndirilə biləcəyini göstərir. 
Ölkənin modeli bərpa edilmiş vəsaitlərin yüksək sosial 
ehtiyac sahələrinə strateji baxımdan təkrar investisiya 
olunmasını təmin edir, sübuta əsaslanan zərərlərin 
azaldılması strategiyalarına xüsusi diqqət ayrılır. Narkotik 
maddələrdən istifadə məsələsinə toxunmaq və gənclərə 
motivasiya vermək kimi icma tərəfindən irəli sürülən 
təşəbbüslər proqram dizaynı və təmini prosesinə yerli 
iştirakçıların qoşulmasının əlavə dəyərini vurğulayır. 
Şəffaf hesabatvermə və ümumi baxış konfiskasiya 
olunmuş aktivlərin maddi sosial faydalar təmin etməsi 
üçün istifadə oluna biləcəyinə ictimaiyyətin inancını 
artırır.

NİGERİYA
Nigeriya bir neçə əlamətdar aktivlərin bərpası üzrə 
beynəlxalq nümunənin iştirakçısı olmuşdur. 2000-ci 
illərin əvvəllərində İsveçrə sabiq dövlət başçısı General 
Sani Abacha və onun oğlunun iştirak etdiyi iki yüksək 
əhəmiyyətli korrupsiya işi ilə bağlı oğurlanmış aktivləri 
Nigeriyaya qaytaran ilk ölkə olmuşdur. Ümumilikdə 
İsveçrə vəsaitlərin istifadəsinə nəzarət etmək üçün 
həm Dünya Bankı, həm də CSO-ların iştirakı ilə 700 
milyon ABŞ dollarından çox vəsait qaytarmışdır.143   
Bu qabaqcıl təşəbbüs şəffaflıq və hesabatlılığın  
təşviq edilməsində dönüm nöqtəsi olmuşdur. 

Həmin vaxtdan bəri Nigeriya bir neçə ikitərəfli 
və çoxtərəfli müqavilələrə daxil olmuşdur, bunun 
sayəsində isə aktivlər sosial təhlükəsizliyin 
təkmilləşdirilməsi, səhiyyə və təhsil sektorlarının,  
eləcə də kənd ərazilərində elektrik enerjisi və 
daha yaxşı yollar kimi əsas infrastrukturun 
yaxşılaşdırılmasını hədəfləyən proqramları 
dəstəkləmişdir.144

Hüquqi çərçivə və müqavilələr
2000-ci illərin əvvəllərində ilk Abacha aktivinin 
repatriasiyası İsveçrə, Nigeriya və Dünya Bankı 
arasında imzalanmış Anlaşma Memorandumu ilə 
tənzimlənmiş və İsveçrə restitusiya qanunvericiliyi ilə 
dəstəklənmişdir. Bu hüquqi tədbir vəsaitlərin inkişaf 
məqsədilə istifadə edilməsini tələb edirdi, eləcə  
də Dünya Bankı və Nigeriya vətəndaş cəmiyyəti 
təşkilatları tərəfindən müstəqil montorinq üçün 
müddəalara malik idi.145

2017-ci ildə İsveçrədən təxminən 320 milyon ABŞ 
dolları məbləğində olan repatriasiya Nigeriya, 
İsveçrə və Dünya Bankı arasında üçtərəfli 
müqavilənin imzalanmasından sonra baş tutmuşdur. 
Bu müqaviləyə əsasən Dünya Bankı aktivlərin 
nəzarətçisi, CSO-lar isə üçüncü tərəf monitorinq 
mexanizmi kimi çıxış etmişdir.146  Vəsaitlər 
Nigeriyanın ən həssas əhali kütlələrinin sosial 
təhlükəsizliyini gücləndirməyi hədəfləyən nağd 
vəsait köçürmə layihəsini maliyyələşdirmək üçün 
mərhələlərlə təmin edilmişdir.147

2020-ci ildə 300 milyon ABŞ dolları məbləğində 
aktivin repatriasiyası üçün Nigeriya, Birləşmiş Ştatıar 
və Cersi adası arasında ayrıca bir üçtərəfli müqavilə 
imzalanmışdır. Müqavilənin 3-cü maddəsi geri 
qaytarılmış aktivlərin sadəcə konkret layihələri, eləcə 
də monitorinqlə bağlı xərcləri maliyyələşdirmək üçün 
istifadə olunmalı olduğunu vurğulayır.148  Nigeriya Milli 
Asambleyası tərəfindən razılaşdırılmış infrastruktur 
layihələri Laqos - İbadan sürətli avtomobil yolunun, 
Abuca-Kano yolunun və ikinci Nigeriya körpüsünün 
tikintisidir.149 

Nümunə hallar
	 Abacha I: 2005 və 2006-cı illər arasında Dünya 

Bankı və CSO nəzarətinin daxil olduğu çərçivəyə 
əsasən İsveçrədən mərhələlər şəklində 700 milyon 
ABŞ dollarından çox vəsait qaytarılmışdır. 150

	 Abacha II: 2017-ci ildə Nigeriya, İsveçrə və Dünya 
Bankı arasında imzalanmış üçtərəfli müqavilə 
vasitəsilə 320 milyon ABŞ dolları qaytarılmışdır; 
bu isə hədəflənmiş nağd vəsait transferlərinin 
maliyyələşdirilməsi üçün istifadə edilib.

	 Cersi Müqaviləsi (2020): 300 milyon ABŞ 
dollarından çox vəsait repatriasiya olunub və əsas 
infrastruktur layihələri üçün ayrılıb (Laqos–İbadan 
sürətli avtomobil yolu, Abuca–Kano yolu, İkinci 
Nigeriya Körpüsü). 151

	 İrlandiya MoU (2020): Sabiq Nigeriya dövlət  
başçısı tərəfindən törədilən cinayət fəaliyyətləri  
ilə əlaqələndirilən 6 milyon ABŞ dollarından 
çox vəsait Cersi-Nigeriya müqaviləsində qeyd 
edilmiş eyni üç infrastruktur layihəsinin birgə 
maliyyələşdirilməsi üçün ayrılmışdır. Buna 
baxmayaraq, Cersi-Nigeriya müqaviləsindən 
fərqli olaraq, bu MoU layihələrin hansı hissələrinin 
maliyyələşdiriləcəyini qeyd etmir. 152

	 ABŞ tərəfindən qaytarma (Bayelsa): 950.000 
ABŞ dolları səhiyyə infrastrukturu üçün repatriasiya 
edilmişdir.153

Vətəndaş Cəmiyyəti 
Təşkilat(lar)ının cəlb edilməsi
Vətəndaş cəmiyyəti bərpa edilmiş aktivlərin 
monitorinqində vacib bir rol oynamışdır. 2018-ci ildə 
Nigeriyada Şəffaflıq və Hesabatlılıq yolu ilə Bərpa 
Olunmuş Aktivlərin Monitorinqi (MANTRA) layihəsi 
vasitəsilə Ətraf Mühit və İqtisadi Ədalət üzrə Afrika 
Şəbəkəsi (ANEEJ) 45-dən çox CSO və 30.800-dən 
çox benefisiarı əhatə edərək 11 ştat üzrə nağd vəsait 
transferlərinə böyükmiqyaslı nəzarəti koordinasiya 
etmişdir. İkinci mərhələ 2019-2020-ci illərdə baş 
tutmuş, 19 ştat və paytaxt regionunu əhatə etmişdir. 
Bu mərhələ 43.152 benefisiarın (ümumi sayın 13%-
i) seçilməsi ilə 112 CSO, regional tərəfdaş və audit 
firmasını cəlb etmişdir. Bu monitorinq səyləri xüsusilə 

2017-ci ildə Abacha II məhkəmə işinə əsasən İsveçrədən 
təxminən 320 milyon ABŞ dollarının qaytarılması ilə 
bağlı olmuşdur, vəsaitlər isə Milli Sosial İnvestisiya 
Proqramı vasitəsilə ayrılmışdır.154

Müşahidələr 
Ümumilikdə Abacha I və II halları oğurlanmış aktivlərin 
bərpası üçün əsaslı bir nümunə olmuşdur. ANEEJ 
və digər CSO-lar bu bərpa edilmiş vəsaitlərin şəffaf 
istifadəsinə inamı gücləndirmək, xarici yurisdiksiyaları 
əmin etməyə kömək olmaq və bunun nəticəsində 
aktivlərin geri qaytarılmasına əlavə töhfə verməkdə 
vacib bir rol oynamışdır. Bu nümunələr həmçinin üçüncü 
tərəflərin apardığı monitorinqin dəyəri, təyinatın 
dəyişdirilməsi üçün aydın müəyyən edilmiş çərçivələr  
və güclü hesabat tələblərini vurğulamışdır. 



50 51

PERU
Peru xüsusən cinayət hökmü olmayan qeyri-qanuni 
aktivlərin bərpa edilməsi üçün prokurorlara şərait 
yaradan 2018-ci ildə qüvvəyə minmiş Ley de Extinción 
de Dominio (Məhkumluğa Əsaslanmayan Konfiskasiya 
Qanunu) vasitəsilə aktivlərin bərpası üçün güclü 
hüquqi çərçivə işləyib-hazırlamışdır.155

Qəbul edildiyi vaxtdan bəri qanun bir sıra yüksək 
əhəmiyyətli nümunələrə tətbiq edilmişdir.156

Hüquqi və təşkilati çərçivə
Peruda Ədliyyə və İnsan Hüquqları Nazirliyinin 
nəzarəti altında olan Programa Nacional de Bienes 
Incautados (PRONABI) müsadirə və konfiskasiya 
olunmuş aktivlərin idarə edilməsi üçün məsuliyyət 
daşıyan milli agentlikdir. 
PRONABI bu aktivləri satış, icarə, məhv və ya təhkim 
vasitəsilə qəbul edir, qeydiyyatdan keçirir, mühafizə 
edir və utilizasiyasını həyata keçirir, eləcə də region, 
aktivin növü və cinayətin növünə əsasən təfərrüatlar 
daxil olmaqla, öz rəhbərliyi çərçivəsində aktivlər üzrə 
aylıq yeniləmələri dərc edir.157 

PRONABI istintaq və prokurorluq orqanlarından asılı 
olmadan fəaliyyət göstərir.

Peru qanunvericiliyi müsadirə edilmiş aktivlərin aralıq 
satışına daha az prosessual məhdudiyyətlər ilə icazə 
verir, PRONABI isə bu müddəaları aktivlərin idarə 
edilməsi funksiyalarının bir hissəsi kimi icra edir. 
Aralıq satış mümkün olmayanda qanun aralıq 
istifadəyə icazə verir, bir şərtlə ki, benefisiar 
təşkilat amortizasiyanın qarşısını almaq və Dövlətin 
maraqlarını qorumaq üçün zəmanətlər təklif etsin.158

Peruda konfiskasiya olunmuş vəsaitlər oğurlanmış 
aktivləri bərpa etmək üçün ölkənin potensialını 
effektiv şəkildə maliyyələşdirmək və gələcək bərpalar 
üçün çoxaldıcı təsir yaratmaqla aktivlərin bərpası 
üzrə cinayət ədalət sisteminin infrastrukturunu 
gücləndirmək üçün istifadə edilmişdir.159

Nümunə hallar
	 PRONABI nəqliyyat vasitəsinin ayrılması – Ölkə 

ərazisində: 2025-ci ilin mayında PRONABI müxtəlif 
ictimai təşkilatlara 16 konfiskasiya olunmuş 
nəqliyyat vasitəsi ayırmışdır. Bunlar Peru Milli Polisi, 
Şərqi Lima və Şimali Lima Ədliyyəsi Ali Məhkəmələri, 
Aquaytia, Kusko Sur, Xaen və Kaxakambadakı 
inteqrasiya edilmiş səhiyyə şəbəkələri, Pampas 
xəstəxanası, Huaço, Huaroçiri, El Parko və Ayavi 
bələdiyyələrinə “nəzarət altında saxlanılmaqla” 
verilmişdir. Bu təhkim ictimai təhlükəsizlik, 
ədliyyə və səhiyyə sahəsində təşkilati imkanları 
gücləndirmişdir.160

	 PRONABI-nin səkkiz illik nailiyyətləri: 
Yaradıldığı gündən bəri PRONABI Ədliyyə və İnsan 
Hüquqları Naziri tərəfindən mütəşəkkil cinayətə 
qarşı mübarizədə və “qeyri-qanuni fəaliyyəti 
imkana çevirən” zaman “strateji vasitə” kimi təsvir 
edilmişdir. Səkkiz il ərzində o, xüsusən kənd, ucqar 
və çətin şəraitlərə malik ərazilərdə beş milyondan 
artıq vətəndaşa fayda təmin etməklə, 32.000-dən 
artıq təşkilati benefisiara 1800-dən çox aktiv təhvil 
vermişdir. Nailiyyətlərə 16.000-dən artıq aktivin 
idarə edilməsi, son iki il ərzində hərraclar vasitəsilə 
17 milyon PEN-dən artıq vəsaitin əldə edilməsi,  
13 təyyarənin Dövlət üçün metal qırıntısına 
çevrilməsi, eləcə də 32 milyon PEN-dən artıq 
vəsaitin korrupsiyaya və mütəşəkkil cinayət 
hallarına qarşı tədbirləri dəstəkləmək üçün 
transfer edilməsi daxildir.161

Müşahidələr 
Perunun aktivlərin bərpası sistemi güclü hüquqi və 
əməliyyat potensialı nümayiş etdirmişdir, bu prosesdə 
PRONABI ictimai təşkilatların gücləndirilməsi, eləcə 
də kənd və çətinlik çəkən ərazilərdə olanlar da daxil 
olmaqla, icmalara maddi fayda təmin edilməsində 
vacib bir rol oynamışdır. 

Bu nailiyyətlər aktivlərin bərpasının təkcə ədliyyə 
sistemini gücləndirmək üçün deyil, həm də görünən 
sosial dəyər yaratmaq üçün istifadə oluna biləcəyini 
vurğulayır. Eyni zamanda Ley de Extinción de Dominio 
qanununa 2024-cü ildə edilmiş düzəlişlər bəzi 
prosessual və miqyas dəyişiklikləri təqdim etmişdir, 
bəzi mütəxəssislərin fikrincə, bu dəyişikliklər müəyyən 
korrupsiya və mütəşəkkil cinayətkarlıq hallarında 

qanunun effektivliyinə təsir edə bilər.162   Gələcək 
barədə düşünəndə konfiskasiya olunmuş aktivlərin 
qeyri-hökumət təşkilatlarına, icma layihələrinə və ya 
digər sosial təşəbbüslərə transfer olunması aktivlərin 
bərpasından əldə edilən ictimai faydaları artıra, 
beləcə sistemin inklüziv nəticələr verməsinin davam 
etdirilməsi təmin oluna bilər.

RUMINİYA
Rumıniya konfiskasiya olunmuş aktivlərin ictimai və 
sosial faydalara yönləndirilməsini təmin etmək üçün 
ətraflı hüquqi çərçivə işləyib-hazırlamışdır. 2015-ci ildə 
Müsadirə Edilmiş Aktivlərin İdarəsi üzrə Milli Agentliyin 
(Agenția Națională de Administrare a Bunurilor 
Indisponibilizate, ANABI) qurulması aktivlərin bərpası 
və təkrar istifadə siyasətlərinin gücləndirilməsində 
əhəmiyyətli bir addım kimi qeydə alınmışdır.

Hüquqi və təşkilati çərçivə
318/2015 saylı qanun müsadirə və konfiskasiya olunmuş 
aktivlərin idarə edilməsi üçün xüsusi agentlik olan 
ANABI-ni yaratmışdır.163  Cinayət alətləri və gəlirlərinin 
dondurulması və konfiskasiyası ilə bağlı 2014/42 saylı 
EU Direktivinə əsasən 318/2015 saylı Qanunun 35 saylı 
Maddəsi də konfiskasiya olunmuş daşınmaz əmlak 
aktivlərinin pulsuz şəkildə sosial sahələrdə aktiv olan 
assosiasiya və fondlara transfer olunmasına icazə 
verir.164  230/2022 saylı qanun vasitəsilə Rumıniya 
təsirə məruz qalmış şəxslərə kompensasiya verilməsi 
və maliyyələşdirmə ilə bağlı layihələrə fokuslanmaqla, 
konfiskasiya olunmuş aktivlərin sosial təsirini artırmaq 
üçün Cinayətkarlığın Qarşısının Alınması üzrə Milli 
Dəstək Mexanizmini yaratmışdır.165  Bu, hüquq təhsili, 
cinayətlərin qarşısının alınması və təsirə məruz qalmış 
şəxslərə yardıma diqqət ayırmaqla, fəaliyyət və layihələri 
icra etmək, eləcə də aktivlərin bərpası üzrə təşkilatların 
potensialını artırmaq üçün ayrılmış resurslar vasitəsilə 
işləyən mexanizmdir. 318/2015 saylı Qanunun 37(2) 
nömrəli Maddəsinə əsasən mexanizmdən olan vəsaitlər 
aşağıdakı kimi təhkim edilir:

a)	 20% Təhsil Nazirliyinə;

b)	 20% Səhiyyə Nazirliyinə;

c)	 15% Daxili İşlər Nazirliyinə;

d)	 15% İctimai İşlər Nazirliyinə;

e)	 15% Ədliyyə Nazirliyinə; və

f)	 15% sosial fəaliyyətlər və təsirə məruz qalmış 
şəxslərin dəstəklənməsində iştirak edən 
assosiasiya və fondlara.

Nümunə hallar
	 Trayan kəndi, Bakou vilayəti: Təxminən 4 

milyon avro dəyəri olan villa vergi fırıldaqçılığı və 
mənimsəmə ilə bağlı məhkəmə işində konfiskasiya 
olunaraq pulsuz şəkildə Trayan bələdiyyəsinin 
balansına transfer edilmişdir. 2024-cü ildə sosial 
məqsədli təkrar istifadə üçün müəyyən edilmiş 
bu villa Rumıniyada rəsmi olaraq qocalar evinə 
çevrilmək üçün ayrılmış ilk konfiskasiya olunmuş 
binadır. Bürokratik proseduralar və renovasiya 
maliyyələşdirilməsinə olan ehtiyac icranı gecikdirsə 
də, yerli NGO-larla əməkdaşlıq edən bələdiyyə yaşlı 
vətəndaşlar üçün yaşayış və dəstək xidmətləri 
işləyib-hazırlamağı planlaşdırır.166

	 Yerli assosiasiyalara layihə əsaslı 
maliyyələşdirmənin təmin edilməsi: ANABI 
vətəndaş cəmiyyəti təşəbbüslərini dəstəkləyən  
bir sıra qrantları idarə edir.

	 Hər şey sizinlə başlayır: təhsil, qabaqlayıcı 
tədbirlərin görülməsi, cinayətə qarşı hərəkət 
gənclərin zorakılıq, narkotik maddələrdən istifadə 
və insan alveri hallarını müəyyən etməsi, bunların 
qarşısını alması və bu barədə məlumat verməsi üçün 
lazım olan bacarıq və bilikləri inkişaf etdirməsinə 
kömək məqsədi daşıyır. Fəaliyyətlərə zorakı davranış, 
narkotik maddələrdən istifadə və qaçaqmalçılıq ilə 
əlaqədar risklər barədə maariflənmə səviyyəsini 
artırmaq üçün 20 təlim sessiyası, Buxarestdə 
Parlament binasına səfər və  Hər şey sizinlə başlayır: 
Qanuna hörmət yaradın! adlı fleşmob daxildir.167

	 İntellektual və psixososial qüsurları olan təsirə 
məruz qalmış şəxslər üçün ədalət layihəsi əlilliyi olan 
200-dən çox şəxsi, eləcə də insan alveri qurbanlarını 
dəstəkləməyi hədəfləmişdir.  
Layihə fərdiləşdirilmiş xidmətlər və təbliğat 
kampaniyaları təmin etmişdir.168  Layihə ilə bağlı 
son konfrans təsirə məruz qalmış şəxslərin öz 
qanuni baxımdan zəmanət verilən hüquqlarından 
effektiv istifadələrini məhdudlaşdıran qanunverici 
və əməliyyat maneələrini müəyyən etmək üçün 

mütəxəssisləri, ictimai təşkilat nümayəndlərini və 
vətəndaş cəmiyyəti iştirakçılarını bir araya gətirərək 
dialoq üçün peşəkar bir platforma təklif etmişdir.169

Müşahidələr 
Rumıniya modeli konfiskasiya olunmuş aktivlərin 
ictimai təşkilatlara və NGO-lara birbaşa təhkim 
olunmasını hədəflənmiş layihələr üçün qrant əsaslı 
maliyyələşdirmə ilə birləşdirir. Daşınmaz əmlakın 
assosiasiyalara və fondlara pulsuz transferinə imkan 
verən hüquqi müddəalar uzunmüddətli sosial məqsədli 

yenidən istifadəni təşviq edir, qrant proqramları isə 
bərpa edilmiş aktivlərin faydalarını artırır.

Trayandakı Villa nümunəsi bu yanaşmanın potensialını 
və çətinliklərini nümayiş etdirir. Planlaşdırılmış yaşlılar 
evinə çevrilmə vacib bir icma xidməti təmin etsə də, 
bürokratik proseduralar və maliyyələşdirmə ehtiyacları 
icranı gecikdirə biləcək, eləcə də vətəndaşlara 
faydaların təmin edilməsi zamanı ədalət sisteminin 
effektivliyi ilə bağlı anlayışlara təsir göstərə biləcək 
praktik maneələri vurğulayır.

SERBİYA
Serbiya cinayət yolu ilə əldə edilmiş aktivlərin müsadirə 
və konfiskasiyası üzrə tam əhatəli hüquqi və təşkilati 
çərçivə yaratmışdır. Konfiskasiya olunmuş əmlaklar 
və məhsullar ictimai və sosial istifadə məqsədilə 
yenidən təyinatlandırılmışdır, bunlara uşaq bağçalarına 
çevirmə və nəqliyyat vasitələrinin dövlət orqanlarına 
verilməsi daxildir. Coğrafi mövqeyinə görə Serbiya 
narkotik qaçaqmalçılığı və insan alveri üçün əsas tranzit 
marşrutlarından biridir.170  Davam edən çətinliklərə 
baxmayaraq, ölkə cinayət yolu ilə əldə edilmiş aktivlərin 
necə ictimaiyyətin faydası üçün yenidən istifadə oluna 
biləcəyini göstərmişdir. Avropada Təhlükəsizlik və 
Əməkdaşlıq Təşkilatı (OSCE)171 və Transmilli Mütəşəkkil 
Cinayətkarlığa Qarşı Qlobal Təşəbbüs (GI-TOC)172 kimi 
beynəlxalq təşkilatlar maarifləndirməni təşviq etmək, 
siyasi dialoqu asanlaşdırmaq və konfiskasiya olunmuş 
aktivlərin sosial məqsədlə təkrar istifadəsi ilə bağlı 
təşkilati cəlbetmənin dəstəklənməsində vacib rol 
oynamışdır.

Hüquqi və təşkilati çərçivə
Serbiyanın cinayətkarlıq fəaliyyəti ilə əldə edilmiş 
aktivlərin müsadirəsi və konfiskasiyası üzrə hüquqi 
çərçivəsinə Müsadirə Edilmiş Aktivlərin İdarəsi üzrə 
Ədliyyə Nazirliyinin Direktorluğu tərəfindən nəzarət 
edilir.173  Serbiya qanunlarına əsasən konfiskasiya və 
müsadirə olunmuş aktivlər sosial məqsədlər üçün 
təkrar istifadə edilə bilər. Çərçivə mövcud olsa da,  
digər ölkələrlə müqayisədə CSO-lar bu prosesdə  
elə də yaxından iştirak etmirlər.174 

Case Examples
	 NURDOR Ümid Evi – Belqrad:  

Əvvəlki sahibi məhkum olunmuş175 narkotik 
qaçaqmalçısı olan villa Serbiya orqanları  
tərəfindən konfiskasiya olunmuşdur.  
Əmlak xərçəng diaqnozu qoyulmuş uşaqlar və 
onların ailələrini dəstəkləmək öhdəliyi götürmüş 
Serbiya NGO-su Xərçəngdən Əziyyət Çəkən 

© NURDOR – Xərçəngdən Əziyyət Çəkən Uşaqların Valideynlərinin Milli Assosiasiyası.

Uşaqların Valideynlərinin Milli Assosiasiyasının 
(NURDOR)176 müvəqqəti istifadəsinə verilmişdir.177  
Villa uşaqları tibbi müalicədən keçən zaman qalmaq 
məqsədilə yerə ehtiyacı olan ailələrin qalması üçün 
dəyişdirilmişdir. Bu yer uşaqları Belqradda xərçəng 
müalicəsindən keçən Belqraddan kənarda yaşayan 
ailələr üçün pulsuz qalma yeri təmin edir. Yaşayış 
yeri olmaqdan əlavə, mərkəz psixososial dəstək də 
təmin edərək, uşaqların dəstəkləyici, ailə mərkəzli 
mühitdə qalaraq ambulator terapiya almasına 
icazə verir. Bu təşəbbüs dövlət təşkilatları, 
NURDOR və özəl donorlar arasında tərəfdaşlıq 
vasitəsilə mümkün olmuşdur və Serbiyanın 
pediatrik onkologiyaya dəstək sisteminin vacib bir 
komponenti olaraq qalmağa davam edir.178 

	 Reabilitasiya məktəbi – Novi Sad: 2014-cü ildə 
Novi Saddakı narkobaronların birindən konfiskasiya 
olunmuş villalardan biri Serbiyanın Müsadirə Edilmiş 
Aktivlərin İdarəsi üzrə Direktorluğu tərəfindən Milan 

Petrovic Yataqxana Tipli İbtidai və Orta Məktəbə 
verilmişdir. Əmlakın istifadə məqsədi inkişaf 
qüsurları olan uşaqlar və onların ailələrinə dəstək 
təmin etmək üçün dəyişdirilmişdir. Ədliyyə Nazirliyi 
və Novi Sad şəhəri tərəfindən dəstəklənən əmlak 
dəstəkləyici mühitdə birlikdə həyati bacarıqlar 
öyrənən uşaqlar, onların bacı və qardaşları, eləcə də 
valideynləri üçün həftəlik qalma yeri təmin edir.179 

Müşahidələr
Serbiyanın təcrübəsi konfiskasiya üzrə güclü hüquqi 
çərçivənin aktivlərin effektiv sosial məqsədli təkrar 
istifadəsini necə mümkün edə biləcəyini göstərir.  
Tətbiq miqyas baxımından məhdud olaraq qalsa da, 
bir neçə təşəbbüs hökumət təşkilatları, vətəndaş 
cəmiyyəti və beynəlxalq tərəfdaşlar arasında 
koordinasiyanı təşviq etməyin dəyərini vurğulayır. 
Bu səylərin qorunub saxlanması davamlı potensialın 
və gücləndirilmiş sektorlararası əməkdaşlığın 
yaradılmasını tələb edəcək.

İSPANİYA
Narkotik qaçaqmalçılığı və ondan əldə edilmiş gəlirlərin 
yaratdığı davamlı çətinlikləri aradan qaldırmaq üçün 
İspaniya konfiskasiya olunmuş aktivlərin idarə edilməsi 
və istifadə məqsədinin dəyişdirilməsi üzrə xüsusi 
bir hüquqi mexanizm hazırlamışdır. Diqqət narkotik 
cinayətləri ilə bağlı müsadirə edilmiş aktivin cəmiyyətə 
mənalı yollarla qaytarılmasını təmin etməyə yönəlib.

Hüquqi və təşkilati çərçivə
2003-cü ildə İspaniya Səhiyyə Nazirliyi tərəfindən 
Narkotik Maddələrlə bağlı Milli Plan vasitəsilə idarə 
olunan Qeyri-qanuni Narkotik Qaçaqmalçılığından 
Konfiskasiya Olunmuş Aktivlər üzrə Fond (Fondo 
de Bienes Decomisados) yaratmışdır. Fond narkotik 
qaçaqmalçılığı ilə bağlı işlərdə konfiskasiya olunmuş 
aktivlərin satılması, hərracı və ya transferi üçün 
cavabdehdir.180 

Case Examples
	 Laion yelkənli qayığı – Qalisiya: Laion yelkənli 

qayığı İspaniyada aktivlərin təkrar istifadəsi ilə bağlı 
diqqətəçarpan nümunələrdən biridir, bu nümunə 
konfiskasiya olunmuş əmlakın necə sosial inklüzivlik 
üçün bir alətə çevrilə biləcəyini göstərir. İlkin olaraq 
narkotik qaçaqmalçılığından əldə edilən gəlirlərlə 
əlaqələndirilən yelkənli qayıq məhkəmənin qərarına 
əsasən birbaşa Əlilliyi Olan Şəxslər üzrə Qalisiya 
Konfederasiyasının (Confederación Galega de Persoas 
con Discapacidade - COGAMI) balansına transfer 

edilmişdir. Bu razılaşma COGAMI-nin qayığın hərəkət 
qabiliyyəti məhdud olan şəxslər üçün əlçatan olmasını 
təmin etmək məqsədilə kranların quraşdırılması 
kimi uzunmüddətli investisiyalar etməsinə şərait 
yaratmışdır. Hazırda yelkənli qayıq əlilliyi olan şəxsləri 
Qalisiya sahilində yelkənli qayıq səyahətinə çıxarmaq 
üçün istifadə edilərək, asudə vaxtın səmərəli 
keçirilməsini və sosial inteqrasiyanı təşviq edir.181 

	 El Campell bölgəsindəki villa – Alikante: Əvvəllər 
narkotik qaçaqmalçısı tərəfindən istifadə edilən 
konfiskasiya olunmuş villa müvəqqəti olaraq El Campell 
bələdiyyəsinə təhkim edilmişdir. Amma məhdud 
istifadə səbəbindən mer Dövlətin əmlakı hərraca çıxara 
biləcəyi ilə bağlı narahatlığını ifadə etmişdir.182 

Müşahidələr
İspaniyanın konfiskasiya olunmuş narkotik cinayətindən 
əldə edilən aktivlərin idarəsi üzrə çərçivəsi onların 
sosial məqsədlə təkrar istifadəsini mümkün edir. Buna 
baxmayaraq, El Campell kimi nümunələr göstərir ki, 
aktivlərə müvəqqəti və ya qeyri-müəyyən əlçatanlıq 
yerli orqan və ya təşkilatların həmin aktivlərin 
istifadəsinə investisiya qoymasının qarşısını ala bilər. 
Bunun əksinə olaraq, Laion yelkənli qayıq nümunəsi 
isə daimi və ya uzunmüddətli aktiv transferlərinin 
təşkilatlara konfiskasiya olunmuş aktivləri dəyərli 
icma layihələrinə çevirmək üçün necə motivasiya verə 
biləcəyini göstərir.

© COGAMI

BİRLƏŞMİŞ KRALLIQ 
Birləşmiş Krallıqda cinayətlə bağlı konfiskasiyadan 
əldə edilən gəlirlər çox vaxt dolayı yolla cinayətlərin 
qarşısının alınması, təsirə məruz qalmış şəxslərə dəstək 
verilməsi və icma təhlükəsizliyi təşəbbüslərə təkrar 
investisiya edilir.

Hüquqi və təşkilati çərçivə
Qeyri-qanuni yolla əldə edilmiş aktivlərin bərpası və 
təkrar investisiyası iki əsas mexanizmlə tənzimlənir: 
2002-ci ildə qüvvəyə minmiş Cinayət Gəlirləri üzrə 
Qanun (POCA) və Aktivlərin Bərpası üzrə Təşviq 
Sxemi (ARIS). POCA polis qüvvələri, Əlahəzrətin Gəlir 
və Gömrük Orqanı (HM Revenue & Customs – HMRC), 
Krallığın Prokurorluq Xidməti və Milli Cinayət Agentliyi 
də daxil olmaqla, hüquq mühafizə və prokurorluq 
agentliklərinin həm mülki, həm də cinayət işlərində 
qeyri-qanuni fəaliyyət nəticəsində əldə edilmiş gəlirləri 
müəyyən etməsinə, dondurmasına və konfiskasiya 
etməsinə imkan verir.183

ARIS bərpa edilmiş aktivlərin bərpa prosesində iştirak 
edən agentliklərə necə təmin ediləcəyini müəyyən edir. 
Daxili İşlər Nazirliyi bu agentlikləri aktivlərin bərpası 
səylərini gücləndirmək, yaxud Təhlükəsizlik Sənayesi 
Orqanı və onun “Yaxşı Məqsədlər üçün Qrantlar” 
proqramı vasitəsilə icmalara fayda verən layihələri 
dəstəkləmək üçün təkrar investisiya qoymağa təşviq 
edir.184  Polis qüvvələri ARIS-ə əsasən öz paylarını 
aldıqdan sonra vəsaitlərin necə təhkim olunacağını 
müəyyən etmək yerli Polis və Cinayət Müvəkkilinin 
(PCC) səlahiyyətindədir. Təcrübədə bu, bir sıra PCC-
lərin Greater Manchester ərazisindəki Geri Qaytarma 
Fondu, Mersisaydda İcmalar üçün Töhfə Fondu və West 
Midlands Aktiv Vətəndaşlar Fondu kimi yerli şəkildə 
idarə edilən fondlar yaratmasına səbəb olmuşdur. 

Nümunə hallar
	 Greater Manchester: 2022-ci ilin aprelindən 

bəri Greater Manchester Polisi (GMP) İqtisadi 
Cinayət Bölməsi vasitəsilə 15,7 milyon GBP-dən çox 
cinayətdən əldə edilmiş aktivi bərpa etmişdir. Təkcə 
2022-2023-cü illərdə ARIS vasitəsilə 5,1 milyon GBP 
GMP-yə qaytarılmışdır.185  Bu vəsaitlərin bir hissəsi 

cinayətlərin qarşısının alınması və azaldılması, təsirə 
məruz qalmış şəxslərin dəstəklənməsi və ictimai 
təhlükəsizliyin təkmilləşdirilməsini hədəfləyən 
qeyri-kommersiya təşkilatlarına20.000 GBP-yə 
qədər qrant təmin edən GMP Geri Qaytarma Fondu 
vasitəsilə birbaşa yerli icmalara təkrar investisiya 
olunmuşdur.

	 Fond xüsusən iqtisadi cinayətin təsirinə məruz 
qalan ərazilərdə icmaya ölçüləbilən fayda verildiyini 
nümayiş etdirən layihələri prioritetləşdirir.186 
Maliyyələşdirilmiş təşəbbüslərə gənclərə motivasiya 
verilməsi və əqli sağlamlıq proqramları, kənd 
ərazilərində kritik axtarış və xilasetmə xidmətləri və 
azyaşlı uşaqlara, o cümlədən müxtəlif təşəbbüslər 
vasitəsilə əlillikdən əziyyət çəkən uşaqlara dəstək 
verilməsi daxil edilmişdir. Digərləri qruplaşmalar 
tərəfindən istismar və gənclər arasında zorakılıqla 
bağlı erkən müdaxilə seminarları, məhkumluqdan 
sonra eşitmə qabiliyyətini itirmiş şəxslər 
üçün reinteqrasiya dəstəyi və əqli sağlamlıq 
problemlərindən əziyyət çəkən şəxsləri dəstəkləmək 
üçün balıqçılıqdan istifadəni təklif edir.187

	 London: 2023-cü ildə London Polis Fəaliyyəti 
və Cinayətlər üzrə Mer Müavini Daxili İşlər 
Nazirliyinin ARIS bölməsi vsitəsilə Metropoliten 
Polis Xidmətinin (MPS) Kriptovalyuta Araşdırma 
Qrupunu dəstəkləmək üçün maliyyələşdirməsini 
təsdiq etmişdir. Maliyyələşdirmə MPS-nin əlavə polis 
heyətini, təlimini, avadanlıqlarını və lisenziyalarını 
dəstəkləməklə cinayət yolu ilə əldə edilmiş 
kriptovalyuta aktivlərini araşdırmaq və müsadirə 
etmək qabiliyyətini təkmilləşdirməsinə imkan 
verir. Bu, xüsusən mütəşəkkil cinayətkarlığa qarşı 
mübarizə və cinayətə görə maliyyə stimullarının 
azaldılması kimi sahələrdə 2022-2025-ci illər üzrə 
Polis və Cinayət Planına uyğun gəlir. Milli Strateji 
Qiymətləndirmə (2021) cinayət yolu ilə əldə edilmiş 
kriptovalyuta istifadəsinin yüksək və artmaqda olan 
risk olduğunu müəyyən etmişdir. Birləşmiş Krallığın 
maliyyə mərkəzi kimi London belə fəaliyyətlərin 
ən yüksək həcmi ilə üz-üzə gəlmişdir. “Analoqu 
olmayan” model kimi təsvir edilən MPS-nin yeni 

komandasının aktivlərin müsadirə edilməsi vasitəsilə 
investisiyadan yaxşı gəlir götürəcəyi və bu sahədə 
milli polis strategiyasını məlumatla təmin edəcəyi 
gözlənilir.188

	 Mersisayd: 2024-cü ildə PCC və Mersisayd Polisi 
POCA şərtlərinə əsasən müsadirə edilmiş cinayət 
aktivlərini ciddi və mütəşəkkil cinayətin təsirinə ən 
çox məruz qalmış icmalara təkrar investisiya qoymaq 
üçün tərtib edilmiş İcmalar üçün Töhfə Fondunun 
yeni mərhələsini başlatmışdır.189  Yerli qruplar və 
təşkilatlara təklif edilən 5.000 GBP-yə qədər qrant 
ilə ümumilikdə 100.000 GBP əlçatan vəziyyətə 
gətirilmişdir. Ümumilikdə Mersisaydda təxminən 
10.000 şəxsin konfiskasiya olunmuş cinayət aktivlərinin 
bu hədəflənmiş sosial məqsədli təkrar istifadəsindən 
faydalanması gözlənilir.190  Layihələr Mersisaydın bütün 
bölgələrində baş tutmuşdur.

	 Nouzlidə məktəb toplantıları vasitəsilə əlilliyi 
olan şəxslərə qarşı nifrət cinayətləri ilə bağlı 
maariflənmə artırılmış, mədəni inklüzivliyi təşviq 
etmək üçün rəqsdən istifadə edilmişdir, eləcə də 
qaçqınların rəhbərlik etdiyi seminarlar və dil dərsləri 
inteqrasiyanı dəstəkləmişdir.

	 Liverpulda ibtidai məktəblərdə sülh səfiri rolları 
təqdim edilmiş, irqçiliyə qarşı təlim keçirilmiş, eləcə 
də LQBTQ+ xidmətlərinin əlçatanlığını artırmaq 
üçün qeyri-rəsmi sessiyalar təşkil edilmişdir. Əlavə 
təşəbbüslər məcburi miqrasiya mövzusuna toxunan 
teatr səhnəciyi də daxil olmaqla, ifa, mədəni təhsil 
və gənclərin rəhbərlik etdiyi müzakirələr vasitəsilə 
nifrət cinayətləri məsələsinə toxunmuşdur. 

	 Seftonda layihələr bacarıqların inkişaf etdirilməsi 
və sosial inklüzivliyi dəstəkləmiş, azyaşlı oğlanlar 
arasında müsbət kişilik dəyərləri təşviq etmiş 
və gənclər üçün rifah dəstəyi və maarifləndirici 
seminarlar təklif etmişdir.

	 Sent Helensdə asılılıq, sosial təcrid və ya evsizlikdən 
əziyyət çəkən şəxslərə sərfəli dəstək təmin edilmiş, 
miqrantların cəmiyyətə inteqrasiyasına yardım 
etmək üçün fəaliyyətlər təşkil edilmişdir.

	 Viralda xüsusi təhsil ehtiyacları olan gənclər üçün 
icma tədbirləri keçirilmiş, irqçiliyə qarşı seminarlar 
təşkil edilmiş, inklüziv fitnes proqramları təklif 
olunmuşdur, eləcə də nifrət cinayəti ilə bağlı 
maariflənməni artırmaq üçün bərpaedici təcrübələr 
təşviq edilmişdir.

	 West Midlands: West Midlands Polis və 
Cinayətkarlıq Müvəkkili (PCC) tərəfindən idarə edilən 
Aktiv Vətəndaşlar Fondu 2025-ci il üçün təxminən 
330.000 GBP vəsait ayırmışdır, yerli polis bölmələri 
isə  icma qruplarına, xeyriyyə cəmiyyətlərinə və 
könüllülərə (5000 GBP-yə qədər) qrantlar ayırmışdır. 
Nümunələrdən birinə gənclərə motivasiya verilməsi 
və ictimai maariflənməni təşviq etmək məqsədilə 
gənclərin peşəkar şəkildə qeydə alınan bıçaq 
cinayətlərinə qarşı mübarizə mövzulu musiqi 
videosu çəkməsinə imkan yaratmaq üçün 2.000 GBP 
vəsait almış Birminhem yox deyir adlı gənclərdən 
ibarət xor layihəsi daxildir.191

	 Təhlükəsizlik Sənayesi Orqanı (SIA): 2019-cu 
ildən bəri SIA ARIS vasitəsilə maliyyələşdirilən 
Yaxşı Səbəblər üçün Qrantlar proqramını tətbiq 
etmişdir. Bu təşəbbüs konfiskasiya olunmuş cinayət 
aktivlərini yenidən paylayaraq, SIA-nın ictimai 
təhlükəsizlik, cinayətlərin qarşısının alınması və 
icmanın rifahını təkmilləşdirmək üçün işləyən 
vətəndaş cəmiyyəti təşkilatlarını dəstəkləməsinə 
imkan verir. 2025-ci ildən başlayaraq, Birləşmiş 
Krallıqdakı xeyriyyə cəmiyyətləri və ictimaiyyətin 
marağını fikirləşən şirkətlərə 273.000 GBP vəsait 
təmin edilmişdir.192  Maliyyələşdirmənin 2023-2024-
cü illər üzrə mərhələsi ictimai təhlükəsizlik və özəl 
təhlükəsizlik sektoru dəstəyinə fokuslanan yeddi 
təşkilata 72.000 GBP ayırmışdır. Bu təşəbbüslər 
vasitəsilə ən azı 25 işsiz və ya iqtisadi baxımdan 
qeyri-aktiv şəxs özəl təhlükəsizlik sektorunda 
işləmək üçün təlimdən keçmişdir; 24 gənc şəxsin 
təlim və yerləşdirmə kimi vasitələrlə təhlükəsizlik 
sahəsində iş tapması dəstəklənmişdir; 15 könüllü İlk 
Tibbi Yardım üzrə təlimdən keçmiş və təcili hallar 
üçün lazımi biliklərlə təmin edilmişdir. Digər dəstək 
vasitələrinə öyrənmə çətinlikləri olan yetkinlərə 

şəxsi və onlayn təhlükəsizlik ilə bağlı seminarların 
təmin edilməsi, liman və hava limanlarında işləyən 
sərhəd əməkdaşlarına insan alverinə qarşı mübarizə 
təliminin verilməsi, eləcə də evə tək qayıdan 
insanlar üçün uzadılmış dəstək xəttinə müraciət 
saatları və bıçaqla törədilən cinayətlərin təhlükələri 
barədə gənclərə məlumat verən 14 seminar daxil 
olmuşdur.193 2024-2025-ci illərdə qadınlar və qızlara 
qarşı zorakılıqla mübarizəyə fokuslanmış üç xeyriyyə 
təşkilatına 15.000 GBP-dən çox vəsait təmin 
edilmişdir.194 

	 Şotlandiya: 2008-ci ildə başladılan “İcmalar üçün 
Töhfə” təşəbbüsü 2002-ci ildə qəbul edilmiş Cinayət 
Gəlirləri Qanununa (POCA) əsasən müsadirə edilmiş 
cinayət aktivlərinin xüsusən anti-sosial davranış 
riskinə malik, təkrar cinayət törədən və ya cinayət 
hallarının təsirinə ən çox məruz qalan çətinliklərlə 
üzləşən icmalardan olan 10-25 yaşlı gənclər 
üçün proqramlara yönləndir. Qurulduğu vaxtdan 
bəri 156 milyon GBP-dən çox vəsait investisiya 
olunmuş və Şotlandiyada bir milyondan çox uşaq 
və gəncə fayda təmin edilmişdir.195  2022-ci ildə 
Foldhausda qəsdən törədilən yanğınlar, təcili 
yardım xidmətlərinə hücumlar və yerli nəqliyyata 
edilən təhdidlər də daxil olmaqla, anti-sosial 
davranışlarda artım müşahidə edilmişdir; əvvəl 
də cinayətdə ittiham olunmuş və təhsil və ya 
işdən uzaq olan 13 yeniyetmə əsas iştirakçılar 
kimi müəyyən edilmişdir. Cavabında “İcmalar üçün 
Töhfə” təşəbbüsünün dəstəyi ilə yerli təşkilatlar 
Şotlandiya Polisi, Şotlandiya Yanğın və Xilasetmə 
Orqanı və Meşə Təsərrüfatı Komissiyası ilə birlikdə 
ünvanlı təbliğat və küçələrdə iş təşəbbüslərinə 
başlamışdır. Bu fəaliyyətlər meşələrin 
təmizlənməsi və açıq hava layihələri kimi müsbət 
iştiraka fokuslanmışdır və qeyd etmək lazımdır ki, 

gənc cinayətkarlardan heç biri həmin vaxtdan bəri 
yeni cinayət törətməmişdir.196  2023-cü ilin apreli 
və 2024-cü ilin mart ayları arasında proqram üzrə 
ümumi nəticələrə təxminən 5.000 gəncin yeni 
bacarıqlar üzrə akkreditasiya alması, 200 nəfərin 
təcrübə proqramlarında iştirakı və ya işlə təmin 
olunması, 300 nəfərin təhsilili davam etdirməsi 
və 2.000-dən çox şəxsin könüllülük fəaliyyətinə 
başlaması qeydə alınmışdır.197

Müşahidələr
Birləşmiş Krallığın yanaşması konfiskasiya olunmuş 
gəlirlərin cəmiyyətin təhlükəsizliyi və cinayətlərin 
qarşısının alınmasına təkrar investisiyası vasitəsilə 
sosial məqsədli təkrar istifadənin necə gözlə görünən 
yerli faydalar təmin edə biləcəyini nümayiş etdirir. ARIS 
elastik maliyyələşdirmə kanalı təmin edərək, PCC-
lar və digər orqanların proqramları yerli ehtiyaclara 
uyğunlaşdırmasını təmin edir.  
Buna baxmayaraq, mərkəzləşdirilməmiş model 
nəticələr və şəffaflığın yurisdiksiyalar arasında fərqlənə 
biləcəyi anlamına gəlir. İctimai hesabat və təsirlərin 
qiymətləndirilməsinə davamlı olaraq diqqət yetirilməsi 
ictimaiyyətin etimadını qoruyub saxlamaq və bərpa 
edilmiş aktivlərin sosial dəyərini maksimallaşdırmaqda 
vacib rol oynayacaq.

Şotlandiyanın “İcmalar üçün Töhfə” proqramı bərpa 
edilmiş cinayət aktivlərinin necə cinayətin əsas 
səbəblərinə toxunan və icmanın rifahını yaxşılaşdıran 
təşəbbüslərə sistemli şəkildə təkrar investisiya oluna 
biləcəyini nümayiş etdirir. Məqsədli müdaxilələr və 
şəffaf hesabat prosesinin kombinasiyası bacarıqların 
təkmilləşdirilməsi, işlə təmin edilmə və cinayətlərin 
qarşısının alınmasındakı nəticələrə töhfə vermişdir.

UKRAYNA
Davam edən müharibəyə baxmayaraq, Ukrayna sosial 
məqsədli təkrar istifadə də daxil olmaqla, aktivlərin 
bərpası və idarə edilməsi üzrə EU standartlarına 
uyğunlaşmaq üçün səylərinə davam etmişdir. Əlavə 
irəliləyişin əldə olunması hələ də tələb edilsə də, ölkə 
artıq xüsusi bir Aktivlərin Bərpası və İdarə Edilməsi 
Agentliyi (ARMA) yaratmış və bu sahədə qanunverilik 
layihəsi qəbul etmişdir. Bundan əlavə, Ukrayna 
dondurulmuş Rusiya aktivlərindən əldə edilən 
gəlirlərin necə vacib əhəmiyyətli infrastrukturun 
yenidənqurmasına yönləndirilə biləcəyi ilə bağlı ilkin 
nümunələr təklif edir. Ukraynanın unikal vəziyyəti 
hazırda münaqişədən əziyyət çəkən ölkələrin necə 
sosial məqsədli təkrar istifadə mexanizmləri tətbiq 
edə biləcəyi ilə bağlı istinad nöqtəsi təklif edir.

Hüquqi çərçivə
“Korrupsiya və Digər Cinayətlərdən Əldə Edilmiş 
Aktivlərin İdentifikasiyası, İzlənilməsi və İdarəsi üzrə 
Ukrayna Milli Agentliyi barədə Ukrayna Qanunu”  
ARMA-nı yaratmışdır.

Agentlik cinayət prosesi üzrə müsadirə edilməli olan 
aktivlərin müəyyən edilməsi və izlənilməsi, eləcə də 
onların idarə edilməsi ilə bağlı dövlət siyasətini işləyib-
hazırlamaq və icra etmək səlahiyyəti olan xüsusi 
statuslu mərkəzi icra orqanıdır. 198 
Onun əsas funksiyalarına digərləri ilə yanaşı, aktivlərin 
izlənilməsi, bərpası və idarə edilməsinə görə cavabdeh 
olan xarici orqanlarla əməkdaşlıq, eləcə də səlahiyyətli 
dövlət orqanları və müvafiq beynəlxalq təşkilatlarla iş 
daxildir.199

2024-cü ildə ARMA öz təsis qanununun 21-ci Maddəsinə 
düzəliş etmək, Məcburi Köçkünlərin (IDPs) sığınacaqla 
təmin edilməsi, hərbi heyət və onların ailə üzvləri üçün 
mənzil təminatı, veteranların reabilitasiyası, eləcə də 
hərbi vəziyyət zamanı ictimai orqanların hazırlığının 
təmin edilməsi kimi sosial baxımdan vacib və müdafiə 
ilə bağlı məqsədlər üçün idarəetmədə olan aktivlərin 
transferi prosesini sadələşdirmək məqsədilə 11009 saylı 
Qanun Layihəsini hazırlamışdır. Layihə versiyası sonra 
ləğv edilsə də, onun müddəaları 18 iyun 2025-cil tarixli, 

4503-IX saylı “Korrupsiya və digər cinayətlərdən əldə 
edilmiş aktivlərin tapılması, izlənilməsi və idarə edilməsi 
üçün Ukrayna Milli Agentliyinin təşkilati potensialını 
gücləndirmək, eləcə də aktivlərin idarə edilməsi 
mexanizmlərini təkmilləşdirmək üçün müəyyən Ukrayna 
tənzimləyici aktlarına dəyişiklərlə bağlı” Ukrayna 
Qanununa daxil edilmişdir.

2025-ci ildə qəbul edilən bu qanun müstəqil audit 
mexanizminin qurulması, beynəlxalq mütəxəssislərin 
iştirakı ilə ARMA liderliyi üçün yeni rəqabətcil seçim 
prosesi, eləcə də aktivlərin idarə edilməsi üzrə 
gücləndirilmiş protokollar daxil olmaqla, əhəmiyyətli 
islahatlar təqdim etmişdir.200  Bu həm də təsis 
qanununun 21-ci Maddəsinə dəyişiklik edərək (daşınar 
və daşınmaz əmlak, qiymətli kağızlar, əmlak və digər 
hüquqları əhatə edir) istisna hallarda cinayət işi 
nəticəsində müsadirə edilmiş aktivlər Nazirlər Kabineti, 
nazirliklər və ya digər mərkəzi icra orqanları tərəfindən 
idarə olunan müəssisələr, idarələr və təşkilatların, 
yaxud səhmlərinin əksər hissəsi Dövlətə məxsus olan 
şirkətlərin balansına transfer edilir.  
Müəyyən hallarda onlar Nazirlər kabinetinin qərarına 
əsasən muzeylərə, qalereyalara, kitabxanalara və ya 
Dövlətə məxsus arxivlərin balansına transfer edilə 
bilər.  “İstisna hallar” dedikdə hərbi heyətin və ya 
məcburi köçkünlərin (IDPs) müvəqqəti olaraq yaşayış 
yeri ilə təmin edilməsi, yaxud hərbi qulluqçulara 
müalicə, reabilitasiya və tibbi-psixoloji yardım üçün 
aktivlərdən istifadə etmək məqsədilə hərbi orqanlardan 
gələn sorğular daxildir. 24 fevral 2022-ci il tarixli 
64/2022 saylı Prezident Fərmanı ilə tətbiq edilən hərbi 
vəziyyət zamanı ARMA-nın praktiki təcrübəsi sosial və 
müdafiə ilə bağlı ehtiyacları qarşılamaq üçün bu cür 
mexanizmlərin vacibliyini vurğulamışdır. 

Buna konkret nümunə kimi Ukraynanın səhiyyə 
sisteminin ayrılmaz hissəsini təşkil edən sanatoriya-
kurort müəssisələrinin istifadəsi daxildir. 
Bu cür müəssisələr qabaqlayıcı, tibbi və reabilitasiya 
məqsədli müalicə təmin edir və hərbi heyətin 
reabilitasiyası və bərpasını dəstəkləmək üçün güclü 
potensiala malik dəyərli bir milli aktiv hesab edilir. 

Buna baxmayaraq, mövcud çatışmazlıqlar adekvat 
xidmətlərin əlçatanlığını məhdudlaşdırır. Konfiskasiya 
olunmuş aktivlərin bu cür məqsədlər üçün transferinə 
imkan verməklə 2025-ci ildəki islahatlar ARMA-nın bu 
ciddi boşluqları aradan qaldırmağa kömək etməsinə 
icazə verir. Bundan əlavə, 2025-ci ildə ARMA müsadirə 
edilmiş aktivlərin idarə olunmasından əldə edilən 
2,75 milyard Ukrayna qrivnasını (təxminən 66 milyon 
ABŞ dolları) Silahlı Təcavüzün Nəticələrinin Aradan 
Qaldırılması üzrə Fonda ayırmışdır.  

Bu resurslar infrastruktur obyektlərinin, mülki mühafizə 
sığınacaqlarının konstruksiyasına, yaşayış və ictimai 
binaların bərpasına, eləcə də hərbi əməliyyatlar 
nəticəsində evlərini itirmiş şəxslər üçün yeni mənzilin 
konstruksiyasına və səhiyyə obyektləri və digər sosial 
layihələrin tikilməsinə yönləndirilmişdir. Ümumilikdə 
ARMA-nın 2025-ci ildəki aktivlərin idarə edilməsi üzrə 
fəaliyyətləri Ukrayna Dövlət Büdcəsinə 7,13 milyard 
UAH (təxminən 172 milyon ABŞ dolları) gəlir gətirərək, 
onun əməliyyatlarının praktiki səmərəliliyini, eləcə də 
təşkilatın aktivlərin sosial məqsədlə təkrar istifadəsi 
üzrə əhəmiyyətli potensialını təsdiq etmişdir.

Nümunə hallar
Ukraynanın aktivlərlə bağlı hazırkı səyləri əsasən 
yenidənqurmaya fokuslansa da, bu təşəbbüsləri 
sosial məqsədli təkrar istifadə modeli ilə yaxından 
uyğunlaşdırmağa olan maraq da artır. Müstəqil 
aktivlərin birbaşa konfiskasiyası hüquqi baxımdan 
mürəkkəb olaraq qalsa da, yaranmaqda olan qanunverici 
çərçivələr mövcud istisna halları nəzərə alaraq, bunun 
mümkünlüyünü təmin etməyə başlayır. EU Ukraynanın 
hərbi və yenidənqurma səylərini dəstəkləmək üçün 
50 milyard ABŞ dolları məbləğində kreditin girovu 
kimi dondurulmuş Rusiya vəsaitlərindən əldə edilən 
gəlirlərdən istifadə məqsədilə addımlar atmışdır. 
Dondurulmuş aktivlər üzrə qazanılan faizdən krediti 
ödəmək üçün istifadə edilərək, Ukrayna Rusiya 

aktivlərinin potensial gələcək konfiskasiyasını 
gözləmədən təcili ehtiyacları qarşılamaq üçün dərhal 
verilən maliyyə resursları ilə təmin edilir. Xüsusən bu 
kreditin məqsədi iqtisadi sabitliyi qorumağa, eləcə də 
məsələn, enerji və su şəbəkələri, nəqliyyat və körpülər 
daxil olmaqla, vacib infrastrukturu yenidən qurmağa 
kömək etməkdir. Bundan əlavə, ondan birbaşa Ukrayna 
tərəfindən hərbi xərclər üçün də istifadə edilə bilər.201

Eyni zamanda dondurulmuş Rusiya202 aktivləri vasitəsilə 
maliyyələşdirilən beynəlxalq kompensasiya mexanizmi 
üçün davamlı təşviqin ardınca son vaxtlar Ukrayna üzrə 
Zərər Reyestri yaradılmışdır. Reyestrin məqsədi bütün 
uyğun iddiaları qeydə almaqdır, bu isə həmin resursları 
təsirə məruz qalmış şəxslərə kompensasiya verilməsi 
üçün yönləndirmək məqsədilə əsas alət kimi xidmət edə 
biləcək Kompensasiya Fondunun yaradılmasına doğru 
ilkin addımı təşkil edir.203

Müşahidələr
Ukraynanın təcrübəsi xüsusən vətəndaş cəmiyyətinin 
cəlb edilməsi vasitəsilə, şəffaflıq və inklüzivlik 
prinsiplərini dəstəkləməklə yanaşı, sürətlə dəyişən 
hadisələrə reaksiya verə bilmək üçün həm milli, həm də 
beynəlxalq səviyyədə hüquqi və siyasət çərçivələrinə 
olan ehtiyacı vurğulayır. Cari yanaşmanın gücləndirilməsi 
yalnız dondurulmuş Rusiya aktivlərinə etibar etməkdən 
kənara çıxaraq, bütün müsadirə, konfiskasiya və bərpa 
edilmiş aktivlərin sistemli şəkildə yüksək önəm daşıyan 
inkişaf və yenidənqurma ehtiyaclarına yönəldildiyi 
ətraflı modelə doğru irəliləməyi tələb edir. Ukrayna 
nümunəsi bir daha vaxtında tətbiq edilən və innovativ 
sisyasət cavablarının dəyərini nümayiş etdirir: təcili 
maliyyə resursları tələb edilən zaman Avropa İttifaqı 
İttifaq daxilində dondurulmuş Rusiya vəsaitlərindən əldə 
edilən faizlə dəstəklənən kreditlərə imkan yaradaraq 
bir nümunə təşkil etmişdir. Nəhayət Ukraynanın unikal 
vəziyyəti ölkələrin münaqişə vaxtında necə sosial 
məqsədli təkrar-istifadəni nəzərdən keçirməyi istəyə 
biləcəkləri ilə bağlı məlumat təmin edir.



62 63

ÖZBƏKİSTAN
2022-ci ildə İsveçrə və Özbəkistan arasında sabiq 
Özbəkistan prezidentinin qızı Gülnarə Kərimovadan 
konfiskasiya olunmuş 131 milyon ABŞ dollarının 
qaytarılması üçün çərçivəni müəyyən edən restitusiya 
müqaviləsi imzalanmışdır.204  Müqavilə Kərimova ilə 
bağlı konfiskasiya olunmuş hər hansı əlavə aktivə də 
tətbiq edilir. 2025-ci ilin fevral ayında İsveçrə eyni 
mexanizmlə 182 milyon ABŞ dollarının da qaytarılmasını 
elan etmişdir.205

Qaytarılmış aktivlər Özbəkistan xalqının faydalanması 
məqsədilə istifadə edilmək, eləcə də BMT 2030 
Gündəliyinə doğru irəliləyiş əldə etmək üçün nəzərdə 
tutulmuşdur. Onlar BMT-nin çoxtərəfdaşlı etimad fondu, 
“Özbəkistan Gələcəyə Baxış 2030 Fondu” tərəfindən 
idarə edilir, İsveçrə Federal Şurası isə Özbəkistan xalqının 
adından qəyyum kimi xidmət edir.206

Hüquqi və təşkilati çərçivə
Restitusiya müqaviləsi qaytarılmış aktivlərin istifadəsi, 
onlara nəzarət və hesabat məsələlərini tənzimləyən 
ətraflı Texniki Tapşırıqlar (ToR) sənədi ilə müşayiət 
olunur. Vəsaitlər Özbəkistan Gələcəyə Baxış 2030 
Fondunun icrası məqsədilə istifadə edilməlidir və 
enerji, nəqliyyat və telekommunikasiya sektorlarındakı 
böyük infrastruktur layihələri kimi müəyyən ərazilərə 
yönləndirilməlidir.207

Müqavilə vəsaitlərin qaytarılması və ödənilməsi üçün 
monitorinq mexanizmini müəyyən edir, əlaqədar 
xərclər isə birbaşa aktivlərin özü vasitəsilə qarşılanır. 
Bu, nəzarət fəaliyyətlərinin maliyyələşdirilməsi üçün 
cavabdeh olan milli orqanla bağlı hər hansı qeyri-
müəyyənliyi aradan qaldıran vacib bir təfərrüatdır. 
Cavabdehliklə bağlı müddəalar həm illik, həm də 
yekun hekayələşdirilmiş və maliyyə hesabatlarının 
olmasını tələb edir, hesabat tezliyi və formatları 
isə hər bir tətbiq edən quruma uyğunlaşdırılır.208  
Şəffaflıq baxımından İsveçrə və Özbəkistan Fondla 
bağlı bütün məlumat və sənədlərin müvafiq veb-
saytlarda ictimaiyyət üçün əlçatan edilməsinə razılıq 
vermişdir. Birləşmiş Millətlər Təşkilatının Çoxməqsədli 

Etimad Fondu (MPTF)209 və onunla210 əlaqədar veb-
saytlar ödənişlərin artıq başlaması ilə bağlı təsdiq də 
daxil olmaqla, real zamanlı maliyyə məlumatları, eləcə 
də təsis sənədləri və layihə səviyyəsində olan illik 
hesabatlara giriş hüququ təmin edir. 

2023-cü ildə yaradılmış Vətəndaş Cəmiyyəti 
Məşvərət Şurası (CSAC) milli və beynəlxalq CSO-
lar və akademiyadan olan nümayəndələri özündə 
birləşdirərək məsləhətçi funksiyasını yerinə yetirir.211 
CSAC BMT-nin Dayanıqlı İnkişaf üzrə Əməkdaşlıq 
Çərçivəsi ilə uyğunluğu təmin edərək, layihə seçilməsi 
meyarları və proseduraları ilə bağlı Fondun İdarəetmə 
Komitəsinə məsləhət verir. O, həm də yaxşı idarəetmə, 
şəffaflıq və hesabatlılıq kimi məsələlərdə məsləhət 
təklif edir. Bundan əlavə, o, hekayələşdirilmiş 
hesabatlar, maliyyə bəyanatları və qiymətləndirmələrə 
baxış keçirərək monitorinq prosesinə töhfə verir.

Nümunə hallar
Aşağıdakı təşəbbüslər geri qaytarılmış aktivlərin inkişaf 
layihələrinə yönləndirilməsi üçün İsveçrə ilə Özbəkistan 
arasında bağlanmış restitusiya müqaviləsinə əsasən 
yaradılan Özbəkistan Gələcəyə Baxış 2030 Fondu 
vasitəsilə maliyyələşdirilir:

	 Səhiyyə təşkilatı: Birləşmiş Millətlər Təşkilatının 
Uşaq Fondu (UNICEF), Ümumdünya Səhiyyə Təşkilatı 
(WHO) və Birləşmiş Millətlər Təşkilatının Əhali 
Fondu (UNFPA) tərəfindən icra edilən bu təşəbbüs 
SDG 3-ə (Yaxşı Sağlamlıq və Rifah) uyğun olaraq, 
Özbəkistanda ana və körpə ölümlərinin sayını 
azaltmağı hədəfləyir. O, səhiyyə mütəxəssislərini 
qabaqcıl təlim və ixtisaslaşmış xilasedici avadanlıqlar 
ilə təchiz etməklə 277 perinatal mərkəzdə fəaliyyət 
göstərir. Proqram təxminən 600.000 hamilə qadın, 
600.000 yeni doğulmuş körpə və 50.000 səhiyyə 
mütəxəssisinə dəstək göstərməyi hədəfləyir.212  
2025-ci ildə repatriasiya olumuş aktivlər vasitəsilə 
maliyyələşdirilən ilk müasirləşdirilmiş doğum 
şöbələrinin açılışı olmuş və bu, ölkənin səhiyyə 
islahatlarında önəmli bir mərhələ kimi qeydə 
alınmışdır.213

	 Təhsil layihəsi: Layihə öyrənmə prosesində olan 
boşluqları aradan qaldırmaq üçün məktəblərə 
rəqəmsal texnologiyanı inteqrasiya etməklə, SDG 
4 (keyfiyyətli təhsil), SDG 5 (gender bərabərliyi) və 
SDG 10-a (qeyri-bərabərliklərin aradan qaldırılması) 
doğru irəliləyişi sürətləndirməyə çalışır. Bu boşluq 
qızlara və əlilliyi olan uşaqlara qeyri-mütənasib 
şəkildə daha çox təsir göstərir və ölkənin artan 
rəqəmsal bölünməsi ilə daha da genişlənir. 
Fəaliyyətlərə öyrətmə və öyrənmə nəticələrini 
artırmaq məqsədilə pedaqoqlar üçün praktik 
təlimlər, siyasi qərarlar qəbul edən şəxslər üçün 
potensialın artırılması, eləcə də İnformasiya 
və Kommunikasiya Texnologiyalarının (ICTs) 
inteqrasiyası daxildir, məqsəd isə daha inklüziv və 
ədalətli təhsil sistemini gücləndirməkdir. Proqram 
əlilliyi olan təxminən 500 uşaq daxil olmaqla, 
40.000 şagirdə, eləcə də 50 pilot məktəbdən 3.000 
müəllimə, 300 müəllim-pedaqoqa və siyasi qərar 

qəbul edən şəxsə birbaşa dəstək təmin edəcək. 
Standartlar və siyasət üzrə islahatları vasitəsilə 
təşəbbüsün ölkə ərazisindəki 6,3 milyondan çox 
şagirdə çataraq, daha geniş təhsil sisteminə təsir 
etməsi gözlənilir.214

Müşahidələr
Özbəkistanın Gələcəyə Baxış 2030 Fondu idarəetmə 
çətinlikləri ilə xatakterizə olunan bir kontekstdə  
bərpa edilmiş aktivlərin sosial məqsədli təkrar 
istifadəsi üçün yüksək etibarlılığa malik bir model 
təqdim edir. BMT tərəfindən idarə edilən etimad 
fondunun güclü monitorinq müddəaları, şəffaflıqla 
bağlı öhdəliklər və strukturlaşdırılmış vətəndaş 
cəmiyyətinin cəlb edilməsi ilə birlikdə istifadəsi 
mənimsəmə riskini azaldır və milli inkişaf prioritetləri 
ilə uyğunluğu təmin edir.

KEY RECOMMENDATIONS FOR THE EAP REGION
Uzun illər UNICRI aktivlərin idarə edilməsi və sosial məqsədli təkrar istifadə üçün ən effektiv üsullarla bağlı 
Şərq Tərəfdaşlığı (EaP) və digər regionlardakı rəsmilərə yüksək texniki və hüquqi məsləhət təmin etmişdir 
və təmin etməyə davam edir. UNICRI aşağıdakı tövsiyələrlə bağlı bu cür davamlı dəstəyi təmin edə bilər. 

 1                  �Müsadirə, konfiskasiya və bərpa edilmiş 
aktivlərin idarəsi və sosial məqsədli təkrar 
istifadəsini tənzimləyən aydın hüquqi çərçivənin 
yaradılması  

Artıq mövcud qanunvericilik və ya siyasət yoxdursa, 
EaP regionundakı ölkələr bərpa edilmiş aktivlərin sosial 
məqsədlə təkrar istifadəsini tənzimləyəcək konkret 
qanunvericilik və ya siyasətləri qəbul etməlidirlər. 
Çərçivə müxtəlif aktiv növlərinin necə icma ilə bağlı 
məqsədlər üçün ayrılması və istifadə edilməsini 
vurğulamalıdır. Nəzarət və monitoriqn mexanizmlərinin 
yaradılması ilə yanaşı, bu həm də benefisiarlar üçün 
uyğunluq meyarını, eləcə də sosial təkrar istifadə 
proqramlarının seçilməsi və təsdiqi üzrə prosesi 
qeyd etməlidir. Alternativ olaraq və ya eyni zamanda 
hüquqi və siyasət çərçivəsi də resurların strateji və 
uzunmüddətli planlaşdırılması və ayrılmasına icazə 
verərək konfiskasiya olunmuş aktivlərin birləşdirilməsi 
və idarə edilməsi üçün mərkəzi reyestr kimi xidmət 
edəcək bir Fond yaratmaq məqsədilə imkan təmin 
etməlidir. Sektorlar üzrə bölünən konkret faizləri 
müəyyən edən müddəaların (məsələn, 20%-dən az 
olmayan hissə müvafiq layihələri icra etmək üçün 
Təhsil Nazirliyinə ayrılmalıdır və s.), eləcə də cavabdeh 
nazirliklərin daxil edilməsi nəzərə alınmalıdır. 

 2                  �Hər bir EaP ölkəsində ayrıca aktiv bərpası  
və idarə edilməsi ofislərinin mövcudluğunun 
təmin edilməsi    

Artıq mövcud olmayan hallarda EaP regionunda olan 
ölkələr ayrıca Aktivlərin Bərpası Ofisi (ARO) və Aktivlərin 
İdarə Edilməsi Ofisi (AMO) yaratmağı nəzərdən keçirə 
bilərlər. Bu qurumlar kvalifikasiyaya malik, yaxşı 
təlim keçmiş peşəkar heyətə malik olmalı, həmin 
peşəkarların saxlanmasını təşviq etmək və davamlı 
öyrənməni təmin etmək üçün isə rəqabətcil maaşlar 
ilə təchiz olunmalıdır. Heyətə idarəetmə xərclərinin 

minimallaşdırılması üçün stretegiyalar daxil olmaqla, 
ən son aktiv izlənilməsi və idarəsi texnikaları barədə 
məlumat vermək təsirə məruz qalmış şəxslərə verilən 
kompensasiya və ya digər ictimai fayda təşəbbüslərinə 
ayrılacaq mümkün vəsaitləri maksimallaşdıra, eləcə də 
müsbət ictimai fikri gücləndirə bilər. 

Polis və prokurorlar kimi hüquq mühafizə orqanları 
aktivlərin faktiki müsadirəsi işlərini icra etmək üçün 
cavabdehlik daşıdığına görə Baş Prokurorluq Ofisi və 
ya Daxili İşlər Nazirliyi kimi orqanlar daxilində AMO 
yerləşdirmək maraqların toqquşması təsəvvürü 
yaratmaq riskinə səbəb ola bilər. Aktivlərin müsadirə 
edilməsi fəaliyyəti tapşırılmış bir qurum həm də onların 
idarə edilməsi üçün cavabdeh olmamalıdır, çünki bu, 
əsassız müsadirə hallarına səbəb ola bilər. Buna görə 
də, EaP ölkələrinin müstəqil və ayrı AMO-lar yaratması 
vacibdir. 

Bu yanaşma sərhədlərarası əməkdaşlığı 
asanlaşdırmağa, eləcə də ədalət və şəffaflığı təmin 
etmək üçün aydın, strukturlaşdırılmış mexanizmlərin 
olması ilə bağlı fikri gücləndirməyə kömək edir. 

 3                  �Vətəndaş cəmiyyəti ilə dialoqun gücləndirilməsi 
və bərpa edilmiş aktivlərin şəffaf idarə və 
istifadəsinin təmin edilməsi  

EaP ölkələri aktivlərin bərpası prosesində CSO-ların 
rolunu gücləndirməyi, onları şəffaflıq, hesabatlılıq 
və sosial məqsədli təkrar istifadə prosesində 
dəyərli tərəfdaşlar kimi müəyyən etməyi nəzərdən 
keçirməlidir. Bu iştirak xüsusən sosial məqsədli 
təkrar istifadə və bərpa edilmiş aktivlərin şəffaf 
idarəetməsinə münasibətdə müvafiq qanunvericilik 
və siyasətin hazırlanması prosesində aktiv iştirakı 
daxil etmək üçün ümumi konsultasiyadan kənara 
çıxmalıdır. CSO-lar çox vaxt həssas və sosial baxımdan 
kənarda qalmış qruplar ilə birbaşa işləyir və buna görə 

də, yerli icmaların ehtiyacları və prioritetləri ilə bağlı 
unikal məlumat təmin edir. Bu təcrübəyə əsaslanaraq, 
hökumətlər bərpa edilmiş aktivlərin icma xidmətlərinin 
maliyyələşdirilməsi, təsirə məruz qalmış şəxslərə 
yardım proqramlarının dəstəklənməsi və ya önəmli yerli 
infrastruktur ehtiyaclarına toxunulması kimi ən böyük 
sosial təsiri yarada biləcək sahələri müəyyən edə bilər. 
CSO-ların qərar qəbulu prosesinə cəlb edilməsi yalnız 
aktivlərin bərpası və sosial məqsədli təkrar istifadənin 
cəmiyyətin maddi faydalarına töhfə verməsini 
təmin etmir, bu həm də cəmiyyətin aktivlərin idarə 
edilməsi sistemlərinin ədalətliliyi və tamlığına inamını 
gücləndirməyə kömək edir. 

 4                  �MLA sorğularının geri qaytarılmış aktivlərin 
necə istifadə ediləcəyi ilə bağlı məlumata malik 
olmasının təmin edilməsi  

Qarşılıqlı Hüquqi Yardım (MLA) sorğusu hazırlayan 
zaman cinayətlə əlaqələndirilən aktivlərin bərpası üçün 
çalışan EaP ölkələri hər hansı geri qaytarılmış aktivin 
nəzərdə tutulan istifadəsini əks etdirən göstərici bəndi 
daxil etməyi nəzərdən keçirə bilər.  Bu ilkin mərhələdə 
müddəanın təfərrüatlı tənzimləmələri əks etdirməsinə 
ehtiyac yoxdur, amma bu, şəffaflıq, hesabatlılıq və 
müvafiq hallarda CSO-ların geri qaytarılan aktivlərin 
istifadəsinə nəzarət prosesində iştirakının prinsipləri 
üzrə öhdəliyi göstərməlidir. Bu cür göstərici müddəanın 
daxil edilməsi tələb edən və tələb edilən Dövlətlər 
arasında başdan qarşılıqlı anlaşma və etimad 
yaratmağa kömək edə və hər hansı geri qaytarılmış 
aktivin yenidən yanlış istifadəsi ilə bağlı fikir və 
risklərdən yayınmağa yardımçı ola bilər. EaP ölkələrinin 
hər hansı birində artıq uğurlu sosial məqsədli təkrar 
istifadə olarsa, bunu tələb edilən dövlət ilə hər hansı 
qeyri-rəsmi və/yaxud rəsmi kommunikasiyada 
vurğulamağa diqqət yetirmək lazımdır.  

Tələb edən dövlətlər tələb edilən dövlətlər ilə 
qaytarılma üsullarını və aktivlərin hansı məqsədlər 
üçün istifadə ediləcəyini aydın şəkildə qeyd edən rəsmi 
razılaşma imzalamaq mümkünlüyü də daxil olmaqla, 
aktivlərin qaytarılmasının təfərrüatlarını müzakirə 
etmək üçün sonrakı dialoqa açıq olmağa təşviq edilirlər. 

Bu ikimərhələli yanaşmadan istifadə edərək – a) 
MLA sorğusunda nəzərdə tutulan təkrar istifadə və 
hesabatlılıq tədbirlərini qeyd etməklə və b) rəsmi 
müqavilə imzalamağa açıq olduğunu göstərməklə, 
EaP ölkələri əməkdaşlığı təşviq edə, geri qaytarılan 
aktivlərin tamlığını qoruya və aktivlərin bərpası 
prosesində sərhədlərarası etimadı gücləndirə bilərlər. 

 5                  �Aktivlərin bərpası prosesini təşviq etmək 
üçün şablon müqavilələrin və standartların 
yaradılması    

EaP bölgəsində olan ölkələr Tələb edilən dövlətlər ilə 
müntəzəm razılaşmalara (məsələn MoU kimi) daxil 
olmağın mümkünlüyünü nəzərdən keçirməlidirlər. 
Məsələn, beynəlxalq tərəfsiz təşkilat ilə koordinasiya 
şəklində layihəsi hazırlanan və ya nəzərdən keçirilən 
və konkret haldan asılı olaraq adaptasiya olunan belə 
müqavilələrə ən azı aşağıdakılar daxil olmalıdır:  

a.	 Aktivlərin qaytarılması üçün aydın üsullar. 
Vəsaitlərlə bağlı olduqda buraya qaytarılacaq dəqiq 
məbləğ, hissəli ödənişlərin sayı və ölçüsü, eləcə də 
transferlər üçün razılaşdırılmış vaxt qrafiki daxil 
edilir. Qaytarılan aktivlərin konkret layihələrin icrası 
ilə əlaqələndirildiyi hallarda vaxt qrafiki önəmli 
mərhələlərə nail olunmaması halında sonrakı 
mərhələlərin ləğv edilə və ya gecikə biləcəyini aydın 
şəkildə vurğulamalıdır. Bu, hesabatlılıq təmin edir, 
layihələrin vaxtında çatdırılmasını təşviq edir və 
hər iki tərəf üçün şəffaf çərçivə yaradır. 

b.	 Geri qaytarılmış aktivlərin istifadəsinə rəsmi 
şəkildə nəzarət etmək üçün müstəqil CSO və 
ya digər müstəqil qurumun təyin edilməsi. 
Bu qurum vəsaitlərin müqavilədə qeyd edilmiş 
məqsədlərə uyğun xərcləndiyinə nəzarət edəcək, 
gedişatı izləyəcək və nəticələrlə bağlı ictimaiyyətə 
hesabat verəcək. Onun roluna xərclərin şəffaf, 
cavabdeh olmasını, eləcə də nəzərdə tutulmuş 
ictimai faydaya yönləndirilməsini təmin etmək 
üçün sənədlərin doğrulanması, mümkün hallarda 
sahəyə səfər və həm hökumət orqanları, həm də 
təsirə məruz qalmış icmalarla əlaqə qurmaq daxil 
olmalıdır.   

c.	 Müqavilədə qeyd edilmiş proqramların 
icrası nüfuzlu inkişaf agentlikləri və CSO-lar 
tərəfindən aparılmalıdır. CSO-lar və nüfuzlu 
inkişaf agentliklərinin təcrübəsi, yerli miqyasda 
iştirakı və ictimaiyyət arasındakı etimadından 
istifadə bərpa edilmiş aktivlərin effektik, şəffaf 
şəkildə və ən çox ehtiyacı olan əhaliyə maddi 
faydalar verəcək tərzdə istifadə edilməsini 
təmin etməyə yardımçı olur. Bu anlamda ayrılmış 
vəsaitlərin idarə edilməsi üçün hər hansı xərcə 
məhdudiyyətlər də qoyulmalıdır.

d.	 Monitorinq və hesabat üçün aydın 
mexanizmlərin müəyyən edilməsi. 
Bu mexanizmlər vəsaitlərin necə toplandığını, 
layihə icrasının statusunu və nail olunan nəticələri 
göstərməklə, ən azından ildə bir dəfə həm maliyyə, 
həm də hekayələşdirilmiş irəliləyiş hesabatlarının 
hazırlanmasını tələb etməlidir. Müntəzəm olaraq 
hesabat verilməsi təkcə müvafiq orqanlar və 
vətəndaş cəmiyyəti də daxil olmaqla maraqlı 
tərəflərin nəzarətini asanlaşdırmır, bu həm də bərpa 
edilmiş aktivlərin razılaşdırılmış məqsədlərə əsasən 
idarə edilməsi ilə bağlı şəffaflıq və ictimai etimadı 
artırmağa kömək edir. 

Şəffaflığı gücləndirmək məqsədilə bu müqavilələr 
ictimaiyyət üçün əlçatan olmalı və müqavilədə nəzərdə 
tutulmuş müddəalara uyğun olaraq onların icrası ilə 
bağlı müntəzəm hesabatlar ilə müşayiət edilməlidir.  
Ölkələr xüsusən aktivlərin bərpası prosesi zamanı 
yaranan xərcləri qarşılamaq üçün bərpa edilmiş 
aktivlərin tələb edilən yurisdiksiya ilə potensial 
paylaşılmasına razılaşmağa hazır olmalıdırlar. Bu cür 
razılaşmalar açıq şəkildə müzakirə olunmalı və bütün 
tərəflər arasında əvvəlcədən razılaşdırılmış aydın 
müəyyən edilən paylama formulalarında öz əksini 
tapmalıdır. 

 6                  �Konfiskasiya olunmuş aktivlərin ictimai 
monitorinqi və əlçatanlığına icazə verilməsi  

Şəffaflığı təşviq etmək üçün EaP regionunda olan 
orqanlar satış və ya sosial məqsədli təkrar istifadə 

üçün əlçatan olan aktivlərin qeyd edildiyi ictimaiyyət 
üçün açıq siyahılar (məsələn, rəsmi veb-saytlar) 
yaratmalı və/yaxud onları qoruyub saxlamalıdırlar. 
Sonuncu halda bu platformalar NGO-lar və ya ictimai 
təşkilatlar kimi uyğun benefisiarların bu aktivlərə 
çıxış və onlardan istifadə məqsədilə müraciət təqdim 
etməsinə imkan verməlidir. Açıq və aydın məlumat 
təqdim etməklə, orqanlar şəffaflığı gücləndirir və 
bərpa edilmiş aktivlərin idarə edilməsinə ictimai 
etimadı artırır. Bu ətraflı nəzarət yanaşması yanlış 
istifadə və ya yayınma hallarının qarşısını almağa 
kömək edir, hesabatlılığa zəmanət verir və bərpa 
edilmiş aktivlərdən ictimaiyyətin marağına xidmət 
edəcək tərzdə istifadə üzrə öhdəliyi nümayiş etdirir.
Bu cür şəffaflıq tədbirləri idarəetmə islahatları və 
korrupsiyaya qarşı mübarizə səylərinin prioritet olaraq 
qaldığı EaP regionunda xüsusilə vacib hesab edilir. 

Konfiskasiya olunmuş aktivlərin daxil olduğu 
hərracların tamlığını qorumaq üçün ciddi cinayət 
hallarına görə (xüsusən də çirkli pulların yuyulması, 
vergidən yayınma, mütəşəkkil cinayətkarlıq və 
s.) məhkum edilmiş şəxsləri iştirak prosesindən 
uzaqlaşdıran yoxlama proseduralarını tətbiq etmək 
faydalıdır. Cinayətkarların tenderdə iştirakının 
qarşısının alınması qeyri-qanuni gəlirlərin yenidən 
cinayət qurumlarına qayıtmamasını təmin edir və 
cinayətdən gəlir əldə edilməməsi prinsipini gücləndirir. 
Bu cür yoxlamalar hərrac prosesinin şəffaflıq və 
ədalətliliyini qoruyur, ictimaiyyətin marağını mühafizə 
edir, eləcə də ədliyyə sisteminin bərpa edilmiş aktivləri 
effektiv şəkildə idarə etmə və istifadə məqsədini 
dəyişdirmə qabiliyyətinə olan ictimai etimadı 
qoruyub saxlamağa kömək edir. Bu həm də hərracın 
baş tutduğundan xəbərsiz olan əksər insanın yerli 
şəkildə tanınmış cinayətkarın belə aktivlərdən təkrar 
istifadəsini görərək, ədliyyə sisteminin uğursuz 
fəaliyyət göstərməsi qənaətinə gəldiyi ssenarilərin 
qarşısını alır.  

Bundan əlavə, hüquqi və əməliyyat çərçivələrinə tez 
xarab olan, tez köhnələn və ya saxlamaq üçün çoxlu 
xərc tələb olunan aktivlərin sürətli şəkildə utilizasiyası 

və ya təhkim olunması üçün müddəalar daxil olmalıdır. 
Nümunələrə nəqliyyat vasitələri, tez xarab olan əşyalar, 
daşınmaz əmlak, xüsusi texnika, mal-qara və digər 
heyvanlar daxildir. Bu aktivlər dəyər itkisinin qarşısını 
almaq və sosial təsiri maksimallaşdırmaq üçün sürətli 
satış, transfer və ya sosial məqsədli təkrar istifadə 
hallarına tabe olmalıdır.  Müsadirə edilmiş mal-qara və 
heyvanların qayğısına qalmaq üçün xüsusi müddəaların 
mövcud olmasına ehtiyac yarana bilər.

 7                  �İxtisaslaşdırılmış və məqsədli təlimdə, 
araşdırma səfərlərində, seminarlarda və 
bərabər tərəflərin iştirakı ilə keçirilən 
missiyalarda iştirak  

EaP ölkələri bərpa edilmiş aktivlərin effektiv idarəsi 
və sosial məqsədli təkrar istifadəsinə diqqət ayıran 
ixtisaslaşdırılmış milli və regional təlimə investisiya 
qoymağı nəzərdən keçirməlidir. Belə təlim hüquq 
mühafizə və ədliyyə orqanları məmurları, eləcə də 
aktivlərin idarə edilməsi və utilizasiyası üzrə cavabdeh 
olan şəxslər də daxil olmaqla, aktivlərin bərpası 
prosesində birbaşa iştirak edən digər əsas maraqlı 
tərəfləri hədəf almalıdır. 

Buna xüsusən sübut edilmiş uğurlu nümunələr, 
seminarlar və praktiki nümunələr formasında aktivlərin 
bərpası və idarəetməsi üzrə işləyən şəxslər arasında 
ən yaxşı təcrübələrin paylaşıldığı bərabər tərəflərin 
iştirakı ilə keçirlən missiyalara malik ölkələrdə 
aktivlərin idarə edilməsi ofislərinə edilən araşdırma 
missiyaları vasitəsilə nail olunur. Bu cür təşəbbüslər 
müsadirə edilmiş əmlakın dəyərini qoruyub saxlamaq 
(optimallaşdırma), şəffaf ictimai hərracların təşkil 
olunması və yüksək prioritetli ehtiyaclar üçün 
layihələrin dizayn edilməsi kimi əməliyyat bacarıqlarını 
gücləndirmə imkanları təmin edir. 

Effektiv qalmaq üçün bu təlim proqramları 
müntəzəm olaraq keçirilməli və aktivlərin izlənilməsi, 
idarə edilməsi və sosial məqsədlə təkrar istifadəsi 
sahəsindəki ən son metodologiyaları, texnoloji 
alətləri və ən yaxşı beynəlxalq təcrübələri əks 
etdirmək üçün davamlı olaraq yenilənməlidir. Bu, 

prosesdə iştirak edən şəxslərin inkişaf edən cinayət 
texnikaları və virtual valyutalar kimi aktiv növləri, 
eləcə də icma yönəlimli təkrar istifadə üzrə innovativ 
modellərə ayaq uydurmasına kömək edərək, milli 
sistemlərin çevik və müasir qalmasını təmin edəcək. 

 8                  �Kamden Aktivlərin Bərpası üzrə Agentliklərarası 
Şəbəkə (CARIN) və Balkan Aktivlərin İdarə 
Edilməsi üzrə Agentliklərarası Şəbəkə (BAMIN) 
kimi regional və/yaxud beynəlxalq məlumat və 
bilik paylaşılması şəbəkələrində iştirak  

Bu cür iştirak təmin edilmədiyi zaman EaP bölgəsində 
olan ölkələrin ixtisaslaşmış qeyri-rəsmi şəbəkələr ilə 
əlaqə yaratması təşviq edilir, çünki bu platformalar 
iştirak edən şəxslərin aktivlərin sosial məqsədlə təkrar 
istifadəsi üzrə modellər də daxil olmaqla, onların 
izlənilməsi, dondurulması, idarə edilməsi və utilizasiyası 
ilə bağlı əməliyyat təcrübələrini, ən yaxşı praktikaları 
və qazanılmış bilikləri paylaşması üçün dəyərli imkanlar 
təmin edir. 

Bu cür qeyri-rəsmi şəbəkələrdə iştirak EaP 
ölkələrinin bərabər tərəflərin birbaşa təcrübəsindən 
yararlanmağına, sərhədlərarası əməkdaşlığı 
gücləndirməsinə və daha sürətli və daha effektiv 
qarşılıqlı hüquqi yardım və aktivlərin bərpası 
əməliyyatlarını asanlaşdıran etimad əsaslı münasibətlər 
qurmağına icazə verir. İştirak həm də təlim tədbirləri, 
seminarlar və texniki yardım daxil olmaqla, potensialın 
artırılması fəaliyyətləri, o cümlədən müsadirə və 
konfiskasiya olunmuş aktivlərin dəyərinin qorunması və 
bərpa edilmiş aktivlərin istifadəsinin yüksək prioritetli 
inkişaf ehtiyaclarına yönləndirilməsi sahəsində yeni 
yaranan tendensiyalar, risklər və inkişaf edən cinayət 
metodologiyaları barədə erkən xəbərdarlıq təklif edir. 

Bundan əlavə, CARIN və BAMIN kimi şəbəkələrdə iştirak 
aktivlərin idarə edilməsi və sosial məqsədli təkrar 
istifadə daxil olmaqla, müəyyən edilmiş regional və 
beynəlxalq yaxşı təcrübələrə uyğunluğu təşviq etməklə 
şəffaflıq və hesabatlılığı gücləndirir. Dayanıqlı iştirak 
ilə EaP ölkələri öz milli aktivlərin bərpası səylərinin 
səmərəlilik və təsirini əhəmiyyətli dərəcədə artıra, eyni 

zamanda sərhədlərarası cinayətə qarşı daha ardıcıl, 
koordinasiya olunmuş və davamlı qlobal reaksiya 
töhfəsi verə bilər. 

 9                  �EaP regionunda cinayət işlərində razılaşma və 
həll (barışıq) üsullarından istifadənin artırılması  

EaP ölkələri müttəhimlərin daha az həbs müddəti 
qarşılığında qeyri-qanuni yolla əldə edilmiş aktivləri 
qaytarmasını mümkün edən yanaşmalar da daxil 
olmaqla, cinayət işlərinin həlli üçün daha çevik 
mexanizmlərin qəbul edilməsinin mümkünlüyünü 
araşdırmaq istəyə bilər.

Razılaşma və ya digər danışıqların aparılması ilə 
nəticəyə gəlmə yollarının daxil ola biləcəyi bu cür 
mexanizmlər məhkəmə araşdırmalarını əhəmiyyətli 
dərəcədə sürətləndirmək, beləcə prokuror və 
hakimlərin üzləşdiyi ağır məhkəmə işi yüklərini 
azaltmaq potensialına malikdir. Cinayət işlərinin daha 
sürətli şəkildə həll edilməsi təkcə ədliyyə sisteminin 
səmərəliliyini artırmır, həm də vaxtında və effektiv 
nəticələr təmin etmək imkanına olan ictimai etimadı 
gücləndirə bilər. Bundan əlavə, aktivlərin daha 
sürətlə bərpasını asanlaşdırmaqla, bu yanaşma 
onların vəziyyətinin pisləşməsinin, yaxud dəyərinin 
itirilməsinin qarşısını almağa kömək edə, beləcə bərpa 
edilmiş gəlirlərin faydasını ictimaiyyətin marağı üçün 
maksimallaşdıra bilər. 

 10                  �Konfiskasiya və/yaxud bərpa edilmiş aktivlərin 
istifadəsi, eləcə də yenilənmiş ehtiyaclar ilə 
bağlı illik və ya iki illik fəaliyyət planlarının 
hazırlanması 

EaP ölkələri daxilində Aktivlərin İdarə Edilməsi 
Ofisləri (və ya digər müvafiq qurumlar) CSO-larla 
əməkdaşlıq edərək müntəzəm fəaliyyət planları işləyib-
hazırlamağı nəzərdən keçirməlidir. EaP regionunda 
üzləşilən münaqişə sonrası bərpa, idarəçilik islahatları 
və cəmiyyətin inkişafı kimi unikal sosial və iqtisadi 
çətinlikləri nəzərə alaraq, bu planlar ikiqat məqsədə 
xidmət edəcək: bərpa edilmiş aktivlərin ən böyük təsirə 
malik ola biləcəyi önəmli icma ehtiyaclarını müəyyən 
etmək və əvvəlki ilə aid fond təhkimi və istifadəsinə 
ümumi baxış təmin etmək. Bu yanaşma şəffaflığı, 
hesabatlılığı təşviq edir və aktivlərin idarə edilməsi 
strategiyalarının regionun artmaqda olan ehtiyaclarına 
uyğun və həssas qalmasını təmin edir. CSO-ları aktiv 
şəkildə cəlb etməklə, EaP ölkələri bərpa edilmiş aktivləri 
sosial birliyi, iqtisadi davamlılığı və dayanıqlı inkişafı 
gücləndirən təşəbbüslərə daha yaxşı şəkildə yönləndirə 
bilər.

